
بەرەو دامەزراندنی دەوڵەتی سەربەخۆی كوردستان
لە پەنێڵێكی »كۆربەر فاوەندەیشن«ی ئەڵمانیدا

هێمن هەورامی: 

دەوڵەتی كوردستان پرۆسەیەكە دەستی 
پێكردووە و دەمانەوێت بە شێوەیەكی 

ئاشتییانە ئەم دەوڵەتە دابمەزرێت

باشترین هەنگاو لە توركیا 
ئەوەیە ئۆجەلان ئازاد بكرێت 

و خۆی سەركردایەتی گفتوگۆی 
سیاسی بكات لە توركیا بۆ 

چارەسەركردنی كێشەی كورد و 
لێخۆشبوونی گشتی بۆ ئەوانەی 
شاخ دەربكرێت و رێگە بدرێت 
كورد بە زمانی دایكی خۆیان 

بخوێنن و پەرەپێدان ئابووری 
هەبێت لە ناوچەكانیاندا و 

ئیدارەیەكی نامەركەزی هەبێت 
لەو شوێنانەی زۆرینەی كوردن

 لە نێوان عێراقی بوون و كوردبووندا
لــە ســەرەتای پەنێڵەكــە ئەو پرســیارە رووبــەڕووی هێمن 
هەورامــی كرایــەوە، بــەوەی ئایــا لــە كەیــەوە هەســت بە 
كوردبوونــی خۆت دەكەیت؟ لەوەڵامدا هەورامی گوتی: 
»ئەگەر زۆر بە راشــكاوی بدوێم ئەوا هەرگیز هەســتم 
نەكــردووە عێراقیــم، لــە بــەر ئــەوەی عێــراق دەوڵەتێكــی 
دەســتكردە و ئەگەر بگەڕیێنەوە بۆ ســەرەتاكانی ساڵانی 
بیســتەكان ئــەوا دەوڵەتێك نەبووە بە نــاوی عێراق، بەڵكو 
سێ ویلایەتی سەر بە ئیمپراتۆریەتی عوسمانی هەبوون. 
هەروەهــا ئێمــە تەنیا ئێــش و ئازارمان لە عێراقدا بینیوە، 
هەمیشــە دووچاری نەهامەتی و خراپەكاری بووینەتەوە 
لەسەر دەستی حكومەتەكانی عێراق. هەرگیز هەستمان 
نەكــردووە هاووڵاتــی ئــەم وڵاتەیــن و ئــەوەی بینیومانــە 
گــۆڕی  و  كوردســتان  گونــدی   4500 كاولــكاری 
بەكۆمــەڵ و بۆردوومانــی كیمیایــی و شــاڵاوی ئەنفــال 
بــووە كــە 182 هــەزار كەســی تێــدا بە زیندوویــی خرانە 
چاڵەوە و تەنیا توانیومانە 5 هەزار روفاتیان بدۆزینەوە. 
هەروەهــا كــورد زمان و كەلتوور و ناســنامەی جیاوازی 
خــۆی هەیــە. ئێمە پرســمان پێنەكراوە، كاتێــك كراوینەتە 
بەشــێك لــە عێــراق، ئێســتاش دەمانەوێــت خۆمان وڵاتی 
خۆمان بەڕێوەببەین. هەروەها دەمەوێت باســی ئێســتاش 
بكەم و ئاماژە بەوە بكەم تەنیا ستەم و ناڕەوایەتییەكانی 
رابردوو نین كە وایان لێكردووین هەست بە عێراقی بوون 
نەكەیــن، بەڵكو لــە رۆژگاری هاچەرخیشــدا دووچاری 
ســتەم بووینەتــەوە. ســەددام حوســێن كــە حوكمڕانیــی 
عێراقــی كــرد و هەمــوو تاوانێكــی دژ بــە كــورد ئەنجام 
دا، بــەڵام پەنــای بــۆ بڕینی بودجەی كوردســتان نەبرد، 
بــەڵام حكومەتــی ئێســتای عێــراق ئــەم كارەی كردووە. 
وێنــای ئــەوە بكەیــن كــە تەنانەت لــە عێراقــی نوێدا كە 
هیــوای ئەوەمان دەخواســت ببێتــە عێراقێكی فیدڕاڵی و 

فرەیی و عەلمانی، كەچی ئێســتاش كورد وەك شــەریك 
قبــووڵ ناكــەن، لەبــەر ئــەوە ئێمەش پاشــكۆیەتی قبووڵ 
ناكەیــن. كەواتــە ئێمــە نامانەوێــت ببینــە بەشــێك لــەو 
بارودۆخــە پــڕ لــە پشــێوییەی عێراقی تێكەوتــووە. ئێمە 
لە كوردســتانی عێراقدا دەســتمان داوەتە پرۆســەیەك كە 

بریتیە مومارەسەركردنی مافی بڕیاردانی چارەنووس.
 پێوەندییەكانی هەرێمی كوردستان و توركیا

بــۆ  كوردســتان  هەرێمــی  تێڕوانینــی  بــە  ســەبارەت 
توركیــا و هەڵویســتی هەرێــم  لەگــەڵ  پێوەندییەكانــی 
لەســەر پرســی كــورد لــە توركیا، لــە بەشــێكی دیكەی 
پەنێڵەكــەدا هەورامــی ئامــاژەی بــەوە كــرد، هەمیشــە 
تێڕوانینی كوردســتان لە ئاســت توركیادا لەسەر بنەمای 
دوو گــۆڕاو بــووە، پێوەنــدی توركیا لەگــەڵ حكومەتی 
هەرێمی كوردستان و سیاسەتی توركیا لە ئاست كێشەی 
كــوردی وڵاتەكــەی. لــە دوای دامەزراندنــی توركیــای 
مۆدێرنەوە، كێشەی كورد بە تواندنەوە و نكۆڵی لێكردن 
و تێنەگەیشــتنەوە مامەڵــەی لەگەڵــدا كــراوە. كاتێــك 
لــە ســاڵی 1956 پەخشــی كــوردی لە ئەنقــەرە كرایەوە، 
حكومەتــی توركیــا نامەیەكــی بــە باڵیــۆزی وڵاتەكەی 
لە میســردا بۆ جەمال عەبدولناســر نارد و میســری بەوە 
تۆمەتبــار كــرد كــە دەســتوەردەداتە ئاسایشــی نەتەوەیی 
توركیاوە، بەڵام عەبدولناسر بە باڵیۆزی توركیا راگەیاند 
ئایــا كــورد لــە توركیا هــەن، وەڵامی باڵیــۆز نەخێر بوو، 
جەمــال عەبدولناســریش پێــی وت: كەواتــە چــۆن ئێمــە 

دەستێوەردان لە ئاسایشی ناوخۆیی ئێوە دەكەین؟
لە ئێستادا دەبێت دان بەوەدا بنێین كە ساتەوەختی كورد لە 
رۆژهەڵاتی ناوەڕاستدا هاتووە و رۆژهەڵاتی ناوەڕاستی 
كۆن لە ئارادا نەماوە. كوردستانیش بە سەر چوار دەوڵەتدا 
دابــەش كــراوە كــە هەر یەكەیان هــەل و مەرجی تایبەتی 
خــۆی هەیــە. لــە روانگــەی هەولێــرەوە باوەڕمــان وایــە 

كۆربــەر فاوەندەیشــن یەكێكــە لــە دامەزراوەكانــی فیكــر و لێكۆڵینــەوە لە ئەڵمانیا و ســاڵانە كۆڕبەندی سیاســەتی 
دەرەوە لە بەرلین گرێدەدات، بۆ ئەمساڵ یەكێك لە پەنێڵەكانی ناونیشانی )بەرەو دامەزراندنی دەوڵەتی سەربەخۆی 
كوردستان(ـــی وەرگرتبوو. لەم پەنێڵەدا هێمن هەورامی ئەندامی سەركردایەتی و بەرپرسی پێوەندییەكانی دەرەوەی 
پارتی دیموكراتی كوردستان بانگهێشت كرابوو، كە زیاتر لە 300 پڕۆفیسۆر و ئەكادیمی و توێژەر لەسەر ئاستی 
زانكــۆ جیــاوازەكان ئامــادە بــوون، هێمن هەورامی جەختی لەســەر ئەوە كــردەوە كە پرۆســەی دامەزراندنی دەوڵەتی 
كوردســتان دەســتی پێكــردووە و ئێســتا لــە قۆناخــی بونیادنانــی پایــە گرنگەكانــی ئــەو دەوڵەتەدایــن و پەرلەمانی 
كوردســتانیش یاســای كۆمســیۆنی هەڵبژاردنەكانی كوردستانی پەســەند كردووە و بڕیارە لە ئایندەیەكی نزیكدا ئەم 
كۆمسیۆنە ریفراندۆم ئەنجام بدات، بەرەنجامی ئەم ریفراندۆمە دەكەینە بنەما بۆ ئەوەی لەگەڵ عێراق و دەوڵەتانی 
دراوســێی و جیهــان دانوســتاندن بكەیــن بــۆ ئەوەی بە شــێوەیەكی ئاشــتییانە دەوڵەتی كوردســتان دابمەزرێت، لەبەر 

گرنگی ئەم پەنێڵە گوڵان بە پێویستی زانی قسەكانی هەورامی بڵاو بكاتەوە.

توركیــا بەهێزتــر دەبێــت ئەگــەر بتوانێــت چارەســەرێكی 
دیموكراتی و ئاشــتییانە بۆ كێشــەی كوردی وڵاتەكەی 
بدۆزێتەوە. ئێمە قســەمان لەگەڵ سیاســییەكانی كورددا 
كــردووە و پەیاممــان نــاردووە بــۆ پەكەكــە كــە پێویســتە 
ئــەو ســاتەوەختە بقۆزنــەوە. لەبــەر ئەوەی هــەر هەلێكی 
سیاســی و هەر بەشــداریەكی دیموكراســی لە پەرلەمان 
و حكومەتــدا دەرئەنجامــی ئیجابــی لێدەكەوێتــەوە. ئێمە 
هیوامــان خواســت هەدەپــە كە 80 كورســی بەدەســتهێنا 
لــە پەرلەمانــدا بچێتــە نێو حكومەتەوە بــۆ ئەوەی لە ناو 
حكومەتەوە برەو بە پرۆسەی ئاشتی بدەن و مەرجەكانی 
خۆیــان بەســەر ئــاك پارتــی-دا بســەپێنن. لــە روانگەی 
هەولێــرەوە هەوڵمانــداوە هەمیشــە ئــەوە بە هــەردوولا- بە 
حكومەتــی توركیــا و پەكەكە و هەدەپە- رابگەیەنین كە 
ئامادەین ببینە بەشــێك لە چارەســەری ئاشتییانە، بەڵام 
نابینــە بەشــێك لــە چارەســەری ئەمنی و ســەربازی بۆ 
هیــچ لایەكتــان. لەبەر ئــەوەی باوەڕمان وایــە ئەمە بێ 
ئەنجامــە. باوەڕمــان وابــوو ئۆجــەلان ئەدرێســێكی زۆر 
باشــە بــۆ ئەوەی رووی تێبكرێــت و گفتوگۆی لەگەڵدا 
بكرێت بۆ چارەســەركردنی كێشــەی كورد. بەڵام هەندێ 
لە كەسانی سەرسەختی ناو پەكەكە و حكومەتی توركیا 
ئەوەیــان لەبەرچاو نەگــرت كە ئۆجەلان بتوانێت رۆڵێكی 
باشتر ببینێت. كەواتە باشترین لایەن مامەڵەیان لەگەڵدا 
بكرێــت ئۆجــەلان و هەدەپەیــە، بــەڵام هەنــدێ كەســانی 
سەرســەختی قەندیل رێگەیان بەمە نەدا. هەروەها دەبێت 
گۆڕانــكاری لــە عەقڵییەتیشــدا بێتەئــاراوە، نابێت كورد 
وەك كارتێــك بــۆ بردنــەوەی دەنــگ لــە هەڵبژاردنــەكان، 
یــان بــۆ ئــەوەی ركابەرەكان دەنگ لە دەســت بدەن بەكار 
بهێندرێت. چونكە ئەمە سەرناكێشــێت بۆ چارەســەرێكی 
درێژخایــەن بــۆ پرۆســەی ئاشــتی لــە توركیــادا. ئێمــە 
پێوەندی زۆر باشــمان لەگەڵ هەدەپە هەیە و ســەردانی 
بــارەگا ســەرەكییەكەیانمان كــرد لە ئەنقــەرە و ئەزموونی 
خۆمانمان بۆ خســتنەڕوو، پێویستە ئەوان پتر ئارامگری 
و زیاتری عەمەلی و پراگماتی بن و دەست لە گەمەی 
ســەد و ســفر، یــان سیاســەتی هەموو شــتێك، یــان هیچ 
هەڵگرن. هەروەها باوەڕمان وایە چارەسەركردنی كێشەی 
كــورد لــە توركیا تەنیا بە پرســیارێتی ئــاك پارتی نییە، 
بەڵكو ســەرجەم پێكهاتەكانی كۆمەڵگەی توركیا دەبێت 

شان بدەنە بەر ئەم بەرپرسیارێتیە. 
 داعش دەرهاویشتەی كێشەكەیە

نەك ریشەی كێشەكە
و  مەترســی  باســكردنی  پەنێڵەكــە  دیكــەی  بەشــێكی 
ســەهەڵدانی تیرۆریســتانی داعش بوو، وەك هەڕەشەیەك 
بــۆ كــۆی مرۆڤایەتی، لەســەر ئەم پرســەش، بەرپرســی 

گۆڕانــكاری لــە توركیادا روویداوە و ئەمەش پێشــوازی 
لێدەكەین و پشــتیوانیمان لەم پرۆســەیە كردووە و هەرگیز 
باوەڕمــان بــەوە نەبــووە بتوانرێت بــە رێــی توندوتیژییەوە 
هیچ شــتێك لە توركیا بەدەســت بێت. توركیاش لە رێی 
ئۆپەراسیۆنی سەربازی، یان نكۆڵیكردن، یان تواندنەوەوە 
چارەســەر  وڵاتەكەیــدا  لــە  كــورد  كێشــەی  نەیتوانیــوە 
بــكات. تێڕوانینــی توركیــا بــۆ هەرێمــی كوردســتان لە 
ســاڵی 1991ـــەوە تاوەكــو 2003 و ماوەیــەك دواتریــش 
تێڕوانینێكــی ئەمنییانــە بــوو، واتــە توركیــا هەرێمــی 
كوردســتانی بە ســەرچاوەی ناسەقامگیری دەزانی و بە 
ئاگرخۆشــكەری دابەشــبوونی توركیای لــە قەڵەم دەدا. 
بــەو پیێــە سیاســەتی دەرەوەی توركیــا بــە ســەرچاوەی 
هەڕەشە دەزانی بۆ سەر ئاسایشی نەتەوەیی وڵاتەكەی، 
بەڵام كوردستانی عێراق سەلماندی كە هەڕەشە نییە بۆ 
ســەقامگیری ناوچەیی و بۆ ســەر ئاسایشی ناوچەیی. 
دەكرێت هەرێمی كوردســتان رەســیدێك بێت بۆ توركیا بۆ 
هاوســەنگی ناوچەیی ئەم وڵاتە، نەك هەڕەشــە بێت بۆ 
ســەر ســەقامگیری ناوچەیی توركیا. هەروەها هەرێمی 
كوردســتان ســەلماندی تەنانــەت لــە رووی ئابووریشــەوە 
دەتوانێــت ببێتە شــەریكی توركیــا، چونكە لە كۆی 12 
ملیــاری قەبــارەی بازرگانــی نێوان عێــراق و توركیا، 9 
ملیاریان لەگەڵ هەرێمی كوردستانە و لە كۆی 3 هەزار 
كۆمپانیــای بیانــی لــە كوردســتاندا 1300 كۆمپانیایان 
توركیــن. لــە بیرمانــە لــە توركیــا بە ســەرۆك بارزانی و 
ســەرۆك تاڵەبانــی دەوتــرا ســەرۆك خێــڵ، بــەڵام ئێســتا 
ئیعتیرافیان بە كوردستان كردووە و قونسولگەری توركیا 
لــە هەولێــر كراوەتــەوە و پێوەندییەكی ئابووری باشــتریان 
بنیادنــاوە. لــە شــەڕی داعشــدا ئێمــە چاوەڕوانــی زیاتر 
لــە توركیــا دەكەیــن. لەبەر ئــەوەی هەردوولا پێویســتمان 
بــە یەكتــرە، توركیــا دەروازەی ســتراتیژیە بــۆ ئێمە بەرەو 
جیهان بۆ بۆرییەكانی ئێمە. توركیاش ناتوانێت گرنگیی 
كوردســتان بۆ هاوســەنگی ناوچەیــی فەرامۆش بكات. 
هەروەها هەرێمی كوردستان بۆتە پەرژینێك بۆ ئاسایشی 
باشــووری توركیــا لــە بەرامبەر ئــەو ناكۆكییــە لە نێوان 
شیعە و سوننەدا هەیە لە عێراقدا. ئێمە باوەڕمان وایە لە 
ناوخۆی توركیاشــدا بەدیلی پرۆســەی ئاشــتی لە ئارادا 
نییــە. راســتە پرۆســەی ئاشــتی كۆتایی هاتــووە، بەڵام 
دەبێــت ئیــرادە و توانــا و باوەڕمــان بە پرۆســەی ئاشــتی 
هەبێــت، چونكــە بەدیلەكە درێژەكێشــانی خوێنڕێژیە كە 
دەركەوت ئەوەش شكستی بە دوادا دێت. لە راستیدا ئێمە 
زۆر نیگەرانین لە هەڵگیرسانەوەی شەڕی نێوان توركیا 
و پەكەكــە، لەبــەر ئــەوەی ئەمە ناســەقامگیری زیاتری 
لێدەكەوێتــەوە لــە ناوچەكــە و هەروەهــا لــە توركیاشــدا. 

یەكێك لە هەڵە گەورەكانی 
ئێمە لە سەروەختی 
گفتوگۆكانماندا لە بارەی 
دەستووری عێراقەوە ئەوە بوو 
رازی بووین بە دەستەواژەی 
ناوچە ناكۆكی لەسەرەكان، 
چونكە ئەو ناوچانە لە رووی 
مێژوویی و جوگرافییەوە بەشێكن 
لە كوردستان، بەتایبەتی 
كەركووك كە سەركردەی رۆحیی 
كورد، مەلا مستەفا بارزانی بە 
دڵی كوردستانی ناو بردووە

ئێمە بە دۆستە توركەكانمان 
وتووە كە با كورد لە توركیادا 
هەمان ئەو مافانەی هەبێت كە 
توركمانی كوردستانی لە هەرێمی 
كوردستان هەیانە 

ئێستا كوردستان بۆتە 
ناوچەیەكی ئارام بۆ 
پێكهاتەكانی دیكەش هەر بۆ 
نموونە لە كۆی 350 هەزار 
مەسیحی عێراق 330 هەزاریان 
لە كوردستاندان، چونكە ئێرە 
تاكە شوێنە بتوانن تێیدا بژین. 
هەروەها ئێمە مافی ئەوەمان 
دەستەبەكردووە نەتەوەكانی 
دیكە بە زمانی خۆیان بخوێنن

پێوەندییەكانــی پارتــی دیموكراتــی كوردســتان بەمجۆرە 
كوردســتانی  هەرێمــی  بۆچوونــی  ئامادەبــووان  بــۆ 
خستەڕوو: »داعش لە رۆژهەڵاتی ناوەڕاستدا نیشانەی 
نەخۆشــییەكەیە، نەك خودی نەخۆشییەكە، دەرئەنجامی 
دەوڵەتــی شكســتخواردوو و ســوپای شكســتخواردووی 
عێراق و ســووریایە، چونكە بوونە سوپای تائیفەگەری، 
لەســەر  بــووە ســوپای شــیعە  لــە عێراقــدا  بەتایبەتــی 
دەســتی مالیكی و بە ســەركردایەتی مالیكی، هەروەها 
دەرهاویشــتەی نەبوونــی ناســنامەیە نەتەوەیــی لــەم دوو 
وڵاتــەدا. لەبــەر ئــەوە بــۆ چارەســەركردنی دەبێــت قووڵ 
رۆبچینە ناو پرســەكە و هۆكارە ریشــەییەكانی چارەسەر 
توندوتیــژی  لــە  گوزارشــتە  داعــش  چونكــە  بكەیــن. 
و تیــرۆر و پرۆســەی بــە رادیكالیزەبــوون. پێــش داعــش 
ئەلقاعیدە هەبوو، پێش ئەلقاعیدە رادیكاڵیەتی ســوننە و 
شــیعە هەبوو، هەواڵە ناخۆشــەكە ئەوەیە دوای داعشیش 
رادیكاڵییــەت  جیــاوازی  رەنگــی  و  جیــاواز  جــۆری 
ســەرهەڵدەدەنەوە. داعــش لە كوردســتاندا هەڕەشــەیەكی 
ناوچەیی نییە، بەڵكو هەڕەشــەیەكی جیهانیشــە. كەواتە 
ئەگەر كۆدەنگییەك لەســەر ئاســتی نێودەوڵەتی دروست 
بێــت بۆ تێكشــكاندنی داعش، ئــەوا زۆر یارمەتیدەرە بۆ 
ئێمــە. بــە دڵنیاییەوە كوردســتان هێــزی زەمینی ئەوروپا 
و كۆمەڵگــەی نێودەوڵەتییــە، ئەگەر ئەوانیش دەیانەوێت 
ئەم هێزە زەمینییەی ئەوان سەركەوتوو بێت، ئەوا بەلای 
كەمــەوە زەروورە چەكــی پێویســت بنێــرن بۆ پێشــمەرگە 
كە لەســەر زەمین شــەڕ دەكەن، وەك چەكی میلانی دژە 
تانك. پێشــمەرگەیەك كە بە چەكی میلان ســێ تانكی 
داعشــی تێكشــكاندبوو، هاوسەركەشــی دووگیــان بــوو، 
دوای هەفتەیەك كە مناڵەكەیان لە دایك بوو، لە خۆشی 

چەكەكە ناوی میلان –ی بۆ منداڵەكەی هەڵبژارد. 
 ئەگەر كوردستان دەوڵەت بووایە
 ئەوا لە دۆخێكی باشتردا دەبوو

لایەنێكــی دیكــە كــە پەنێڵكە شــێوازێكی بــەراوردكاری 
و  پێشــمەرگە  ســەركەوتنەكانی  بــە  ســەبارەت  پێدابــوو 
رۆڵــی هەرێمــی كوردســتان لــەم شــەڕەدا. بۆیــە ئــەو 
پرســیارە هاتەئــاراوە: ئەگــەر كوردســتان دەوڵــەت بووایە 
تاچەنــد دەیتوانــی رۆڵێكی باشــتر بگێڕێــت؟ لەوەڵامی 
ئــەم پرسیارەشــدا هەورامی گوتی: »ئەگەر كوردســتان 
دەوڵــەت بووایــە ئــەوا بێگومــان كاری زیاتــری پێدەكرا. 
چونكــە بەهــۆی ئەوەی دەوڵەت نین، ئــەوا زۆر دەوڵەت 
ئامــادە نیــن چەكمــان پێبــدەن و هەموو شــتێك دەبێت لە 
بەغــداوە بێــت، ئێمــەش دەزانیــن دۆخــی بەغــدا چەنــد 
پشــێوە. كوردستان و پێشــمەرگە شكستی زۆریان بەسەر 
داعشــدا هێناوە. شكســت لە رووی فیزیكی و دارایی و 

هەڵمەتــی راگەیاندنیشــەوە. داعــش نەیتوانی لە ئاســت 
كوردســتاندا بــراوە بێــت، بەوەی بانگەشــەی ئــەوە بكات 
كــە ئــەوان نوێنەری راســتەقینەی ســوننەن، لەبــەر ئەوە 
شــەڕی راگەیاندنیــان لــە دژی كوردســتان دۆڕانــدووە. 
لــە رووی جوگرافییــەوە ئێمــە توانیومانــە 27 هــەزار 
كیلۆمەتری چوارگۆشە لە دەستی داعش رزگار بكەین 
و پارێــزگاری لێبكەیــن و ئیدارەشــی بكەیــن. كەواتە لە 
روانگەی ئێمەوە دەكرێت داعش تێكبشــكێندرێت، ئەگەر 
هاتــوو كاراكتەرە ناوچەیی و نێودەوڵەتییەكان گەیشــتنە 
تێكشــكاندنی  یەكــەم  ئەولەوییەتــی  كــە  كۆدەنگییــەك 
داعش بێت، بەڵام بە داخەوە لە ئێســتادا جیاوازی هەیە 
لــەم رووەوە و لەســەر ئاســتی ناوچەییــش هەنــدێ وڵات 
داعش وەك كارتێك بۆ لاوازكردنی ركابەركانیان لە رووی 
جیوپۆلەتیكییــەوە بەكار دەهێنن، كە دەبێت ئەم تێڕوانینە 
بگۆڕێــت. هەروەهــا ئێمە سوپاســی حكومەت و گەڵ و 
هێزە چەكدارەكانی ئەڵمانیا دەكەین بۆ ئەو هاوكارییانەی 
پێشكەشــیان كــردووە بــە ئێمــە. ئەڵمانــی یەكێــك بوو لە 
باشــترین هاوپەیمانەكانــی كوردســتان لــە شــەڕی دژی 
داعشدا، بەڵام بواری ئەوە هەیە زیاتر هاوكاریمان بكەن 
و پشــتیوانیمان بكەن. ئێمە داوادەكەین چەكی باشترمان 
هەبێــت لــە داعــش، بــەڵام تا ئێســتا پێشــمەرگە چەكی 
پێویســتی بەدەســت نەگەیشــتووە. بــۆ نموونــە، لە كۆی 
1300 پێشــمەرگەی شــەهید و 7 هەزار بریندار لە سەدا 
73یــان بەهــۆی ئۆتۆمبێلــی بۆمبڕێژكــراو و بۆمبــی 
چێنــراوەوە بــووە. ئێمە هێزی زەمینی ئێوەین و بۆ ئەوەی 
ئەم هێزەشــتان ســەركەوتوو بێت، ئەوا پێویســتە دەست لە 
سیاســەتی عێراقــی یەكگرتوو هەڵگــرن، عێراق بە ناو و 
لەسەر نەخشە یەكگرتووە، بەڵام لە رووی واقیعەوە دابەش 
بــووە. نكۆڵیكــردن لــەم واقیعــەش یارمەتیــدەر نابێت بۆ 
گەیشتن بە چارەسەرێكی درێژخایەن لە دژی تیرۆریزم. 
دەبێت ئێوە هاوكار و پشــتیوانی كوردستان بكەن. كەواتە 
كوردســتان باشــترین ئەدرێســە بــۆ تێكشــكاندنی داعش 
لــە ناوچەكــەدا و حیســاباتی ســتراتیژی ئێمــە ئەوەیــە 
كوردستان ببێتە دەوڵەتی سەربەخۆ، چونكە بەغدا خاوەن 
دەوڵەتێكی شكســتخواردووە، كوردستانیش نایەوێت ببێتە 

بەشێك لەو دەوڵەتە شكستخواردووە. 
 لە رووی وەرگرتنی پەنابەر و ئاوارەوە 

باری سەر شانی كوردستان لە ئەوروپا قورسترە 
ســەبارەت بــەو رەوشــە نەخــوازرەوەی ئەوروپــا بەدەســت 
پەنابەرانەوە رووبەڕووی بۆتەوە، بەرپرسی پێوەندییەكانی 
دەرەوەی پارتی دیموكراتی كوردســتان باســی لە هەندێك 
لایەنی دیكە كرد كە بوونەتە بارقورسی بە سەر هەرێمی 
كوردســتانەوە و لەمبارەوە گوتی: »لە ئێســتادا ئەوروپا 

تەنیا دوو ملیۆن پەنابەر 
روویان كردۆتە هەموو ئەوروپا، 
لە كاتێكدا كوردستان سەرەرای 

شەڕی داعش و بڕینی بودجە 
لە لایەن حكومەتی عێراقەوە 
دوو ملیۆن پەنابەر و ئاوارەی 

ناوخۆیی داڵدە داوەو ئاسایش و 
ئارامی بۆ دەستەبەر كردوون

پێویستە دەست لە سیاسەتی 
عێراقی یەكگرتوو هەڵگرن، 

عێراق بە ناو و لەسەر 
نەخشە یەكگرتووە، بەڵام لە 
رووی واقیعەوە دابەش بووە. 

نكۆڵیكردن لەم واقیعەش 
یارمەتیدەر نابێت بۆ گەیشتن 

بە چارەسەرێكی درێژخایەن لە 
دژی تیرۆریزم

لە رووی جوگرافییەوە ئێمە 
توانیومانە 27 هەزار كیلۆمەتری 

چوارگۆشە لە دەستی داعش 
رزگار بكەین و پارێزگاری 

لێبكەین و ئیدارەشی بكەین. 
كەواتە لە روانگەی ئێمەوە 

دەكرێت داعش تێكبشكێندرێت، 
ئەگەر هاتوو كاراكتەرە 

ناوچەیی و نێودەوڵەتییەكان 
گەیشتنە كۆدەنگییەك 

كە ئەولەوییەتی یەكەم 
تێكشكاندنی داعش بێت

مایەی سەقامگیری زیاترە بۆ رۆژهەڵاتی ناوەڕاست و 
پەرەپێدانــی بەها دیموكراتییەكان لەم ناوچەیەدا. ئێمەش 
لــە كوردســتان پرۆســەی دەوڵەتمــان دەســت پێكــردووە، 
كــە پێویســتی بــە بنیادنانــی دامــەزراوەكان و ئابــووری 
سەربەخۆ و درووستكردنی سوپا هەیە، بەڵام لە ئێستادا 
ئەولەوییەتــی ئێمە تێكشــكاندنی داعشــە. بۆ نموونە لە 
مانگی تەمووزدا ســەرۆكی هەرێم لە پەرلەماندا داوای 
پێكهێنانــی كۆمســیۆنی ســەربەخۆیی هەڵبژاردنەكانــی 
كرد بۆ رێكخســتنی راپرســی و ئێستاش ئەو كۆمسیۆنە 
دروســت بــووە. لــە مانگی شــووباتی ســاڵی 2014ـــەوە 
حكومەتــی عێــراق بودجــەی كوردســتانی بڕیــوە، بەڵام 
ســەرەڕای ئەوەش توانیومانە پیشەســازی نەوت دروســت 
بكەین و ئەگەر سەربەخۆ بین ئەوا دەتوانین لە سەدا 25 
بــۆ 35ی پێداویســتی گازی سرووشــتی ئەوروپــا دابین 
بكەین و دەبینە 9یەمین گەورە وڵات لە رووی یەدەگی 
نەوتەوە. هەروەها هەوڵ دەدەین لە ناوخۆدا كۆدەنگییەك 
دروســت بكــەن و دیالــۆگ لەگــەڵ توركیــا و ئێــران و 
بەغدا و تەنانەت ئەمەریكا و ئەوروپاش بكەین. چونكە 
ئەگــەر ســەربەخۆ بین، ئەوا دەبینــە هاوپەیمان و دەتوانن 
كارمان لەگەڵدا بكەن و دەبینە بەشــێك لە ســەقامگیری 
ناوچەكــە. لــە راســتیدا دەبێــت ئەوەش بڵێین كــە ئێمە لە 
عێراق جیا نابینەوە، بەڵكو عێراق لە ئێمە جیا دەبێتەوە. 
چونكە ئەوان ئێمە وەك شەریك قبووڵ ناكەن. ئەگەر بە 
راستی عێراق دیموكرات و فیدڕاڵ و فرەیی و عەلمانی 
بێت، ئەوا ئێمە وەك هەرێمێكی فیدڕاڵی بەهێزتر دەبووین 
لە دەوڵەتێكی ســەربەخۆی سنوورداخراو، بەڵام بەداخەوە 
و  تائیفەگــەرە  شكســتخواردووی  دەوڵەتێكــی  عێــراق 
دەســتوور جێبەجــێ نــاكات. بۆچوونی شەخســی منیش 
ئەوەیــە لــە ماوەی 3 بۆ 5 ســاڵی دیكەدا ئێمە راپرســی 
دەكەین، دوای ئەوەش یەكەم پایتەخت كە رووی تێدەكەین 
بۆ پرســی سەربەخۆیی بەغدایە- چونكە راپرسی جیایە 
لە راگەیاندنی سەربەخۆیی-. هەروەها ئێستا كوردستان 
بۆتــە ناوچەیەكــی ئارام بــۆ پێكهاتەكانــی دیكەش هەر 
بــۆ نموونــە لە كۆی 350 هەزار مەســیحی عێراق 330 
هەزاریان لە كوردستاندان، چونكە ئێرە تاكە شوێنە بتوانن 
تێیدا بژین. هەروەها ئێمە مافی ئەوەمان دەستەبەكردووە 
نەتەوەكانی دیكە بە زمانی خۆیان بخوێنن، وەك توركمان 
كــە كۆتــای لــە ســەدا پێنــج- یان هەیــە بــۆ پەرلەمان و 
وەزیریــان هەیــە و قوتابخانــەی تایبەت بە خۆیان هەیە و 
لە رووی یاساشــەوە قەدەغەیە پیان بڵێین كەمینە. ئێمە 
بــە دۆســتە توركەكانمــان وتووە كە با كورد لــە توركیادا 
هەمــان ئــەو مافانەی هەبێت كە توركمانی كوردســتانی 

لە هەرێمی كوردستان هەیانە و زیاتر نا. 

رووبەڕووی شــەپۆلێكی پەنابەردان بۆتەوە كە دووچاری 
حاڵەتێكی هیستریای كردوون، بەڵام ئەگەر لە ژمارەكان 
بڕوانیــن، ئــەوا تەنیــا دوو ملیۆن پەنابــەر روویان كردۆتە 
هەموو ئەوروپا، لە كاتێكدا كوردســتان سەرەرای شەڕی 
داعــش و بڕینــی بودجــە لــە لایەن حكومەتــی عێراقەوە 
دوو ملیــۆن پەنابــەر و ئــاوارەی ناوخۆیــی داڵــدە داوەو 
ئاســایش و ئارامــی بــۆ دەســتەبەر كــردوون، ئەمــە لــە 
كاتێكــدا حكومەتــی عێــراق هەموو مانگێــك مووچەی 
تــەواو بــۆ مووچەخۆرانــی ژێــر دەســەڵاتی داعــش لــە 
موســڵ دەنێرێت، و مووچەی فەرمانبەرانی كوردستانی 
بڕیــوە كــە پارێزگاری لە دوو ملیۆن ئــاوارەی ناوخۆیی 

و پەنابەر دەكات. 
 دەمانەوێت دەوڵەتی كوردستان

 بە ئاشتییانە رابگەیەنرێت
پەنێڵەكــە ناونیشــانەكەی »بــەرەو دامەزراندنی دەوڵەتی 
كوردســتان« بــوو، بۆیــە ئــەو پرســیارەش رووبــەڕووی 
هێمــن هەورامــی كرایەوە: ئایا كەی و چۆن ئەم دەوڵەتە 
رادەگەیەندرێــت؟ ســەبارەت بــەم پرســیارەش راشــكاوانە 
جەختی لەسەر ئەوە كردەوە كە پرسی دەوڵەتی كوردستان 
پرۆسەیەكە و دەستی پێكردووە، كوردستان سەلماندوویەتی 
كە ســەرچاوەی ســەقامگیرییە، نەك ناســەقامیگری لە 
ناوچەكەدا، گوتیشی: »ئێمە دەمانەوێت سەربەخۆییەكە 
بە ئاشتییانە و بە دیالۆگ و بە راپرسی ئەنجام بدرێت 
و بــە سەرپەرشــتی چاودێرانــی ناوچەیــی و نێودەوڵەتی 
بێــت، نامانەوێــت لــە رێــی توندوتیــژی و بە ســەپاندنی 
دۆخێكی سەربازی بێت. دەمانەوێت مومارەسەی مافی 
بڕیاردانــی چارەنووســی خۆمــان بكەین، ئەمــەش تەنیا 
لــە كوردســتانی عێراقــدا روو بــدات. ئێمــە ئەجێنــدای 
كــە  ئیكۆنۆمیســت،  نییــە. گۆڤــاری  فراوانخوازیمــان 
ژمارەیەكــی تایبەتــی بــۆ كوردســتان تەرخــان كــرد بــۆ 
ســاڵی 2013 و نیــوەی ســاڵی 2014، لــە دەرئەنجامدا 
گەیشــتە ئەو دەرئەنجامەی كە لەسەر ریزبەندی ئاشتی 
جیهــان لــە كۆی 163 دەوڵەت، كوردســتان لە ریزبەندی 
115یەمیــن وڵاتــدا بــوو، بــەڵام عێــراق لــە ریزبەنــدی 
160ـــەمیندا بوو. لە رووی ســەقامگیری و ئاسایشــەوە 
لــە كــۆی 183 وڵات كوردســتانی عێراق لــە ریزبەندی 
83ـــەمین بــوو، لــە كاتێكدا بەشــە عەرەبیەكــەی عێراق 
لــە ریزبەنــدی 181ـــەكەمین وڵات بــوو. تەنانــەت لــە 
رووی پەرەپێدانــی مرۆیــی و ژینگــەی سیاسیشــەوە لە 
پێــش كرواتیــا و هیندســتان و بەرازیل-ـــەوە بــوو. كەواتە 
كوردستان دەوڵەتێكی كارایە، راستە كەم و كوڕی هەیە، 
بــەڵام لەگــەڵ ئەوەشــدا توانیومانــە بەهــا و بەرژەوەندی 
هاوبــەش دەســتەبەر بكەیــن. كەواتە دەوڵەتی كوردســتان 

ئەگەر كوردستان دەوڵەت بووایە 
ئەوا بێگومان كاری زیاتری 
پێدەكرا. چونكە بەهۆی ئەوەی 
دەوڵەت نین، ئەوا زۆر دەوڵەت 
ئامادە نین چەكمان پێبدەن و 
هەموو شتێك دەبێت لە بەغداوە 
بێت، ئێمەش دەزانین دۆخی 
بەغدا چەند پشێوە

پێشمەرگەیەك كە بە چەكی 
میلان سێ تانكی داعشی 
تێكشكاندبوو، هاوسەركەشی 
دووگیان بوو، دوای هەفتەیەك 
كە مناڵەكەیان لە دایك بوو، لە 
خۆشی چەكەكە ناوی میلان –ی 
بۆ منداڵەكەی هەڵبژارد

كوردستان هێزی زەمینی ئەوروپا 
و كۆمەڵگەی نێودەوڵەتییە، 
ئەگەر ئەوانیش دەیانەوێت 
ئەم هێزە زەمینییەی ئەوان 
سەركەوتوو بێت، ئەوا بەلای 
كەمەوە زەروورە چەكی پێویست 
بنێرن بۆ پێشمەرگە كە لەسەر 
زەمین شەڕ دەكەن

دەبنــە بەشــێك لــە دەوڵەتــی داهاتــووی كوردســتان، یــان 
لەگەڵ عێراقدا دەمێننەوە. 
 هەر بەشێكی كوردستان
 تایبەتمەندی خۆی هەیە

هــەر ســەبارەت بــە دامەزراندنــی دەوڵەتــی ســەربەخۆی 
كوردســتان و ســنووری ئــەو دەوڵەتــەی دادەمەزرێــت و 
كوردســتان،  دیكــەی  بەشــەكانی  لەســەر  كاریگــەری 
هەورامــی بۆ ئامادەبووانــی روونكردەوە: »ئێمە ناتوانین 
ئەزموونــی خۆمــان لــە بەشــەكانی دیكــەی كوردســتان 
دووبــارە بكەینــەوە، هەروەهــا ئەجێنــدای فراوانخوازیمان 
نییە. باوەڕمان وایە باشــترین رێگەچارە بۆ كوردســتانی 
عێراق ئەوەیە ســەربەخۆ بێت. باشــترین چارەســەریش بۆ 
دۆخی كوردی سووریا ئەوەیە ببنە هەرێمێكی فیدڕاڵی 
لــە چوارچیێوەی ســووریایەكی فیدڕاڵــی- ئەگەر ئەمە 
مومكین بوون-. باوەڕمان وایە باشترین هەنگاو لە توركیا 
ئەوەیــە ئۆجــەلان ئــازاد بكرێــت و خــۆی ســەركردایەتی 
گفتوگۆی سیاسی بكات لە توركیا بۆ چارەسەركردنی 
كێشــەی كورد و لێخۆشــبوونی گشتی بۆ ئەوانەی شاخ 
دەربكرێت و رێگە بدرێت كورد بە زمانی دایكی خۆیان 
بخوێنــن و پەرەپێــدان ئابووری هەبێت لە ناوچەكانیاندا و 
ئیدارەیەكی نامەركەزی هەبێت لەو شوێنانەی زۆرینەی 

كوردن.

 پرسی ناوچەكانی دەرەوەی هەرێمی كوردستان
ئەو هەڵەی لە دەستووری عێراقدا كرا

ســەبارەت بە گەڕانەوەی ناوچــە دابڕێنراوەكانی هەرێمی 
كوردســتان وەك پرســێك كــە دەبێــت لەگــەڵ حكومەتــی 
عێراقــدا چارەســەر بكرێــت، لەبــەر ئەوەی لە دەســتووری 
عێراقــدا بــە ناوچــەی ناكۆكی لەســەر تۆماركــراوە، ئایا 
چــۆن ئــەم پرســانە یەكلایــی دەكەنــەوە؟ لــە وەڵامی ئەم 
هەڵــە  لــە  »یەكێــك  گوتــی:  هەورامــی  پرسیارەشــدا 
گەورەكانی ئێمە لە سەروەختی گفتوگۆكانماندا لە بارەی 
دەستووری عێراقەوە ئەوە بوو رازی بووین بە دەستەواژەی 
ناوچــە ناكۆكــی لەســەرەكان، چونكــە ئــەو ناوچانــە لــە 
رووی مێژوویی و جوگرافییەوە بەشــێكن لە كوردســتان، 
بەتایبەتی كەركووك كە ســەركردەی رۆحیی كورد، مەلا 
مستەفا بارزانی بە دڵی كوردستانی ناو بردووە، ئەم شارە 
بــووە ئامانجــی بە عەرەبكردن. ئێمــە رازی بووین بەوەی 
بارودۆخەكــە ئاســایی بكرێتــەوە و ســەرژمێری بكرێت و 
راپرسی بكرێت، بەڵام حكومەتی عێراق 11 ساڵە هیچی 
نەكردووە لەم رووەوە. ئێستا پێشمەرگە نزیكەی 100%ی 
خاكی كوردستانی كە لە رووی مێژوویی و جوگرافییەوە 
كوردستانن، كۆنتڕۆڵ كردووە، ئێمە ئاسایش و ئارامیمان 
بۆ ئەو ناوچانە دەســتەبەر كردووە و ئامادەشــین راپرســی 
بكەیــن و خەڵكــی ئــەو ناوچانــە خۆیان بڕیار بــدەن، ئایا 

داعش لە رۆژهەڵاتی ناوەڕاستدا 
نیشانەی نەخۆشییەكەیە، نەك 

خودی نەخۆشییەكە، دەرئەنجامی 
دەوڵەتی شكستخواردوو و 

سوپای شكستخواردووی عێراق و 
سووریایە



ـی
ســ
ـــا
سـیـ

ژمارە )1053(  122015/12/7

پێشوازییەكەی شا سەلمان بۆ سەرۆك بارزانی 
كوردستانی كردە هاوشانی سعودییە

سەركەوتنەكانی پێشمەرگە 
بۆتە هەوێنی ستراتیژیەتی نوێی 

سەربازیی هاوپەیمانان لە عێراق و 
سووریا دژی داعش

خوێندنەوەی شا سەلمان بۆ 
هەڕەشەكان و بۆ ئایندەی 
ناوچەكە و وڵاتانی عەرەبی 
و ئیسلامی، وەرچەرخانێكی 
گەورەی تێدا دروست بووە، 
ئەمە لەگەڵ ئەوەی لە سەردەمی 
شا عەبدوڵڵا-دا سەرەتای ئەم 
گۆڕانكارییە دەستی پێكردبوو، 
بەڵام بە هاتنی شا سەلمان 
وەرچەرخانەكە زۆر بە روونی و 
بە گەورەیی خۆی خستەڕوو

لە ستراتیژیەتی تازەی 
عەرەبستانی سعودیەدا، پێویستە 
دەوڵەتێكی سەربەخۆ بۆ عەرەبی 
سوننە لە عێراق و سووریا 
دابمەزرێت و هاوشانی ئەم 
دەوڵەتە سوننەیەش پێشوازی لە 
دەوڵەتی سەربەخۆی كوردستان 
بكرێت

ســـعودیە،  پادشـــای  بۆتـــە  ســـەلمان  شـــا  لەوەتـــەی 
ئەمـــە یەكەمیـــن جـــارە بـــەو ئاســـتە باڵایـــە پێشـــوازی 
لـــە ســـەرۆكێكی وڵاتانـــی جیهانـــی ئیســـامی بـــكات، 
وەك ئـــەو پێشـــوازییەی ئەمجـــارە لـــە ســـەرۆك بارزانـــی 
كـــرد، میدیاكانـــی ســـعودیە و ئەوانەشـــی كـــە لـــە لەنـــدەن 
دەردەچـــن، بـــەو شـــێوە ئاماژەیـــان بـــەو پێشـــوازییەی شـــا 
ســـەلمان بـــۆ ســـەرۆك بارزانـــی كردبـــوو، بـــەوەی شـــا 
ســـەلمان وەك ســـەرۆكی دەوڵەتێكـــی ســـەربەخۆ پێشـــوازی 
ـــەوە راســـتە شـــا  ـــە ســـەرۆك بارزانـــی كـــردووە، بێگومـــان ئ ل
ـــە  ـــەت پێشـــوازی ل ـــە رێورەســـمی ســـەرۆكی دەوڵ ســـەلمان ب
ســـەرۆك بارزانـــی كـــرد، بـــەڵام جێگـــەی خۆیەتـــی ئامـــاژە 
ــاوەی  ــا مـ ــەلمان كـــە تەنیـ ــا سـ ــتییە بكەیـــن، شـ بـــەو راسـ
ـــەم  ـــە پادشـــای عەرەبســـتانی ســـعودی و ل 11 مانگـــە بۆت
ماوەیەدا زۆر بڕیاری بوێرانە و گرنگی داوە و توانیویەتی 
ئـــەوە بـــۆ جیهـــان بســـەلمێنێت كـــە عەرەبســـتانی ســـعودی 
ــی  ــەرۆكایەتی جیهانـــی عەرەبـ ــت سـ ــی دەتوانێـ ــە كردەیـ بـ
ــەرۆكایەتیكردنە  ــەم سـ ــش ئـ ــكات، جیهانیـ ــامی بـ و ئیسـ
بـــە شایســـتەی عەرەبســـتانی ســـعودی دەزانێـــت، بۆیـــە 
لـــەم پێگـــە و مەقامـــە تازەیـــەی شـــا ســـەلمان-دا لـــە 
وڵاتانـــی  ســـەرۆكی  زۆر  رابـــردوو،  ســـاڵی  مـــاوەی 
جیهانـــی ئیســـامی و عەرەبـــی و رۆژئـــاوا ســـەردانی 
عەرەبســـتانی ســـعودییان كـــردووە، بـــەڵام لـــە هیـــچ كام لـــەو 
پێشـــوازییانەی شـــا ســـەلمان بـــۆ میوانـــداری ســـەرۆكەكانی 
جیهـــان كردوویەتـــی، ئـــەو حەمـــاس و گەرموگوڕییـــە بـــێ 
وێنـــەی پیشـــان نـــەداوە، وەك ئەمجـــارە لـــە پێشـــوازی 

ــانیدا. ــی-دا پیشـ ــەرۆك بارزانـ سـ
شـــا ســـەلمان كـــە ئێســـتا تەمەنـــی 80 ســـاڵە، مـــاوەی 
شانشـــینی  لەنـــاو  دەوڵەتمـــەداری  كاری  ســـاڵە   60
ـــاوەی  ـــە م ـــەوەی ل ـــا ل ـــعودیە دەكات و جی عەرەبســـتانی س
ــووە،  ــعودیە بـ ــدی سـ ــی عەهـ ــاڵانی 2012-2015 وەلـ سـ
ــووە  ــتیاری هەبـ ــتی هەسـ ــن پۆسـ ــدا چەندیـ ــە هەمانكاتـ لـ
خۆیشـــی  پێـــش  پادشـــاكانی  تایبەتـــی  راوێـــژكاری  و 
بـــووە و ئەمینـــدار و نەهێنیگـــری بنەماڵـــەی پادشـــایەتی 
پادشـــایەتی  بنەماڵـــەی  ئەنجوومەنـــی  ســـەرۆكی  و 
ـــاوەری  ـــە ی ـــك شـــا ســـەلمان ب ـــە كاتێ ـــەر بۆی سعودیەشـــە، ه
تـــەواوی كەســـایەتییە دیارەكانـــی بنەماڵـــەی پادشـــایەتی 
ســـعودیە پێشـــوازی لـــە ســـەرۆك بارزانـــی دەكات و لـــە 
كاتـــی پێشـــوازیكردنی ســـەرۆك بارزانـــی ئـــاڵای عێـــراق 
لـــە پشـــتی ســـەری بارزانـــی دانانێـــت، ئەمـــە مانـــای 
ســـعودیەدا  عەرەبســـتانی  ســـتراتیژیەتی  لـــە  ئەوەیـــە 
دەوڵەتێـــك نەمـــاوە نـــاوی عێـــراق بێـــت، هـــەروەك چـــۆن 
ـــاوی  ـــاوە ن ـــش نەم ـــعودیەدا دەوڵەتێكی ـــتراتیژیەتی س ـــە س ل
ســـووریا بێـــت، بۆیـــە ئێســـتا كاتـــی ئەوەیـــە پێشـــوازی 

لـــە دەوڵەتـــی تـــازە بكرێـــت، ئەمـــەش مانـــای ئەوەیـــە لـــە 
ســـتراتیژیەتی تـــازەی عەرەبســـتانی ســـعودیەدا، پێویســـتە 
ـــراق و  ـــە عێ ـــوننە ل ـــی س ـــۆ عەرەب ـــەربەخۆ ب دەوڵەتێكـــی س
ســـووریا دابمەزرێـــت و هاوشـــانی ئـــەم دەوڵەتـــە ســـوننەیەش 
ـــی ســـەربەخۆی كوردســـتان بكرێـــت. پێشـــوازی لـــە دەوڵەت
 وەرچەرخـــان لـــە ســـتراتیژیەتی عەرەبســـتانی ســـعودیە 

دوای دەســـت بەكاربوونـــی شـــا ســـەلمان
ــی 2015  ــی دووەمـ ــەلمان رۆژی 23ی كانوونـ ــا سـ شـ
بـــە فەرمـــی بـــووە پادشـــای ســـعودیە و جێگـــەی شـــا 
عەبدوڵـــا-ی گرتـــەوە، لـــە مـــاوەی تەنیـــا 60 رۆژدا 
حوســـییەكانی  لێدانـــی  بـــۆ  هاوپەیمانییـــەك  توانـــی 
یەمـــەن دروســـت بـــكات و ئـــەم هاوپەیمانییـــەی نـــاو لێنـــا 
ــە 10  ــزم(، كـ ــە الحـ ــەرەوە )عاصفـ ــی یەكایكـ گەردەلوولـ
ـــعودیە،  ـــە: )س ـــوون ل ـــی ب ـــوو و بریت ـــۆ گرتب ـــی لەخ دەوڵەت
ئیمـــارات، كوەیـــت، قەتـــەر، بەحرێـــن، ئـــوردن، میســـر، 
ســـودان، مەغریـــب و پاكســـتان(، لەمـــەش زیاتـــر ئـــەو 
ـــوننە  ـــە س ـــان ب ـــی ئیســـامی خۆی ـــە جیهان دەوڵەتانەشـــی ل
ـــە تەواوەتـــی  ـــە ب ـــەم هاوپەیمانیی ـــوون ل ـــدام نەب ـــن و ئەن دەزان
ـــە توركیـــا  ـــۆ ســـعودیە دەربـــڕی، لەوان ـــان ب پشـــتگیری خۆی
و ئەندەنووســـیا، هەروەهـــا ئەمەریـــكا و یەكێتـــی ئەوروپـــاش.
ـــرەی شـــا ســـەلمان كـــە پێـــش 8 مانـــگ  ـــارە بوێ ـــەم بڕی ئ
ـــۆ مـــەدی  ـــی ســـنوورێك ب ـــی حوســـییەكان و دانان ـــۆ لێدان ب
ــەی  ــا جێگـ ــەك تەنیـ ــرت، نـ ــە هەڵیگـ ــە ناوچەكـ ــیعە لـ شـ
سەرســـوڕمانی زۆربـــەی ســـەرۆكەكانی جیهـــان بـــوو، لـــە 
ـــش  ـــدا جێگـــەی سەرســـوڕمان و چاوەڕواننەكراوی هەمانكات
بـــوو لـــە ئاســـتی ئـــەو ناوەندانـــەی فیكـــر و لێكۆڵینـــەوە كـــە 
لـــە ســـەر سیاســـەتی رۆژهەڵاتـــی ناوەڕاســـت كاردەكـــەن. 
تەنانـــەت رۆبـــەرت ســـاتلۆف ســـەرۆكی پرۆگرامەكانـــی 
لـــە  ناوەڕاســـت  رۆژهەڵاتـــی  سیاســـەتی  دیراســـاتی 
ئامـــۆژگای واشـــنتۆن، لـــە پەنێڵێكـــدا لەســـەر رەوشـــی 
رۆژهەڵاتـــی ناوەڕاســـت و بـــە ئامادەبوونـــی باڵێـــۆز جێمـــس 
جێفـــری باڵێـــۆزی پێشـــووی ئەمەریـــكا لـــە عێـــراق و باڵێـــۆز 
دینیـــس رۆز باڵێـــوزی پێشـــووی ئەمەریـــكا لـــە ئیســـڕائیل، 
ـــارەی شـــا ســـەلمان  ـــەم بڕی ـــد، ئ ـــەوەی راگەیان راشـــكاوانە ئ
جێگـــەی سەرســـوڕمان بـــوو، لـــە بـــەر ئـــەوەی هەمـــوو 
مەزنـــدەكان بـــەو جـــۆرە بـــوون ئەگـــەر هاوپەیمانییەكـــی 
بـــۆ  ئـــەوا  شـــەڕكردن،  بـــۆ  بێـــت  دروســـت  ئیســـامی 
شـــەڕكردن لەگـــەڵ ئیســـڕائیل دروســـت دەبێـــت، نـــەك بـــۆ 

دانانـــی ســـنوورێك بـــۆ مـــەدی شـــیعە لـــە ناوچەكـــە.
ئـــەوە  ســـاتلۆف  رۆبـــەرت  قســـەیەی  ئـــەم  كەواتـــە 
پیشـــاندەدات، خوێندنـــەوەی شـــا ســـەلمان بـــۆ هەڕەشـــەكان 
و  عەرەبـــی  وڵاتانـــی  و  ناوچەكـــە  ئاینـــدەی  بـــۆ  و 
ئیســـامی، وەرچەرخانێكـــی گـــەورەی تێـــدا دروســـت بـــووە، 

میدیاكانی سعودیە و ئەوانەشی 
كە لە لەندەن دەردەچن، بەو 

شێوە ئاماژەیان بەو پێشوازییەی 
شا سەلمان بۆ سەرۆك بارزانی 

كردبوو، بەوەی شا سەلمان وەك 
سەرۆكی دەوڵەتێكی سەربەخۆ 
پێشوازی لە سەرۆك بارزانی 

كردووە

ئەو لایەنانەی تەنیا بە 
شێوەیەكی كاتی و بۆ رووخانی 

داعش لە پرۆسەكەدان و 
نایانەوێت دوای نەمانی داعش 
دەوڵەتی مەدەنی و هاوچەرخ 
بوونی هەبێت، ئەوا لەگەڵ 

نزیكبوونەوەی زیاتری كوردستان 
لە هاوپەیمانی بەردەوام بۆ 

بونیادنانەوەی ناوچەكە، 
هاواریان لێ هەڵدەستێت 

و نازانن چۆن رق و كینەی 
خۆیان بەرامبەر كوردستان و 
سەرۆكەكەی بارزانی دەرببڕن

ئەمـــە لەگـــەڵ ئـــەوەی لـــە ســـەردەمی شـــا عەبدوڵـــا-دا 
ســـەرەتای ئـــەم گۆڕانكارییـــە دەســـتی پێكردبـــوو، بـــەڵام 
بـــە هاتنـــی شـــا ســـەلمان وەرچەرخانەكـــە زۆر بـــە روونـــی 
ـــە ئـــەم  و بـــە گەورەیـــی خـــۆی خســـتەڕوو، ئـــەم وەرچەرخان

خاڵانـــەی لێدەخوێندرێتـــەوە:
1. پێـــش ئـــەم بڕیـــارەی شـــا ســـەلمان، هەڕەشـــەی مـــەدی 
شـــیعە لـــە كەنـــداو و یەمـــەن، هەروەهـــا لـــە عێـــراق و ســـووریا 
ــتەی گەلێـــك  ــەو ئاسـ ــتبووە ئـ ــوردن، گەیشـ ــان و ئـ و لوبنـ
دەیانگـــوت:  راشـــكاوانە  ئێرانـــی  لـــە سیاســـەتمەدارانی 
عەرەبســـتانی ســـعودیە چیدیكـــە لـــە ناوچەكـــە رۆڵـــی 
نابێـــت و ئێســـتا ئـــەم دەوڵەتـــە بـــەرەو پووكانـــەوە دەچێـــت، 
ــۆ  ــوون بـ ــاژە بـ ــعودیە ئامـ ــۆ سـ ــران بـ ــەی ئێـ ــەم پەیامانـ ئـ
ـــە دەوری  ـــەی شـــیعە ب ـــۆ بازن ـــی شـــیعە ب ـــی هیال گۆڕین
ـــەم حاڵەتەشـــدا ســـعودیە دەبێـــت تەســـلیم بێـــت  ســـعودیەدا، ل
و چیتـــر بانگەشـــەی ســـەركردایەتی جیهانـــی ئیســـامی 
ســـوننە نـــەكات، بـــەڵام بـــە پێكهێنانـــی ئـــەو هاوپەیمانییـــە و 
پشـــتگیری تـــەواوی لەلایـــەن رۆژئـــاوا و تـــەواوی وڵاتانـــی 
ـــی  ـــەر پێگـــەی جاران ـــەك ه ـــعودیە ن ـــوننە، س ئیســـامی س
بـــۆ گەڕایـــەوە، بەڵكـــو پشـــتگیری دەوڵەتانـــی ئیســـامی 
ســـوننە ئـــەوەی پیشـــاندا كـــە هەمـــوو دەوڵەتانـــی ئیســـامی 
ســـوننە رازیـــن بـــە ســـەركردایەتی ســـعودیە و پشـــتگیری 
بـــە  هەنـــگاوە  لـــەم  ئەمەریـــكاش  و  ئەوروپـــا  یەكێتـــی 
دیوێكـــی دیكـــەدا پێدانـــی شـــەرعییەتێكی نێودەوڵەتـــی 

بـــوو بـــەو ســـەركردایەتیكردنە.
ـــاردەی گرنگـــی  ـــارەی شـــا ســـەلمان دوو دی ـــەم بڕی 2. ئ
دوو  ئـــەو  دا،  جیهانـــی  پیشـــانی  و  جیاكـــردەوە  لێـــك 
وەك  ســـعودی  عەرەبســـتانی  لـــە:  بریتیـــن  دیاردەیـــەش 
كۆمەڵگـــە، ئـــەوی دیكەیـــان عەرەبســـتانی ســـعودی وەك 
راســـتە عەرەبســـتانی  كەواتـــە  دەوڵـــەت و حوكمڕانـــی. 
ســـعودی وەك كۆمەڵگـــە ژینگەیەكـــی بیـــری ئیســـامی 
ـــی  ـــش ســـەرچاوەی توندڕۆی ـــە، وەهابیزمی وەهابیزمـــی هەی
ئیســـامییە، بـــەڵام ئـــەم ژینگەیـــە تەنیـــا لـــە چوارچێـــوەی 
مزگەوتەكانـــە و مزگەوتەكانیـــش دوورن لـــە دروســـتكردنی 
بڕیـــاری سیاســـی لەنـــاو دەوڵەتـــی عەرەبســـتانی ســـعودیەدا، 
و  دەوڵـــەت  وەك  ســـعودی  عەرەبســـتانی  بۆیـــە  هـــەر 
هاوبەشـــە  بەهـــای  كۆمەڵێـــك  خاوەنـــی  حوكمڕانـــی 
لەگـــەڵ دەوڵەتانـــی هاوچـــەرخ و دەوڵەتانـــی رۆژئـــاوا، 
لەهەمانكاتـــدا ئـــەو هەڕەشـــە و تەحەددییانـــەی رووبـــەڕووی 
دەوڵەتانـــی هاوچـــەرخ و رۆژئـــاوا دەبێتـــەوە، دیســـان هەمـــان 
هەڕەشـــە و تەحـــەددا رووبـــەڕووی عەرەبســـتانی ســـعودیەش 
ــەلمان  ــا سـ ــەدا شـ ــەم خاڵـ ــە لـ ــەوە، بۆیـ ــەت دەبێتـ وەك دەوڵـ
جارێكـــی دیكـــە پێگـــەی نێودەوڵەتـــی بـــە شایســـتەیی 

ــەوە. ــی گێرایـ ــەی نێودەوڵەتـ ــاو كۆمەڵگـ ــعودیە لەنـ سـ

لەســـەر  ســـعودیە  هەڵوێســـتی  ئـــەوەی  لەگـــەڵ   .3
راپەڕینەكانـــی وڵاتانـــی عەرەبـــی لـــە 2011- تـــا ئێســـتا 
مـــەدی  هەڵكشـــانی  دژی  و  بـــووە  ئاشـــكرا  و  روون 
ئیســـامی سیاســـی و ئیخـــوان موســـلمین بـــووە، هـــەروەك 
چـــۆن دژی بیـــری قاعیـــدە و داعشیشـــە، بـــەڵام بـــە 
هاتنـــی شـــا ســـەلمان هەوڵـــەكان بـــۆ ســـڕینەوەی ئاســـەواری 
ئاكامـــی  زیاتـــر  میســـر  لـــە  ئیخوانـــەكان  حوكمڕانیـــی 
ــژاردن بـــكات  ــر توانـــی هەڵبـ ــەوە و میسـ ئیجابـــی لێكەوتـ
و بـــەرەو ئارامبوونـــەوە بچێـــت، سیاسەتیشـــی بەرامبـــەر 
لـــەم  هـــەر  ســـووریاش  و  عێـــراق  ســـوننەی  عەرەبـــی 
ـــەوە. ســـعودیە نەیشـــاردۆتەوە  ـــەدا رەنگـــی داوەت چوارچێوەی
ــارە ئیســـامییانەیە كـــە وڵاتانـــی  دژی هەمـــوو ئـــەو تەیـ
ئـــەو  پشـــتگیری  ئـــەو  لێـــدەكات،  پشـــتگیرییان  دیكـــە 
عەرەبـــە ســـوننانە دەكات كـــە دەیانەوێـــت دەوڵەتێـــك بـــۆ 
عەرەبـــی ســـوننە دابمەزرێـــت و ئـــەم دەوڵەتـــە وەك دەوڵەتـــی 
هاوچـــەرخ بەڕێوەبچێـــت، نـــەك دەوڵەتێكـــی هاوشـــێوەی 

ــش. ــان داعـ ــوان، یـ ئیخـ
ـــەی ســـتراتیژیەتی ســـعودیە  ـــەم وەرچەرخان ـــەوەی ل 4. ئ
ــە  ــە كـ ــت، ئەوەیـ ــەلمان دەردەكەوێـ ــا سـ ــتی شـ ــە سەردەسـ لـ
چیدیكـــە عێـــراق و ســـووریا وەك دوو دەوڵـــەت بوونیـــان 
نەمـــاوە و تەنانـــەت ئـــەو سیفەتەشـــیان لەدەســـت داوە كـــە 
ــاوازەكان  ــە جیـ ــەدا پێكهاتـ ــەم دوو دەوڵەتـ ــاو ئـ ــن لەنـ بتوانـ
ـــەو بارودۆخـــەی  ـــر ئ ـــن، لەمـــەش خراپت ـــن پێكـــەوە بژی بتوان
سیاســـەتی ئێســـتای بەشـــار ئەســـەد و پێشـــتری نـــوری 
ـــە  ـــردووە، بۆت ـــراق و ســـووریا دروســـتیان ك ـــە عێ مالیكـــی ل
ـــژی  ـــدڕەوی و توندوتی ـــی تون ـــۆ بەرهەمهێنان ـــەك ب ژینگەی
ـــر سیاســـەتی  ـــر، لەمـــەش زیات ـــی زیات ـــی و نەتەوەی مەزهەب
ــیعە كـــە ســـێكوچكەیەكی باشـــووری  مەزهەبگەرایـــی شـ
لوبنـــان و دیمەشـــق و بەغـــدای بـــە پشـــتگیری تـــاران پێكـــەوە 
بـــواری ئـــەوەی نەهێشـــتۆتەوە جارێكـــی  كۆكردۆتـــەوە، 
دیكـــە شـــیعە و ســـونە بتوانـــن پێكـــەوە بژیـــن. چەكدارەكانـــی 
حزبـــوڵای لوبنانـــی و عەســـائبی ئەهلـــی هـــەق كـــە پێشـــتر 
راســـتەوخۆ مالیكـــی سەرپەرشـــتی دەكـــردن لـــە ســـووریا، 
ـــە شـــیعە  ـــۆ بەرگریكـــردن ل ـــن ئێمـــە شـــەر ب راشـــكاوانە دەڵێ
دەكەیـــن، ئێســـتاش لـــە عێراقـــدا ئـــەوەی پێـــی دەگوترێـــت 
حەشـــدی شـــەعبی بەشـــێكی گرنگـــی میلیشـــیاكانی 
عەســـائیبی ئەهلـــی هـــەق و ســـەركردەكانی حزبـــوڵا و 
راوێژكارانـــی ســـەربازی ئێرانـــن، ئـــەم واقیعـــە وایكـــردووە 
عەرەبـــی ســـوننە لـــە عێـــراق و ســـووریا، لـــە نێـــوان حەشـــدی 
شـــەعبی و میلیشـــیا شـــیعەكان و تیرۆریســـتانی داعشـــدا، 
تیرۆریســـتانی داعـــش هەڵبژێـــرن، ئـــەم حاڵەتـــەش ژینگـــەی 
دوژمنایەتـــی نێـــوان شـــیعە و ســـوننەی گەیاندۆتـــە ئـــەو 
ـــت و ناشـــێت بیـــر  ـــك ناتوانرێ ـــە هیـــچ جۆرێ ئاســـتەی كـــە ب

لـــە دووبـــارە تێكەڵكردنـــی ئـــەم دوو كۆمەڵگەیـــە بكرێتـــەوە، 
بۆیـــە دەبێـــت هەنـــگاوی جـــددی و یەكایـــی كـــەرەوە 
بـــۆ ئـــەم پرســـە هەڵبگیرێـــت و پشـــتگیری ئـــەو عەرەبـــە 
ــتانی  ــە تیرۆریسـ ــن لـ ــێك نیـ ــە بەشـ ــت كـ ــوننییانە بكرێـ سـ
داعـــش، ئەمـــەش وەك دیڤیـــد كامیـــرۆن ســـەرۆك وەزیرانـــی 
پشـــتگیری  دەكرێـــت  پێكـــردووە،  ئامـــاژەی  بەریتانیـــا 
ـــان نزیكـــەی  ـــازادی ســـووریا بكرێـــت كـــە ژمارەی ســـوپای ئ
70 هـــەزار كەســـە و داعشـــیش نیـــن و لـــە عێراقیـــش 
پشـــتگیری ئـــەو خیڵـــە عەرەبانـــە بكرێـــت كـــە لـــە 2007 
ئەنجوومەنـــی ســـەحوەیان پێكهێنـــا و توانییـــان پاشەكشـــە 
ـــراق بكـــەن. ـــە رێكخـــراوی تیرۆریســـتی قاعیـــدە لقـــی عێ ب
لێـــرەوە ئەگـــەر ســـەبارەت بـــە بـــەرەی دژی داعـــش 
ســـعودیە  دیـــارە  بخوێنینـــەوە،  ســـعودیە  هەڵوێســـتی 
رۆڵـــی  داعشـــیش  دژی  شـــەڕی  لـــە  مەبەســـتێتی 
جێگـــرەوەی  دەیەوێـــت  و  هەبێـــت  خـــۆی  ئاســـتی  بـــە 

خەلافەتەكـــەی داعـــش، خەلافەتێكـــی دیكـــەی ئـــەو تەیـــارە 
ئیســـامییانە نەبێـــت كـــە رەگ و ریشـــەیان دەچێتـــەوە 
ســـەر ئیخـــوان موســـلیمن، یـــان پـــەڕ و باڵـــی رێكخـــراوی 
ئیخـــوان موســـلمینن. هەروەهـــا ســـعودیە بـــاش دەزانێـــت 
دوای ئازادكردنـــی شـــنگال بـــە سەرپەرشـــتی راســـتەوخۆی 
ســـەرۆك بارزانـــی و بـــە هەماهەنگیـــی نێـــوان هێـــزی 
پێشـــمەرگە لـــە زەوی و هێـــزی ئاســـمانی هاوپەیمانـــان 
لـــە ئاســـمانەوە شـــەڕەكەی بردۆتـــە قۆناخێكـــی دیكـــە، 
بەتایبەتـــی دوای ئـــەو شكســـتەی داعـــش لـــە شـــنگال 
چەنـــد  و  دا  فەرەنســـای  پەلامـــاری  هـــات،  بەســـەری 
هەوڵـــی دیكەشـــی لـــە وڵاتانـــی ئەوروپـــی دیكـــە شكســـتی 
هێنـــا. ئێســـتا هەمـــوو جیهـــان بەگشـــتی و دەوڵەتانـــی 
ئەوروپـــا و ئەمەریـــكا گەیشـــتوونەتە ئـــەو قەناعەتـــە كـــە 
ـــە تێكشـــكاندنی داعـــش،  ـــە بێجگـــە ل ـــەك نیی هیـــچ رێگەی
بـــۆ ئەمـــەش هەمـــوو رۆژئـــاوا ئێســـتا ســـەرقاڵی داڕشـــتنی 

خسـتنەخوارەوەی فڕۆكە مەدەنییەكەی رووسـیا لە ئاسـمانی سـینادا لە مانگی تشرینی یەكەم، 
كە زۆری پێنەچوو هێرشـەكانی پاریسـی بە دواداهات لە مانگی تشـرینی دووەم، كۆدەنگییەكی 
نێودەوڵەتـی بەرفراوانـی دروسـتكرد كـە كاروانـی دەوڵەتـی ئیسـامی بەردەوامـە و پێویسـتە 
بوەسـتێندرێت. ئەمەریـكا سـاڵێك پێـش ئێسـتا ئەمـەی لەبەرچـاو گرتـووە- ئەگەرچی لەسـەر 
ئاسـتی گوتاریـش بێـت-. لـە مانگـی ئەیلولـی سـاڵی 2014 سـەرۆكی ئەمەریـكا بـاراك ئۆبامـا 
رایگەیانـد كـە ئەمەریـكا كار دەكات بـۆ لاوازكـردن و لـە كۆتاییـدا تێكشـكاندنی ئـەم گرووپـە، 

بـەڵام هۆشـیاریدا لـەوەی ئەمـە هەڵمەتێكـی درێژخایـەن و دژوار دەبێـت. بـە راسـتیش وایە. 
دەوڵەتـە  رووخاندنـی  بـۆ  بـكات  رەوانـە  زەمینـی  هێـزی  نەبـوو  ئامـادە  ئـەوەی  لەبـەر 
هەنـگاو  بـە  هەنـگاو  سـتراتیژیەتێكی  گرتنەبـەری  لەسـەر  واشـنتۆن  ئـەوا  جیهادییەكـە، 
گیرسـایەوە كـە بەكارهێنانێكـی زۆر سـنوورداری هێـزی لـە خۆگرتبێـت. لـە راسـتیدا، رەوتـی 
گورزەكانـی ئەمەریـكا دژی داعـش ئەوەنـدە خـاو بـوو كـە بـە سـتراتیژی جڵەوگیـری )ئیحتیـوا( 
لێكدرایـەوە. سـنووردارییەكانی ئـەم ئیحتیواكردنـە لـە مانگەكانـی تشـرینی یەكـەم و دووەمـدا 
ئاشـكرا بـوو. ئـەم سـتراتیژیەتە بـووە هـۆی ئـەوەی داعـش كاتـی ئـەوەی بەدەسـتەوە بێـت 
كۆنتڕۆڵـی خـۆی بچەسـپێنێت، راهێنان بە تیرۆریسـتان بـكات و خەڵكانی هەڵسـووڕاوی خۆی 
لـە وڵاتانـی رۆژئـاوادا جێگیـر بـكات. كەواتـە پێویسـتە لە نێـو داروپـەردوی ئەم سـتراتیژیەتە 

دابڕێژێتـەوە.  بوێرانـە  و  نـوێ  ئەمەریـكا سـتراتیژیەتێكی  شكسـتخواردووەوە، 
كاردانـەوەی یەكەمجـاری ئەمەریـكا لـە دژی داعـش لـە ژێـر كاریگـەری ئەزموونـی تاڵـی عێراق 
و ئەفغانسـتاندا بـوو. ئۆبامـا بـاوەڕی وابـوو بردنـەوەی لـە هەڵبژاردنەكانـدا ئەركـی ئـەوەی 
پێبەخشـیوە كـە ئەمەریـكا لە-زۆنـگاوی- رۆژهەڵاتـی ناوەڕاسـت دەربهێنێـت، بـە شـێوەیەكی 
گشـتیتر، كارێـك بـكات واشـنتۆن كەمتـر پشـت بـە هێـز ببەسـتێت لـە سیاسـەتی دەرەوەدا. 
بەلەبەرچاوگرتنـی بەشـداری ساردوسـڕی لـە دەسـتێوەردان لـە لیبیـادا، ئـەوا سـەرۆك پابەند 

تاكە سەركەوتنی ستراتیژیەتی ئەمەریكا لە دژی داعش 
ئەو سەركەوتنەیە لەگەڵ پێشمەرگە بەدەستی هێناوە 

ئیدارەی سەرۆك ئۆباما كە 
خاوەنی سێ ئەزموونی فاشیلە 
)داگیركردن لە عێراق، 
دەستێوەردان لە لیبیا و 
تەماشاكردن لە سووریا(، ئێستا 
چۆن دەتوانێت بڕیاری ناردنی 
هێزی تایبەتی زەمینی بدات و 
لە سەركەوتنەكەشی دڵنیا بێت؟ 

ســـتراتیژیەتێكی نوێـــی ســـەربازین بـــۆ تێكشـــكاندنی داعـــش 
لـــە ســـووریا و عێـــراق و لایەنـــە ئیقلیمییـــە  بەشـــداربووەكانی 
شـــەڕی دژی داعـــش هـــەر یەكەیـــان دۆســـێی تایبـــەت و 
ـــۆ دوای  ـــە ب ـــان هەی ـــاوازی خۆی ـــی جی بەرنامـــە و تێڕوانین
تێكشـــكاندنی داعـــش، لەبەرامبـــەردا دەوڵەتانـــی یەكێتـــی 
ـــان  ـــەی دیكەی ـــن و بەرنام ـــكاش تێڕوانی ـــا و ئەمەری ئەوروپ
ـــە عەربســـتانی ســـعودیە كـــە  ـــە، بۆی ـــۆ دوای داعـــش هەی ب
دەبێتـــە بەشـــێك لـــەو ســـتراتیژە نوێیـــە بـــۆ تێكشـــاندنی 
داعـــش، دەیەوێـــت ئـــەو بەرەیـــە بەهێـــز بـــكات كـــە دەخـــوازن 
ـــی هاوچـــەرخ جێگـــەی  ـــی داعـــش دەوڵەت ـــە دوای نەمان ل

ــەوە. ــە بگرێتـ ــە دڕندەیـ ــەو دەوڵەتـ ئـ
ـــاو ســـتراتیژیەتی تـــازەی  ـــە ن  دەوڵەتەكـــەی بارزانـــی ل

یەكێتـــی ئەوروپـــا و ئەمەریـــكادا
هەمـــوو دەوڵەتانـــی یەكێتـــی ئەوروپـــا و ئەمەریـــكا 
خەریكـــن كۆدەنگـــی لەســـەر ئـــەوە دروســـت دەكـــەن، تەنیـــا 

ـــە دەســـتی داعـــش، تێكشـــكاندن  ـــوون ل ـــۆ رزگارب رێگـــە ب
و رووخاندنـــی دەوڵەتـــی خەلافەتـــی ئیســـامییە، بـــۆ ئـــەم 
ســـتراتیژە نوێیـــەش لەگـــەڵ ئـــەوەی بڕیـــاری ئەوەیـــان 
ـــە رێژەیەكـــی  ـــی زەمینـــی ب ـــزی ســـەربازی تایبەت داوە هێ
دیاریكـــراو بنێرنـــە  ناوچەكـــە، بـــەڵام خەتـــی گشـــتی 
هاوپەیمانیكـــردن  نوێیـــە،  ســـتراتیژە  ئـــەم  ســـەرەكی  و 
و پشـــتگیریكردنی زیاتـــری ئـــەو هێـــزە لۆكاڵییانـــەی 
ناوچەكەیـــە كـــە دەتوانـــن لـــە ســـەر زەوی تیرۆریســـتانی 
ـــاس  ـــە ریچـــارد ه ـــەم پرس ـــەر ئ داعـــش تێكبشـــكێنن. لەس
پێوەندییەكانـــی  ئەنجوومەنـــی  ئامـــۆژگای  ســـەرۆكی 
دەرەوە و ســـەرۆكی ســـتافی پاندانانـــی سیاســـەت لـــە 
وەزارەتـــی دەرەوەی ئەمەریـــكا لـــە ئیـــدارەی بیـــل كلینتـــۆن، 
جەخـــت لـــە ســـەر ئـــەوە دەكاتـــەوە، تەنیـــا هێزێـــك كـــە 
ــەرەكی  ــە هاوپەیمانـــی سـ ــەر زەوی بكرێتـ بتوانرێـــت لەسـ
پێشـــمەرگەی  هێـــزی  تەنیـــا  پێببەســـترێت،  پشـــتی  و 

بـووە بـە كەمكردنـەوەی مـەودای تێوەگانـی وڵاتەكـەی.
بـۆ ماوەیـەك ئیحتواكردنـی توندوتیـژی سـەركەوتوو بـوو، تەنانـەت كاتێكیـش كە ئـاوارەكان 
بارگرانییەكـی گەورەیـان لەسـەر دەوڵەتـە دراوسـێكانیان دروسـتكردبوو. بـەڵام دوای ئـەوەی 
داعـش بـووە بەشـێك لـە وێنەكـە، چیتر ئەمـە سـتراتیژیەتێكی كارا نەماوە. ئومێـدی ئەمەریكا 
بـۆ دووركەوتنـەوە لـە ناكۆكییەكانـی رۆژهەڵاتـی ناوەڕاسـت لاواز بـوو. میحنەتـی كـورد و 
جینۆسـایدی ئێزدییـەكان بوونەهـۆی ئـەوەی ئەمەریـكا هەنـگاو بـە هەنـگاو تێوەگانـی لـە 
عێراقـدا زیاتـر بـكات. هەروەهـا سـەربڕینی رۆژنامەنووسـە ئەمەریكییەكان لە لایەن داعشـەوە 
سـەرۆكە دوودڵەكەیـان ناچاركـرد، مـەودای بۆردوومانەكانـی بـۆ سـەر سـووریا زیاتـر بـكات. 
سـەرەڕای پابەندبوونـی بـە تێكشـكاندنی داعشـەوە، ئـەوا كێشـەی سـەرەكی واشـنتۆن ئەوەیـە 
بەدەسـتهێنانی ئـەم دەرئەنجامـە پێویسـتی بـە هێـزی زەمینییە، كـە ئەمەریكا رەتـی كردۆتەوە 
راسـتەوخۆی  بەكارهێنـەری  دەیەوێـت  ئۆبامـا  ئـەوە  لەبـری  بـكات.  دەسـتەبەر  هێـزە  ئـەم 
ئـەوەی  بـۆ  بـكات  باشـتر  پێگـەی هێـزە مەحەلییـەكان  و  بـكات  ئەمەریـكا سـنووردار  هێـزی 
بەرپرسـیارێتیەكی زیاتـر بخەنەسـەر شـانی خۆیـان. لـە هەندێ شـوێندا، ئەم سـتراتیژیە زۆر 
بـە باشـی كاری خـۆی كـردووە. ئەمەریـكا بـۆی دەركـەوت كـە هێـزی پێشـمەرگەی كوردسـتان 
هاوپەیمانـی باوەڕپێكـراون و زۆر بەتوانـان. ئـەوان بوێرانـە بەریان بە پێشـڕەوی داعش بەرەو 
هەولێر-پایتەختـی هەرێمـی كوردسـتان گـرت، هەروەهـا پاشەكەشـیان بە هێزەكانـی داعش لە 
كۆبانـێ لـە سـووریا كـرد، بـەم دواییـەش شـنگال-یان ئـازاد كـرد و رێگـەی سـەرەكی كۆمەكـی 

داعشـیان لـە نێـوان مووسـڵ و رەققـە بـڕی. 
  سەرچاوە: دابەشكردن و داگیركردن لە سووریا و عێراقدا

 نووسینی: باراك مێندێڵسۆن
 لە foreign affairs  بڵاوكراوەتەوە. 

عەربستانی سعودیە كە دەبێتە 
بەشێك لەو ستراتیژە نوێیە بۆ 

تێكشاندنی داعش، دەیەوێت ئەو 
بەرەیە بەهێز بكات كە دەخوازن 
لە دوای نەمانی داعش دەوڵەتی 
هاوچەرخ جێگەی ئەو دەوڵەتە 

دڕندەیە بگرێتەوە

ـــی  ـــوو هێزەكان ـــاس پێگـــەی هەم ـــتانە. ریچـــارد ه كوردس
دیكـــەی ناوچەكـــەی خســـتۆتەڕوو، لـــە ناویانـــدا ئامـــاژەی 
ــەڵام  ــردووە، بـ ــعودیەش كـ ــتانی سـ ــر و عەرەبسـ ــە میسـ بـ
هەریـــەك لـــەو هێزانـــە لەبـــەر كۆمەڵێـــك هـــۆكاری جیـــاواز، 
ـــەو هاوپەیمانییـــەی  ـــە ئ ـــن ببن ـــی هـــاس ناتوان ـــە بۆچوون ب
ـــرەدا  ـــترێت. پرســـیاری ســـەرەكی لێ ـــێ ببەس ـــە پشـــتی پ ك
ـــت  ـــزی پێشـــمەرگەی كوردســـتان دەتوانێ ـــا هێ ـــە: ئای ئەوەی
تیرۆریســـتانی داعـــش لـــە هـــەر دوو بـــەری ســـووریا 
و عێـــراق تێكبشـــكێنێت؟ یـــان بـــە دیوێكـــی دیكـــەدا 
ئایـــا پێشـــمەرگە دەتوانێـــت ئـــەو ناوچانـــە ئـــازاد بـــكات 
و ئەمـــەش نەبێتـــە هـــۆكاری دروســـتبوونی تەنگـــژە و 
هەســـتیاری لـــە نێـــوان كـــورد و عەرەبـــی ســـوننە و شـــیعە؟ 
لـــە وەڵامـــی ئـــەم پرســـیارەدا پڕۆفیســـۆر ســـتیڤن بیـــدل 
راوێـــژكاری ژەنـــڕاڵ پەترێـــۆس لـــە عێـــراق و ئەفغانســـتان 
پێویســـتی زیادكردنـــی هێـــزی  و خاوەنـــی بۆچوونـــی 
لـــە چوارچێـــوەی  لـــە 2007  عێـــراق  بـــۆ  ســـەربازی 
ســـەربازی  هێـــزی  بەپەلـــەی  زیادكردنـــی  پرۆســـەی 
)surge(، ســـەبارەت بـــە تێكشـــكاندنی تیرۆریســـتانی 
داعـــش و تێگەیشـــتن لـــە مانـــای ســـەركەوتن لـــە شـــەڕی 
دژی داعـــش، لـــە وتارێكیـــدا كـــە هەفتـــەی رابـــردوو 
لـــە واشـــنتۆن بـــاوی كردۆتـــەوە، جەخـــت لەســـەر ئـــەوە 
ــە  ــتە لـ ــش پێویسـ ــكاندنی داعـ ــەڕی تێكشـ ــەوە، شـ دەكاتـ
شـــەڕی رووخانـــی رژێمـــی تاڵیبـــان لـــە ئەفغانســـتان 
ــت،  ــاواز بێـ ــراق جیـ ــە عێـ ــەدام لـ ــی سـ ــی رژێمـ و رووخانـ
ئەمـــەش لەبـــەر ئەوەیـــە جـــۆرج دەبلیـــو بـــوش توانـــی 
جەنگـــی عێـــراق و ئەفغانســـتان بباتـــەوە و هـــەردوو رژێمـــی 
ـــی  ـــەڵام نەیتوان ـــت، ب ـــان بڕووخێنێ ـــێن و تاڵیب ســـەدام حوس
شـــەڕەكە بباتـــەوە و عێـــراق و ئەفغانســـتان بكاتـــە دوو 
ئێستاشـــدا  لـــە  ســـەركەوتوو،  هاوچەرخـــی  دەوڵەتـــی 
ئەگـــەر ئامانـــج لـــە ســـتراتیژیەتی نوێـــی ســـەربازی تەنیـــا 
رووخانـــی دەوڵەتـــی خەلافەتـــی ئیســـامی داعشـــە، ئـــەوا 
ســـتیفن بیـــدل وەك راوێژكارێكـــی ســـتراتیژی و ســـەربازی 
دەڵێـــت: »ئێمـــە دەتوانێـــن تەنیـــا بـــە 27 هـــەزار ســـەرباز 
دەوڵەتـــی خەلافەتـــی ئیســـامی داعـــش بڕووخێنیـــن و 
رەققـــەی پایتەختـــی ئـــەو دەوڵەتـــە كۆنتـــڕۆڵ بكەیـــن، 
بـــەڵام پرســـی ســـەرەكی لـــەم ســـتراتیژە نابێـــت تەنیـــا 
رووخـــان، یـــان تێكشـــكاندنی داعـــش بێـــت، بەڵكـــو پرســـی 
بێـــت چـــۆن دوای رووخانـــی  ئـــەوە  دەبێـــت  ســـەرەكی 
داعـــش بارودۆخەكـــە بـــە جۆرێـــك ئاســـایی دەكەینـــەوە كـــە 
پێكهاتـــە جیـــاوازەكان بتوانـــن پێكـــەوە بژیـــن؟ یـــان چـــۆن 
پرۆســـەی سیاســـی لـــە عێـــراق و ســـووریا راســـت دەكرێتـــەوە 
و پرۆســـەی بونیادنانـــەوەی دەوڵـــەت و پەرەپێـــدان دەســـت 

پێدەكاتـــەوە؟«

كەواتـــە ســـتراتیژیی نوێـــی ســـەربازی بـــۆ تێكشـــكاندنی 
داعـــش لـــە ســـووریا و عێـــراق، لەگـــەڵ ئـــەوەی لـــەو 
لەناوبردنـــی  لـــە  بێجگـــە  خـــۆی چڕدەكاتـــەوە  خاڵـــەدا 
تیرۆریســـتانی داعـــش هیـــچ رێگەیەكـــی دیكـــە نییـــە، 
ـــتراتیژەی  ـــەو س ـــاوازە ل ـــتراتیژە جی ـــەم س ـــدا ئ ـــە هەمانكات ل
ــێپتەمبەری 2014 رایگەیانـــد  ــا لـــە سـ ــاراك ئۆبامـ كـــە بـ
و ئامانجەكەشـــی تێكشـــكاندن و لـــە ریشـــە هەڵكێشـــان 
)degraded and destroyed(ی داعـــش بـــوو، بـــەڵام 
دیســـان جیـــاوازی ســـەرەكی لـــە گەوهـــەری داڕشـــتنی 
ـــەڕی  ـــە ش ـــە ك ـــەش ئەوەی ـــەو جیاوازیی ـــتراتیژەكەدایە و ئ س
تێكشـــكاندنی داعـــش نابێـــت تەنیـــا لـــە رووخانـــی خەلافەتـــە 
ئیســـامییەكەی داعـــش كـــورت بكرێتـــەوە، بـــۆ ئەمـــەش 
وەك پڕۆفیســـۆر بـــاراك میندلســـۆن لـــە وتارەكیـــدا بـــە 
ناونیشـــانی دابەشـــكردن و زاڵبـــوون لـــە عێـــراق و ســـووریادا 
- Divide and Conquer in Syria and Iraq كـــە لـــە 
ـــرز  ـــن ئەفێ ـــاری فۆری ـــە گۆڤ رۆژی 29ی 11ی 2015 ل
بـــاوی كردۆتـــەوە، راشـــكاوانە ئـــەو خاڵـــەی دەستنیشـــان 
ــكا و  ــتە ئەمەریـ ــە پێویسـ ــەری كـ ــی گەوهـ ــردووە، خاڵـ كـ
هاوپەیمانـــان لـــە شـــەڕی دژی داعـــش لـــە بـــەر چـــاوی 
بگـــرن، ئەوەیـــە كـــە عێـــراق و ســـووریا چیدیكـــە وەك دوو 
دەوڵەتەكـــەی پێشـــوو بوونیـــان نەمـــاوە، پێویســـتە لـــە نـــاو 
ــی  ــووە، دەوڵەتـ ــاو چـ ــە لەنـ ــەم دوو دەوڵەتـ ــای ئـ جوگرافیـ
دیكـــە دروســـت بكرێـــت، كـــە یەكێكیـــان دروســـتكردنی 
دەوڵەتێكـــە بـــۆ عەرەبـــی ســـوننە لـــە ســـووریا و عێراقـــدا، 
ئەمـــەش بـــەو مانایـــەی چیدیكـــە نـــە لـــە ســـووریا عەرەبـــی 
ســـوننە چەوســـاوەی بندەســـتی كەمینـــەی شـــیعە بـــن، 
نـــە لـــە عێراقیـــش چەوســـاوە و پەراوێزخـــراوی بندەســـتی 
شـــیعە بـــن، ســـەبارەت بـــە دەوڵەتـــی كوردســـتانیش، دیـــارە 
ــردووە،  ــاو كـ ــەوەی رەچـ ــۆن ئـ ــاراك میندلسـ ــۆر بـ پڕۆفیسـ
ئیـــدی  بـــە دامەزراندنـــی دەوڵەتـــی عەرەبـــی ســـوننە، 
كوردســـتان بـــە تەواوەتـــی لەگـــەڵ بەغـــدا جیادەبێتـــەوە 
و  كوردســـتان  نێـــوان  دەكەوێتـــە  تـــازە  دەوڵەتێكـــی  و 
ـــەدا پڕۆفیســـۆر  ـــەم حاڵەت ـــە ل ـــی شیعەنشـــینەوە، بۆی عێراق
وەك  كوردســـتانی  دەوڵەتـــی  دامەزراندنـــی  میندلســـۆن 
ـــە نووســـینەكەیدا باســـكردووە و  ـــع ل ـــی ئەمـــری واقی دەوڵەت
زیاتـــر جەخـــت لەســـەر دامەرزاندنـــی دەوڵەتێـــك بـــۆ عەرەبـــی 
ـــردوو  ســـوننە دەكاتـــەوە، بەهەمـــان شـــێوە هـــەر هەفتـــەی راب
باڵیـــۆز جـــۆن بۆڵتـــن لـــە ســـەنتەری ئەمەریـــكان ئەنتـــەر 
پرایـــس وتارێكـــی باوكردۆتـــەوە و جەخـــت لەســـەر ئـــەوە 
ــی  ــتان خزمەتـ ــی كوردسـ ــی دەوڵەتـ ــەوە، دامەزراندنـ دەكاتـ
گرنگـــە  بۆیـــە  دەكات،  ئەمەریـــكا  بەرژەوەندییەكانـــی 
لـــە ئێســـتا بـــەدواوە بیـــر لـــە دامەزراندنـــی دەوڵەتێـــك بـــۆ 

ــەوە. ــوننە بكرێتـ عەرەبـــی سـ

ئەوەی پێی دەگوترێت حەشدی 
شەعبی بەشێكی گرنگی 
میلیشیاكانی عەسائیبی ئەهلی 
هەق و سەركردەكانی حزبوڵا و 
راوێژكارانی سەربازی ئێرانن، 
ئەم واقیعە وایكردووە عەرەبی 
سوننە لە عێراق و سووریا، 
لە نێوان حەشدی شەعبی و 
میلیشیا شیعەكان و تیرۆریستانی 
داعشدا، تیرۆریستانی داعش 
هەڵبژێرن

ئەو بارودۆخەی سیاسەتی 
ئێستای بەشار ئەسەد و 
پێشتری نوری مالیكی لە 
عێراق و سووریا دروستیان 
كردووە، بۆتە ژینگەیەك 
بۆ بەرهەمهێنانی توندڕەوی 
و توندوتیژی مەزهەبی و 
نەتەوەیی زیاتر، لەمەش زیاتر 
سیاسەتی مەزهەبگەرایی شیعە 
كە سێكوچكەیەكی باشووری 
لوبنان و دیمەشق و بەغدای 
بە پشتگیری تاران پێكەوە 
كۆكردۆتەوە، بواری ئەوەی 
نەهێشتۆتەوە جارێكی دیكە 
شیعە و سونە بتوانن پێكەوە 
بژین

ــن  ــی بكەیـ ــەی بارزانـ ــەیری دەوڵەتەكـ ــەر سـ ــرەوە ئەگـ لێـ
ــیی  ــی سیاسـ ــە ئەدەبیاتـ ــكاوی لـ ــە راشـ ــتا زۆر بـ ــە ئێسـ كـ
دەبێتـــە  بارزانـــی  مســـعود  نـــاوی  جیهانـــدا  ئێســـتای 
ئەلتەرناتیـــڤ بـــۆ نـــاوی كوردســـتانیش، ئـــەوا بایـــەخ و 
گرنگیـــی دەوڵەتەكـــەی بارزانـــی لـــە ســـتراتیژیەتی نوێـــی 
شـــەڕی داعـــش تەنیـــا بریتـــی نییـــە لـــە ســـەركەوتنەكانی 
ئـــەو  بەســـەر  شـــەڕدا  بەرەكانـــی  لـــە  پێشـــمەرگە 
ــەی  ــی دەوڵەتەكـ ــەی سیاسـ ــو ژینگـ ــتانەدا، بەڵكـ تیرۆریسـ
بەرەكانـــی  لـــە  كـــە دوای ســـەركەوتنەكانی  بارزانی-یـــە 
ـــی  ـــتان ئارام ـــۆی كوردس ـــتی ناوخ ـــەر ئاس ـــەم لەس ـــەڕ، ه ش
و ســـەقامگیری و تەناهـــی فەراهـــەم كـــراوە، هـــەم خـــودی 
ئـــەم دەوڵەتـــە ئەمـــری واقیعـــەی بارزانـــی بۆتـــە هـــۆكاری 
ئاشـــتی و تەناهـــی لەســـەر ئاســـتی ئیقلیمـــی و لەســـەر 
پێگـــەی  راســـتەوە،  لـــەم  بۆیـــە  نێودەوڵەتیـــش،  ئاســـتی 
ــری  ــی ئەمـ ــتادا وەك دەوڵەتـ ــە ئێسـ ــتان لـ ــی كوردسـ دەوڵەتـ
واقیـــع و داوای تێكشـــكاندنی داعشـــیش وەك دەوڵەتێكـــی 
كاریگـــەر لـــە ناوچەكـــە، پێگەیەكـــی هەمەلایـــەن دەبێـــت و 

ـــەیری  ـــەوە س ـــد رەهەندێك ـــە چەن ـــی ل ـــی نێودەوڵەت هاوپەیمان
ـــە هەمـــوو رەهەندەكانیشـــەوە پێكـــەوە  ـــە دەكات، ل ـــەم دەوڵەت ئ
ئاراســـتەیەك دروســـت دەبێـــت، چـــۆن تەنیـــا بـــە هـــاوكاری 
لۆجیســـتی و ســـەربازی هاوپەیمانـــان دەوڵەتـــی كوردســـتان 
بـــە لۆژیكـــی ســـەرۆك مســـعود بارزانـــی هاتۆتەئـــاراوە، ئـــەوا 
ــنەی هاوپەیمانـــی دژی  ــاوكاری هەمەچەشـ ــە هـ ــت بـ دەبێـ
داعـــش و بـــە هـــاوكاری و لۆژیكـــی ســـەرۆك مســـعود 
بارزانـــی هـــەوڵ بدرێـــت دەوڵەتـــی دیكـــەش بەتایبەتـــی 
دەوڵەتێـــك بـــۆ عەرەبـــی ســـوننە لـــە عێـــراق و ســـووریا 
ـــە  ـــرەدا ئەوەی ـــگ لێ ـــیاری گرن ـــەڵام پرس ـــت. ب دروســـت بكرێ
ــت،  ــە دابمەزرێـ ــە ناوچەكـ ــە لـ ــی دیكـ ــەر دەوڵەتێكـ ــا هـ ئایـ
هەڵدەســـووڕێت  بارزانـــی  دەوڵەتەكـــەی  هاوشـــێوەی  بـــە 
لەناوخـــۆی  ئارامـــی و تەناهـــی  و دەبێتـــە ســـەرچاوەی 
دەوڵـــەت و دەوڵەتەكـــەش دەبێتـــە فاكتەرێـــك بـــۆ ئاشـــتی 
جیـــاوازی  یـــان  نێودەوڵەتـــی،  و  ئیقلیمـــی  تەناهیـــی  و 
نێـــوان دەوڵەتەكـــەی بارزانـــی و ئـــەو دەوڵەتانـــەی دیكـــە 
دەكرێـــن، فۆكۆیامـــا گوتەنـــی  دروســـت  ناوچەكـــە  كـــە 

جیـــاوازی نێـــوان دانیمـــارك و ســـۆماڵ دەبێـــت؟ ســـەبارەت بـــە 
ـــاوەن  ـــانی خ ـــی و وەك كەس وەڵامـــی كۆمەڵگـــەی نێودەوڵەت
فیكـــر و ئەزمـــوون قســـەی لەســـەر دەكـــەن، هەموویـــان 
ئامـــاژە بـــەوە دەكـــەن لـــە پرۆســـەی بونیادنانـــی دەوڵـــەت 
لـــە عێـــراق و ئەفغانســـتان، هەڵەكانمـــان لـــە كوێـــدا بـــوون؟ 
یـــان دەپرســـن: ئایـــا لەچوارچێـــوەی نەخشـــەكەی ســـایكس 
پیكـــۆ-دا دەشـــێت دەوڵەتـــی ســـەركەوتوو و دیموكراتـــی 
ـــەم پرســـیارانە  ـــە دوای وەڵامـــی ئ بونیـــاد بنرێـــت؟ گـــەڕان ب
ـــە ســـایەی لۆژیكـــی  و ســـەركەوتنی هەرێمـــی كوردســـتان ل
ـــاوەن  ـــانی خ ـــی-دا، وایكـــردووە كەس ـــەرۆك مســـعود بارزان س
فیكـــر و ئەزمـــوون، ئـــەو كەموكورتییانـــەی لـــە پرۆســـەی 
بونیادنانـــی دەوڵـــەت لـــە عێـــراق و ئەفغانســـتانی ســـاڵانی 
2001 و 2003 هەبـــووە، بۆیـــان ئاشـــكرا بێـــت، گەیشـــتوونە 

ــە: ــن لـ ــش بریتیـ ــەرەكی، ئەوانیـ ــی سـ دوو خاڵـ
دروســـت  ژینگەیەكـــدا  لـــە  ســـەركەوتوو  دەوڵەتـــی   .1
دەبێـــت، كـــە كەلتـــوری لێبووردەیـــی و پێكەوەژیـــان بوونـــی 
گیانـــی  هەبێـــت  ســـەرۆكێكی  دەوڵەتـــە  ئـــەو  و  هەبێـــت 

لێبووردەیـــی و پێكـــەوە ژیـــان بپارێزێـــت، لـــەم دەوڵەتـــە فرەیـــی 
ئایینـــی و نەتەوەیـــی و پێكهاتـــە جیـــاوازەكان دەبنـــە هێـــز بـــۆ 
پاراســـتنی ئـــەو دەوڵەتـــە، هـــەروەك چـــۆن فرەیـــی ئایینـــی و 
نەتەوەیـــی و پێكەوەژیـــان لـــە كوردســـتان بۆتـــە هێزێـــك بـــۆ 

پاراســـتنی دەوڵەتـــی ئەمـــری واقیعـــی كوردســـتان.
ئـــەو  هەبێـــت،  ســـوپایەكی  دەوڵەتـــە  ئـــەو  دەبێـــت   .2
ســـوپایە هەســـت بـــكات ئینتیمـــای نیشـــتمانی بـــۆ ئـــەو 
وڵاتـــە هەیـــە و خـــۆی بـــە خاوەنـــی ئـــەو وڵاتـــە بزانێـــت، ئـــەم 
ـــدا ســـەرباز و  ـــەك كات ـــە ی ـــت ل ســـوپایە فەرماندەیەكـــی هەبێ
فەرمانـــدە بێـــت و لـــە بەرەكانـــی شـــەڕدا لەگـــەڵ ســـوپاكەی 
ـــی  ـــەروەك چـــۆن ســـەرۆك مســـعود بارزان ـــت. ه ـــی هەبێ بوون
بـــە درێژایـــی شـــەڕی داعـــش، بـــۆ خـــۆی پێشـــمەرگە 
ـــەڕ  ـــی ش ـــوو بەرەكان ـــە هەم ـــانی پێشـــمەرگە ل ـــووە و هاوش ب

ــووە. ــی هەبـ ئامادەبوونـ
- لـــەدوای ئـــەم دوو خاڵـــە گرنگـــە كـــە دەبنـــە كۆڵەگـــەی 
ســـەرەكی بـــۆ دەوڵەتـــی هاوچـــەرخ، خاڵـــی دیكـــە ئەوەیـــە 
ـــە ژینگـــەی سیاســـی  ـــرۆر ل ـــت ریشـــەی تی ـــك بتوانێ دەوڵەتێ

ئاشـتون كارتـەر لـە بـەردەم كۆنگرێسـی ئەمەریـكادا رایگەیانـد ئەمەریـكا هێزێكـی تایبەتـی 
نـوێ رەوانـەی عێـراق دەكات بـۆ بـرەودان بـە شـەڕی دژ بـە چەكدارانـی دەوڵەتی ئیسـامی كە 
دەسـتیان داوەتـە توندوتیـژی و سـوورن لەسـەر بەدەسـتەوەگرتنی ئـەو خاكـەی لـە عێـراق و 

سـووریا داگیریـان كـردووە. 
جێگیركردنی ئەم هێزە هێرشـبەرە دەبێتەهۆی ئەوەی هێزی شـەڕكەری ئەمەریكا لەسـەر زەوی 
رۆڵێكـی پتـر درێژخایەنیـان هەبێـت لـە عێراق و سـووریادا، ئەمـەش بۆ یەكەمجـارە رووبدات 
لـە دوای سـاڵێك زیاتـر لـە شـەڕی دژ بـە دەوڵەتی ئیسـامی. هەروەهـا لە كاتێكـدا روودەدات 
كـە كۆمارییـەكان داوایـان كـردووە كـە ئەمەریـكا هێـزی زیاتـری زەمینـی بڵاوبكاتـەوە، ئەمـە 
لـە سـەروەختێكدا كـە ئەمەریكییەكانـی ماندووی دەسـتی شـەڕ لە بارەی ئەگـەری تێوەگانێكی 

سـەربازی گەورەتـرەوە لـە نێـو خۆیاندا دابـەش بوون. 
ئەشـتون كارتـەر كـە شـان بـە شـانی جۆزێـف دانفـۆرد، سوپاسـالاری ئەمەریـكا، لەبـەردەم 
كۆنگرێسـدا قسـەی دەكـرد، رووبـەڕووی ئـەو ئەنـدام كۆنگرێسـە خـاوەن گومانانە بـووەوە كە 
بـاس لـەوە دەكـەن پێویسـتە ئەمەریـكا پتـر تونـد بێـت لـە رووبەڕووبوونـەوەی هەڕەشـەی 
دەوڵەتی ئیسامی، كە هێرشەكانی پاریس و بەیروت و خستنەخوارەوەی فڕۆكە مەدەنییەكەی 

رووسـیا پشتڕاسـتی ئـەوە دەكەنەوە. 
كارتـەر رایگەیانـد كـە بـە تێپەڕبوونـی كات، ئـەو هێـزی تایبەتـە دەتوانـن ئۆپەراسـیۆنی 
دەسـتگیركردنی  و  هەواڵگـری  زانیـاری  كۆكردنـەوەی  و  بارمتـە  رزگاركردنـی  و  بەسـەردادان 
سـەركردەكانی دەوڵەتی ئیسـامی ئەنجام بدەن. هەروەها وتی: ئەمە دەبێتەهۆی باشـتركردنی 
هێرشـیان  ئـەوەی  بـۆ  زیاتـر  ئامانجـی  دەستنیشـانكردنی  و  هەواڵگرییـەكان  زانیارییـە 

پێدەچێت هێزە تایبەتەكەی ئەمەریكا 
لە هەولێر جێگیر بكرێت

ــەی  ــی كۆمەڵگـ ــا رۆڵـ ــكات، ئینجـ ــەكێش بـ ــە ریشـ وڵاتەكـ
نێودەوڵەتـــی دەســـت پێـــدەكات، كـــە دەبێـــت بـــە هەمـــوو 
ــەوەی  ــۆ ئـ ــت، بـ ــە بكرێـ ــەم دەوڵەتـ ــتگیری ئـ ــێوەیەك پشـ شـ
توانـــای هەبێـــت بـــەردەوام بێـــت و توانـــای ئـــەوەی هەبێـــت بـــە 
شـــێوەیەكی بـــەردەوام رووبـــەڕووی تیـــرۆر ببیتـــەوە و ریشـــەی 

تیـــرۆر لـــە ناخـــەوە هەڵبكێشـــێت.
لـــەم خاڵانـــەی ئاماژەمـــان پێكـــرد، ئێســـتا دەوڵەتانـــی 
یەكێتـــی ئەوروپـــا و ئەمەریـــكا خەریكـــە دەگەنـــە كۆدەنگـــی 
و چاوەڕێـــی ئـــەوەن، مۆدیلـــی هاوشـــێوەی دەوڵەتـــی ئەمـــری 
ـــە ناوچەكـــە  ـــە شـــێوەیەكی خۆماڵـــی ل واقیعـــی كوردســـتان ب
بـــۆ  ئیقلیمـــی  تێڕوانینـــی  و  مۆدیلـــە  ئـــەم  بێتەئـــاراوە، 
حوكمڕانـــی و دەوڵـــەت لـــە ئێســـتا زیاتـــر لەگـــەڵ تێڕوانینـــی 
ســـعودیە یـــەك دەگرێتـــەوە تـــا ئێـــران و توركیـــا، بۆیـــە هـــاوكات 
ـــۆ عەرەبســـتانی ســـعودی  ـــی ب لەگـــەڵ ســـەردانەكەی بارزان
و پێشـــوازییە بـــێ وێنـــە و گەرموگوڕەكـــەی شـــا ســـەلمان 
لـــە ســـەرۆك مســـعود بارزانـــی، جۆرێـــك لـــە كاردانـــەوەی 
ناجـــۆر لـــە میدیـــای هەنـــدێ لایـــەن بـــە ئاشـــكرا هەســـتی 

دەربڕینـــی  لـــە  جۆرێكـــە  كاردانەوەیـــە  ئـــەم  پێدەكرێـــت، 
پێگـــەی  باڵابوونـــی  ئاكامـــی  لـــە  كـــە  ئـــازارەی  ئـــەو 
كوردســـتان  هەنگاوەكانـــی  یەكگرتنـــەوەی  و  كوردســـتان 
لەگـــەڵ ئاڕاســـتەی یەكێتـــی ئەوروپـــا و ئەمەریـــكا، بـــەر 
جەرگیـــان كەوتـــووە، بـــەڵام وەك ئێســـتا بـــە راشـــكاوی 
ـــن،  ـــك دەبینی ـــۆ ئایندەیەكـــی زۆر نزی ـــگاوەكان ب هەمـــوو هەن
ـــا  ـــدا ئەڵمانی ـــە ناویان ـــا ل ـــی یەكێتـــی ئەوروپ هەمـــوو دەوڵەتان
دركانـــدووە،  راســـتییەیان  ئـــەو  بەریتانیـــا،  و  فەرەنســـا  و 
لەمـــەودوا زیاتـــر لـــە جـــاران پشـــتگیری كوردســـتان دەكـــەن و 
زیاتـــر هـــاوكاری پێشـــكەش دەكـــەن و باشـــتریش دێنـــە نـــاو 

ــەوە. ــتانی داعشـ ــەڕی دژی تیرۆریسـ شـ
ئەنجوومەنـــی  ســـەركەوتنەكانی  رەنگدانـــەوەی   
ئاسایشـــی كوردســـتان لـــە نەخشـــە تازەكـــەی ســـتراتیژی 

داعشـــدا دژی  ســـەربازیی 
لیژنـــەی خزمەتـــی ســـەربازی  دوای دانیشـــتنەكەی 
كۆنگرێـــس بـــۆ گوێگرتـــن لـــە ئەشـــتون كارتـــەر وەزیـــری 
بەرگـــری و ژەنـــەڕاڵ جۆزیـــف دانفـــۆرد سوپاســـالاری 

بكرێتەسـەر. حاڵـی حـازر نزیكـەی 3،300 سـەربازی ئەمەریكـی لـە عێراقـدا هـەن، سـەرۆك 
ئۆباما-ش پێشـتر رایگەیاندبوو كە كەمتر لە 50 سـەربازی هێزی تایبەت بۆ سـووریا رەوانە 
دەكات. كارتـەر رایگەیانـد هێـزی ئەمجـارە زیاتـر دەبێـت لـە 50 كـەس و وتـی: ئەمـە هێزێكـی 
ئامـادە دەبێـت، بـەو مانایـەی لـە عێراقـدا جێگیـر دەكرێـت. كـە ئـەو هێـزەش تەركیـز لەسـەر 
هاوكاریكردنـی عێـراق دەكات بـۆ ئـەوەی بتوانێـت بەرگـری لـە سـنوورەكانی بـكات و هێـزی 
ئەمنـی بنیـاد بنێـت، هەروەهـا لـە بارێكیشـدا دەبێـت كـە بتوانێـت ئۆپەراسـیۆن یەكایەنـە لە 
سـووریادا ئەنجام بدات. كارتەر وتیشـی: ئەو كارە زۆر گرنگە، چونكە سـوودەرگرتنە لەوەی 
ئێمـە تێیـدا بەهرەمەندیـن، ئێمـە لـە كۆكردنـەوەی زانیـاری هەواڵگریـدا بەهرەمەندیـن، ئێمـە 
لـە جموجوڵـدا بەهرەمەندیـن، هەروەهـا لـە ئەنجامدانـی كـردەوەی چاوەڕاننەكـراودا. ئێمـە 
مەودایەكـی گـەورەی دەستڕۆیشـتووییمان هەیـە كە كەسـی دیكە نییەتی، ئەمـەش دەبێتە هۆی 
ئـەوەی هەمـوو كـەس لـە سـووریا بكەوێتەخـۆی. تـۆ نازانیت لە شـەودا كێ لـە پەنجەرەكەوە 
ئـەو هەسـتەیە كـە ئێمـە دەمانەوێـت لای سـەركردایەتی و  بـە ژووردا. ئەمـە  خـۆی دەكات 
شـوێنكەوتووانی دەوڵەتـی ئیسـامی بیخوڵقێنیـن. بـە گوێـرەی بەرپرسـێكی ئەمەریكـی- كـە 
نەویسـت نـاوی ئاشـكرا بكرێـت لەبـەر ئـەوەی رێپێـدراو نییـە بـە ئاشـكرا باسـی پاندانانـی 
سـەربازی بـكات- ئـەو هێـزە لـە نزیكـەی 200 سـەرباز پێكدێـت لـە نێویانـدا تیمی هێرشـبردن 
و یەكـەی ئاسـمانی و یەكـەی پشـتیوانی دیكـە، كـە ئەگـەری ئـەوەی هەیـە لـە هەولێـر جێگیر 

بكرێت. 
  سەرچاوە: ئەسۆشیەتد پرێس

  لە سایتی »Huffington post« بڵاوكراوەتەوە.

ــی  ــدا ئامادەباشـ ــە كاتێكـ ــەر لـ ــتون كارتـ ــكا، ئەشـ ئەمەریـ
پێنتاگـــۆن -ی بـــۆ ناردنـــی هێـــزی تایبەتـــی زەمینـــی 
بـــۆ عێـــراق و ســـووریا ئاشـــكرا دەكات، بـــەڵام ناردنـــی 
ئـــەم هێـــزە وەك دوای گەڕانـــەوەی لـــە لوتكـــەی پاریـــس، 
ســـەرۆك بـــاراك ئۆبامـــا روونكردنـــەوەی لەســـەر دا، بـــەوەی 
ـــراق و ســـووریا  ـــی بـــۆ عێ ـــی زەمین ـــی هێـــزی تایبەت ناردن
بـــۆ شـــەڕی دژی داعـــش، بـــە هاوشـــێوەی ناردنـــی ئـــەو 
هێزانـــە نابێـــت كـــە لـــە 2001 بـــۆ رووخانـــی رژێمـــی 
بـــۆ رووخانـــی رژێمـــی ســـەدام  لـــە 2003  و  تاڵیبـــان 
ـــە  ـــرد، كەوات ـــراق و ئەفغانســـتانیان ك ـــەی عێ ـــێن رەوان حوس
ــە ناردنـــی هێـــزی تایبەتـــی  ــێوازەی ئەمەریـــكا لـ ئـــەو شـ
زەمینـــی ئەمجـــارە پیـــادەی دەكات، شـــێوازێكی جیـــاوازی 
ـــە  دەبێـــت و ژمارەكەشـــیان زۆر كەمتـــر دەبێـــت، ســـەبارەت ب
شـــێوازی تـــازەی ناردنـــی ئـــەم هێزانـــە و ئـــەرك و شـــێوازی 
ـــە  ـــەر ب ـــتۆن كارت ـــووریا، ئەش ـــراق و س ـــە عێ ـــەڕكردنیان ل ش
لیژنـــەی ســـەربازی كۆنگرێســـی راگەیانـــد: ئـــەم هێـــزە 
تایبەتانـــە ئەركـــی دیاریكراویـــان دەبێـــت بـــە هاوبەشـــی 
ـــە ناوچەكـــە بوونیـــان  ـــزە لۆكاڵانـــەی كـــە ل ـــەو هێ لەگـــەڵ ئ
هەیـــە، لـــە چوارچێـــوەی كاری هەماهەنگیـــدا ئـــەم هێزانـــە 
ــێوازی  ــە شـ ــت بـ ــان دەبێـ ــەر دوژمنیـ ــای هەڵكوتانەسـ توانـ
دابەزیـــن لـــە ئاســـمانەوە بـــۆ كۆنتڕۆڵكردنـــی بارەگایـــەك، 
ئازادكردنـــی ئـــەو بارمتانـــەی لای تیرۆریســـتانی داعـــش 
ـــرەدا  ـــەڵام لێ ـــراون و هەڕەشـــەی ســـەربڕینیان لەســـەرە. ب گی
پرســـیاری ســـەرەكی ئەوەیـــە: ئایـــا ئیـــدارەی ســـەرۆك 
ئۆبامـــا كـــە خاوەنـــی ســـێ ئەزموونـــی فاشـــیلە )داگیركـــردن 

ــە  ــاكردن لـ ــا و تەماشـ ــە لیبیـ ــتێوەردان لـ ــراق، دەسـ ــە عێـ لـ
ســـووریا(، ئێســـتا چـــۆن دەتوانێـــت بڕیـــاری ناردنـــی هێـــزی 
تایبەتـــی زەمینـــی بـــدات و لـــە سەركەوتنەكەشـــی دڵنیـــا 
بێـــت؟ ئـــەم بڕیـــارە لـــە كاتێكدایـــە ناونیشـــانی دواییـــن 
ژمـــارەی مانگـــی 11 و 12ی گۆڤـــاری فۆریـــن ئەفێـــرز 
ـــكا -  ـــی ناوەڕاســـتی دوای ئەمەری ـــە -رۆژهەڵات ـــە ل بریتی
The Post-American Middle East هـــەر لەنـــاو 
دۆســـێی ســـەرەكیی ئـــەم بابەتـــەدا بابەتێكـــی دیكـــە هاتـــووە 
كـــە دانیـــاڵ بایمـــەن بـــە ناونیشـــانی »دوای شـــەڕی دژە 
تیـــرۆر. ئەمەریـــكا پێویســـتی بـــە سیاســـەتێكی واقیعییانـــە 
هەیـــە لـــە رۆژهەڵاتـــی ناوەڕاســـتدا«، ئەمانـــە هەمـــووی 
ئامـــاژەی راســـتەوخۆی ناوەندەكانـــی فیكـــر و لێكۆڵینـــەوەن 
لـــە ئەمەریـــكا، بـــەوەی ئیـــدارەی ئۆبامـــا زۆر بـــە زەحمـــەت 
ـــی  ـــۆ رۆژهەڵات ـــە شـــێوەیەكی گشـــتی ب ـــار ب ـــت بڕی دەتوانێ
ناوەڕاســـت و بـــە شـــێوەیەكی تایبەتـــی بـــۆ عێـــراق و ســـووریا 
ـــزی  ـــی هێ ـــۆ ناردن ـــدات، بەتایبەتیـــش ئەگـــەر بڕیارەكـــە ب ب

ســـەربازی بێـــت. 
ئـــەم  پشـــتی  هـــۆكاری  دۆزینـــەوەی  بـــۆ  هەوڵـــدان 
بـــۆ  زەمینـــی  تایبەتـــی  هێـــزی  ناردنـــی  بـــە  بڕیـــارە 
ســـەركەوتنە  ئـــەو  بـــۆ  دەگەڕێتـــەوە  داعـــش،  شـــەڕی 
بـــە  ســـەر  دژەتیـــرۆری  هێزەكانـــی  كـــە  گەورەیـــەی 
ئەنجوومەنـــی ئاسایشـــی نیشـــتمانی كوردســـتان و هێـــزە 
تایبەتـــە زەمینییەكانـــی ئەمەریـــكا لەمانگـــی رابـــردوو 
ــەیەكی  ــە پرۆسـ ــان لـ ــدا و توانییـ ــە ئەنجامیانـ ــە حەویجـ لـ
ئـــازاد  بارمتـــە  نزیكـــەی 70  ئاســـمانەوە  لـــە  دابەزیـــن 

سعودیە نەیشاردۆتەوە دژی 
هەموو ئەو رەوتە ئیسلامییانەیە 
كە وڵاتانی دیكە پشتگیرییان 
لێدەكات، ئەو پشتگیری ئەو 
عەرەبە سوننانە دەكات كە 
دەیانەوێت دەوڵەتێك بۆ 
عەرەبی سوننە دابمەزرێت و 
ئەم دەوڵەتە وەك دەوڵەتی 
هاوچەرخ بەڕێوەبچێت، نەك 
دەوڵەتێكی هاوشێوەی ئیخوان، 
یان داعش

بكـــەن، ئـــەم پرۆســـە ســـەركەوتووەش بـــە زیانێكـــی زۆر 
كـــەم كۆتایـــی هـــات كـــە تەنیـــا یـــەك ســـەربازی ئەمریكـــی 
بـــووە قوربانـــی، ئـــەم پرۆســـە ســـەركەوتووە هاوبەشـــەی 
هێـــزی دژەتیـــرۆری ئەنجوومەنـــی ئاسایشـــی كوردســـتان و 
هێـــزە تایبەتـــە زەمینییەكانـــی ئەمەریـــكا لـــە ســـتراتیژیەتی 
نوێـــی ســـەربازی دژی داعـــش، دەبێتـــە كۆڵەگەیەكـــی 
ســـەرەكی ئـــەو ســـتراتیژە، وەك ئەشـــتۆن كارتـــەر راشـــكاوانە 
ئامـــاژەی پێكـــرد، ئەمـــەش دەبێتـــە بەشـــێك لـــە كاری 
هاوبـــەش و گۆڕینـــەوەی زانیـــاری و شـــەڕی هاوبـــەش 
دژی تیرۆریســـتانی داعـــش. ئەوەشـــی زیاتـــر پاڵپشـــتی بـــۆ 
ئـــەم بۆچوونـــە زیاتـــر دەكات، لـــە رووماڵێكـــی ئاژانســـی 
رۆیتـــەرز بـــۆ شـــێوازی ناردنـــی ئـــەم هێـــزە و جێگیركردنـــی 
ئـــەم هێـــزە لـــە عێراقـــدا، بەرپرســـێكی ســـەربازی ئەمریكـــی 
ــە  ــاس لـ ــكرا بـ ــاوی ئاشـ ــە نـ ــت بـ ــەوەی ناكرێـ ــەر ئـ ــە بـ لـ
پانـــی ســـەربازی بكرێـــت، بـــە رۆیتـــەرزی راگەیانـــدووە، بـــە 
ـــان پێشـــكەش  ـــەوە، زانیارییەكەی ـــاوی باونەكرێت مەرجـــێ ن
ـــدەكات  ـــەر ئامـــاژەی پێ ـــزەی ئەشـــتون كارت ـــەو هێ دەكات. ئ
ــەو  ــاژەكان بـ ــوو ئامـ ــراق، هەمـ ــۆ عێـ ــرن بـ ــازن بینێـ و بەنیـ
ـــە هەولێـــری پایتەختـــی هەرێمـــی  ـــزە ل ئاڕاســـتەیەن ئـــەو هێ
ـــرەوە هەماهەنگـــی  ـــە هەولێ ـــت و ل ـــر دەكرێ ـــتان جێگی كورس

و كاری هاوبـــەش ئەنجـــام دەدرێـــت.
ــوو  ــەوەی هەمـ ــەوە گرێدانـ ــەدا و بەپێكـ ــەم خوێندنەوەیـ لـ
رەهەندەكانـــی ســـتراتیژیەتی نوێـــی ســـەربازی دژی داعـــش 
لـــە عێـــراق و ســـووریا، دەگەینـــە ئـــەو دەرەنجامـــەی، كـــە 
ئـــەم ســـتراتیژیەتە نوێیـــە، لەنـــاو خـــودی هاوپەیمانـــی 

ــوو  ــاو هەمـ ــر لەنـ ــان فراوانتـ نێودەوڵەتـــی دژی داعـــش، یـ
ئـــەو لایەنانـــەی لـــە ئێســـتا لـــە دژی داعـــش یەكدەگرنـــەوە، 
دەبێـــت، هاوپەیمانـــی  جـــۆر هاوپەیمانـــی دروســـت  دوو 
یەكەمیـــان هاوپەیمانییەكـــی كاتیـــە كـــە بریتـــی دەبێـــت 
لـــە رووخاندنـــی دەوڵەتـــی ئیســـامی داعـــش و بـــەس، 
هاوپەیمانـــی دووەمیـــان هاوپەیمانیەكـــی بـــەردەوام دەبێـــت 
بـــۆ رووخانـــی دەوڵەتـــی ئیســـامی داعـــش و دووبـــارە 
ــتپێكردنەوەی پرۆســـەی  ــتنەوەی ناوچەكـــە و دەسـ رێكخسـ
بونیادنانـــی دەوڵـــەت و دروســـتكردنەوەی ســـەقامگیری 
و تەناهـــی لـــە ناوچەكـــەدا، ئـــەوەی دەبێتـــە جێگـــەی 
گەشـــبینی بـــۆ كوردســـتان، ئەوەیـــە لـــە ئێســـتاوە كوردســـتان 
داعـــش،  تێكشـــكاندنی  بـــۆ  ســـەرەكی  پێگـــەی  بۆتـــە 
ـــە  ـــارە رێكخســـتنەوەی ناوچەك ـــۆ دووب پێگـــەی ســـەرەكی ب
دوای نەمانـــی داعـــش، بۆیـــە ئـــەو لایەنانـــەی كـــە لەگـــەڵ 
ئاڕاســـتەی یەكێتـــی ئەوروپـــا و ئەمەریـــكا وەك هاوپەیمانـــی 
ـــە كوردســـتان  ـــارە ل ـــە ئێســـتاوە دی ـــەوە، ل ـــەردەوام یەكدەگرن ب
زیاتـــر نزیـــك دەبنـــەوە و كوردســـتانیش زیاتـــر لێیـــان نزیـــك 
دەبێتـــەوە، ئـــەو لایەنانەشـــی تەنیـــا بـــە شـــێوەیەكی كاتـــی 
و بـــۆ رووخانـــی داعـــش لـــە پرۆســـەكەدان و نایانەوێـــت 
دوای نەمانـــی داعـــش دەوڵەتـــی مەدەنـــی و هاوچـــەرخ 
بوونـــی هەبێـــت، ئـــەوا لەگـــەڵ نزیكبوونـــەوەی زیاتـــری 
كوردســـتان لـــە هاوپەیمانـــی بـــەردەوام بـــۆ بونیادنانـــەوەی 
ـــن چـــۆن رق  ـــێ هەڵدەســـتێت و نازان ـــان ل ـــە، هاواری ناوچەك
و كینـــەی خۆیـــان بەرامبـــەر كوردســـتان و ســـەرۆكەكەی 

بارزانـــی دەرببـــڕن!

راستە عەرەبستانی سعودی 
وەك كۆمەڵگە ژینگەیەكی 
بیری ئیسلامی وەهابیزمی 

هەیە، وەهابیزمیش سەرچاوەی 
توندڕۆیی ئیسلامییە، بەڵام ئەم 

ژینگەیە تەنیا لە چوارچێوەی 
مزگەوتەكانە و مزگەوتەكانیش 
دوورن لە دروستكردنی بڕیاری 

سیاسی لەناو دەوڵەتی 
عەرەبستانی سعودیەدا، هەر 

بۆیە عەرەبستانی سعودی وەك 
دەوڵەت و حوكمڕانی خاوەنی 

كۆمەڵێك بەهای هاوبەشە 
لەگەڵ دەوڵەتانی هاوچەرخ و 

دەوڵەتانی رۆژئاوا

ئایەتوڵڵا ئەیاد جەمالەددین لە دیمانەیەكی ئەلعربیە-دا:

حزبی دەعوەی عێراق كۆپییەكی شیعی ئیخوان موسلمینە و 
هۆكاری سەرەكیی ئەو كاولكارییانەیە

كە بەسەر عێراقدا هاتوون

ــة  ــەر نامـــەی )نقطـ ــە بـ ــردوو لـ  شـــەوی هەینـــی رابـ
ئەیـــاد  ئایەتوڵـــا  ئەلعربیـــە،  تەلەفزیۆنـــی  نظـــام(ی 
حەســـەن  پرســـیارەكانی  وەڵامـــی  لـــە  جەمالەددیـــن 
معـــەوەزی پێشكەشـــكاری بەرنامەكـــە ســـەبارەت بـــە 
ـــوری مالیكـــی  ـــەی ن ـــەو حزب ـــراق، ئ حزبـــی دەعـــوەی عێ
ــووە،  ــەرۆكی بـ ــراق سـ ــووی عێـ ــی پێشـ ــەرۆك وەزیرانـ سـ

هاتەئاخاوتـــن: بەمجـــۆرە 
* بـــاس لـــەوە دەكرێـــت بۆچوونێكـــی تایبەتـــت لەســـەر 
حزبـــی دەعـــوای عێراقـــی هەیـــە، ئـــەو حزبـــەی تـــا ئێســـتا 
ــردراوە،  ــێ هەڵبژێـ ــراق لـ ــۆ عێـ ــی بـ ــەرۆك وەزیرانـ 3 سـ
كەچـــی دەڵێیـــت: هیـــچ جیاوازییـــەك لـــە نێـــوان حزبـــی 
دەعـــوەی عێـــراق و حزبـــی ئیخـــوان موســـلمینی میســـر 

ـــە؟ ـــی خۆتان ـــە بۆچون ـــا ئەم ـــە، ئای نیی
- بەڵـــێ، ئەمـــە بۆچوونـــی منـــە. حزبـــی دەعـــوەی 
عێراقـــی كۆپییەكـــی شـــیعی حزبـــی ئیخـــوان موســـلمینی 
ــی  ــڕەو پڕۆگرامـ ــان پەیـ ــر هەمـ ــەش زیاتـ ــرە، لەمـ میسـ
ئـــەو حزبـــە جێبەجـــێ دەكـــەن، تەنانـــەت یەكێـــك كـــە 
دەبێتـــە ئەندامـــی حزبـــی دەعـــوە دەبێـــت پێشـــتر كۆمەڵێـــك 
كتێبـــی ئیخوانـــی خوێندبێتـــەوە و بەســـەریدا تێپەڕیبێـــت، 
ــو  ــا، ئەبـ ــەن بەننـ ــب، حەسـ ــەید قوتـ ــی سـ وەك كتێبەكانـ
عـــەلای مـــەودوودی، ئەبوحەســـەنی نـــەدەوی، ســـەعید 
ـــەرەزاوی، ســـەبارەت  حـــەوا، فەتحـــی یكـــن، یوســـف ئەلق
بـــە قـــەرەزاوی حزبـــی دەعـــوەی عێـــراق قـــەرەزاوی وەك 
یەكێـــك لـــە پێغەمبـــەرەكان ســـەیر دەكات، لای ئـــەوان 
قـــەرەزاوی لـــە هەمـــوو زاناكانـــی شـــیعە پەســـەندترە، 
تەنانـــەت لـــە ئایەتوڵـــا سیســـتانی-یش، بـــەڵام ئێســـتا كـــە 
ــەی ئایەتوڵـــا  ــوە موجامەلـ ــەركردەكانی حزبـــی دەعـ سـ

ــە و  ــەلەیەكی دیكەیـ ــان مەسـ ــەن، ئەوەیـ ــتانی دەكـ سیسـ
ــاوەن  ــیعە خـ ــاوەری شـ ــاو جەمـ ــە نـ ــتانی لـ دەزانـــن سیسـ
نفـــووزە، بۆیـــە لـــە رووی سیاســـییەوە ناچـــارن پەنـــای بـــۆ 
ـــەر  ـــادی فیكـــری ه ـــەیری بونی ـــەر س ـــەڵام ئەگ ـــەرن، ب ب
ــن  ــن، دەبینیـ ــی بكەیـ ــوەی عێراقـ ــی دەعـ ــی حزبـ تاكێكـ
هیـــچ جیاوازییەكـــی لەگـــەڵ تاكێكـــی حزبـــی ئیخـــوان 

موســـلمینی میســـری نییـــە.
• ئایـــا راتـــان بـــەو جۆرەیـــە حزبـــی دەعـــوای عێراقـــی 
پێوســـتە بـــە یاســـا رابگیرێـــت، هـــەروەك چـــۆن لـــە میســـر 

ئیخـــوان موســـلیمین لـــە كاری سیاســـی قەدەغەكـــراوە؟
- بارودۆخـــی عێـــراق جیـــاوازە، بـــەڵام بۆچوونـــی 
نەدرێـــت هیـــچ  پێویســـتە رێگـــە  مـــن بەوجۆرەیەكـــە 
حزبێكـــی سیاســـی ئیســـامی لەســـەر زەوی بوونـــی 
هەبێـــت، دیـــارە لـــەم حاڵەتەشـــدا پێویســـتە پێـــش هەمـــووان 
ــت،  ــە بكرێـ ــێ قەدەغـ ــی لـ ــوە كاری سیاسـ ــی دەعـ حزبـ
واتـــە حزبـــی ئیســـامی سیاســـی، ئیخـــوان موســـلمین، 
ــە  ــی دیكـ ــەر حزبێكـ ــان هـ ــوە، یـ ــی دەعـ ــان حزبـ ــت یـ بێـ
ــوا و ئاییـــن و ئیســـام  ــە رێگـــەی خـ ــدات بـ كـــە هەوڵبـ
ـــت  ـــان بهێنێ ـــكات و بەكاری ـــك دەســـتەمۆ ب ـــان خەڵ و قورئ

ــەوەم. ــی دژی ئـ ــە تەواوەتـ ــن بـ مـ
شـــایەنی باســـە ئەیـــاد جەمالەدیـــن لـــە رۆژی 13ی 
تەممـــوزی 2015 لـــە كۆڕێكـــی تەلەفزیۆنیـــدا ئـــەم 
ـــوەو ئامـــاژەی  ـــی دەعـــوە دەربڕی ـــەی لەســـەر حزب بۆچوون
هـــۆكاری  عێـــراق  دەعـــوەی  حزبـــی  كـــردووە  بـــەوە 
ســـەرەكیی هەمـــوو ئـــەو كاولكارییانەیـــە كـــە بەســـەر 
عێـــراق و شارســـتانییەتەكەی هاتـــوون، هـــەروەك ئیخـــوان 

ــدا. ــر ئەنجامیـ ــە میسـ ــلمین لـ موسـ

* بـــە دەر لـــەوەی رۆژانـــە چـــی لـــە عێـــراق روودەدات، 
خوێندنـــەوەت بـــۆ ئـــەو رووداوانـــەی كـــە لـــە ناوچەكـــەدا 
روودەدەن چییـــە؟ بـــە تایبەتـــی پـــاش ئـــەو كاردانـــەوە و 
لێكەوتانـــەی بـــە هـــۆی دەســـتێوەردانی رووســـیا بـــۆ ناوچەكـــە 
دروســـت بـــوون، بەتایبەتیـــش كاردانـــەوەی ئێـــران جیـــاواز بـــوو 
لـــە چـــاو زۆر لـــە وڵاتانـــی ناوچەكـــە، بـــە دیاریكـــراوی 
ـــن؟ ـــەی ئێســـتای ناوچەكـــە دەڕوان ـــەو گۆڕانكارییان چـــۆن ل
ــــــ زەحمەتـــە روانیـــن بـــۆ دۆخـــی گشـــتی عێـــراق لـــە 

چوارچێـــوەی روانینـــی ئێرانـــی دەربهێنرێتـــە دەرەوە، چ بـــە 
هـــۆی ئـــەو پێوەندییانـــەی ئێســـتا هەیـــە و چ بـــە هـــۆی 
كـــە  دوژمـــن  یـــەك  رووبەڕووبوونـــەوەی  و  هاوپەیمانێتـــی 
ـــی  ـــی عێراق ـــە ئەگـــەر بپرســـیت روانین ـــش داعشـــە، بۆی ئەوی
روانینـــی كێیـــە؟ پێـــت دەڵێـــم: روانینـــی حزبەكانـــە، نـــەك 
روانینـــی دەوڵـــەت، لەبـــەر ئـــەوەی تـــا ئێســـتاش دەوڵـــەت 
ـــكات. ســـەرۆكی  ـــە دەرب ـــاری یەكگرتووان ـــەك بڕی ـــت ی ناتوانێ
وەزیـــران كـــە شـــتێك رادەگەیەنێـــت، چەنـــد فراكســـیۆن و 

ـــت،  ـــراق بێ ـــاوی عێ ـــت ن ـــی مابێ ـــك بوون ـــت دەوڵەتێ ـــی ناوەڕاســـتدا هەســـت ناكرێ ـــاو هاوكێشـــەی سیاســـی رۆژهەڵات لەن
ــۆرە  ــەو جـ ــدا بـ ــە بەغـ ــیعە لـ ــانی شـ ــار دەكات، بەرپرسـ ــیعە رەفتـ ــی شـ ــتا وەك دەوڵەتێكـــی مەزهەبگەرایـ ــی ئێسـ عێراقـ
ـــەم سیاســـەتە  ـــش شـــیعەیە، ئ ـــە ئەوی ـــووە ك ـــەك مەزهـــەب پێكهات ـــە و ی ـــەك پێكهات ـــە ی ـــراق ل ـــە عێ ـــن ك ـــە دەبین بارودۆخەك
چەوتـــە لـــە ســـەردەمی حوكمڕانیـــی نـــوری مالیكـــی- یـــەوە پەیـــرەو دەكرێـــت و بۆتـــە هـــۆكاری هەمـــوو نەهامەتییەكانـــی 
عێـــراق و بەهێزبوونـــی تیرۆریســـتانی داعـــش و كەوتنـــی مووســـڵ. بـــۆ قســـەكردن لەســـەر ئـــەم بارودۆخـــە لەبەریـــەك 
ـــان  ـــاوە، ی ـــی م ـــەت بوون ـــراق وەك دەوڵ ـــا عێ ـــەوەی ئای ـــەر ئ ـــیار لەس ـــتبوونی پرس ـــراق و دروس ـــڵەژاوەی عێ ـــاو و ش هەڵوەش
نـــە، ئـــەم وتووێژەمـــان لەگـــەڵ رەشـــید خەیـــون نووســـەر و توێـــژەری دیـــاری عێـــراق ئەنجامـــدا و بەمجـــۆرە وەڵامـــی 

پرســـیارەكانی گـــوڵان-ی دایـــەوە.

رەشید خەیون توێژەر و نووسەری ناسراوی عێراق بۆ گوڵان:

سیاسەتە چەوتەكانی نوری مالیكی گەشەی بە 
داعش كرد و كەس نەیتوانی سنووری بۆ دابنێت

هەر دەوڵەتەو بە شێوەیەك لە 
شێوەكان زیان، یان كەڵك لە 
هەبوونی داعش وەردەگرێت، 
لەبەرئەوەیە كە ناتوانم بڵێم 
كەی داعش كۆتایی پێ دێت، 
ناشتوانم بە رەهایی بڵێم كەی 
تیرۆر كۆتایی دێت

زۆربەی حزبە باڵادەستەكانی 
هەرێمی كوردستان لەبەرئەوەی 
حزبی نائایینی بوون، 
دەیانتوانی جۆرێك لە 
هاوسەنگی رابگرن، دەیانتوانی 
لە داڕشتنەوەی یاساكاندا 
بە شێوازێكی مەدەنی و 
دیموكراتییانە رۆڵیان هەبێت

هەرێمی كوردستان وەك 
هەرێمێكی سەربەخۆ لە 
چوارچێوەی عێراقدا دەیتوانی 
رۆڵێكی كارا بگێڕێت بۆ 
راستكردنەوەی ئەو هەموو 
تێكوپێكشكانەی بەر بەدەنی 
عێراق كەوتووە

ـــەوە و دژایەتـــی راگەیانراوەكـــەی  بەرەیـــەك لێـــی رادەپەرموون
دەكـــەن. بـــە شـــێوەیەكی گشـــتی دۆخـــی عێراقـــی دوور 
ـــی چارەنووســـی  ـــە دیاریكردن ـــەوە، ل ـــە دۆخـــی ئێرانیی ـــە ل نیی
ســـووریادا، بەرپرســـانی شـــیعەی عێـــراق پێیانوایـــە هەبوونـــی 
رووســـیا زامنكـــەرە بـــۆ مانـــەوەی رژێمـــی ســـووریا، تەنانـــەت 
ـــت و هیـــچ هەڵوێســـتێكی لەســـەر  ـــكاش ئەمـــە دەزانێ ئەمەری
ــەر  ــۆ سـ ــی بـ ــی خۆرئاوایـ ــڕای كاریگەریـ ــووە، وێـ وەرنەگرتـ
دۆخەكـــە، چونكـــە رووســـیای ئێســـتا ئـــەو رووســـیایەی 
یەكێتـــی ســـۆڤیەتی جـــاران نییـــە لـــە ســـەردەمی جەنگـــی 
ــتێت. ــكادا بوەسـ ــەر ئەمەریـ ــت لەبەرانبـ ــە بتوانێـ ــارددا كـ سـ

لـــە تێڕاوانینـــی  * باشـــە دەكرێـــت بڵێیـــن روانینەكـــە 
ـــی  ـــی ویایەت ـــی دەوڵەت ـــان روانین ـــەوە هەم ـــی عێراقیی دەوڵەت

فەقیهـــە؟
ـــــ زەحمەتـــە بتوانیـــن ئـــەو حزبانـــەی نـــاو عێـــراق كـــە ئێـــران 
پشـــت و پەنایانـــە لـــە روانینـــی ئێرانـــی جیایـــان بكەینـــەوە، 
ئـــەو حزبانـــە هەمـــان هەڵوێســـتی ئێرانیشـــیان لـــە بەرانبـــەر 
رژێمـــی پێشـــووی عێراقـــدا هەبـــووە، ئێســـتا ناتوانـــن لـــە 
گومانـــی  ئەمـــە  دەرەوە،  دەربچنـــە  ئێـــران  چوارچێـــوەی 
ـــە  ـــدات دژ ب ـــار ب ـــران بڕی ـــۆ ئەگـــەر ئێســـتا ئێ ـــە، خ ـــدا نیی تێ
ــە عێراقیـــش  ــار لـ ــان بڕیـ ــووریا، هەمـ هەبوونـــی رژێمـــی سـ

ــت. ــێوە دەدرێـ هاوشـ
ـــە مەترســـی ســـوننە  ـــەراورد ب ـــەی مەترســـی شـــیعە ب * ئ
ـــەك  ـــا رادەی ـــی ســـوننە ت ـــە ئەهل ـــەت ك ـــی، بەتایب چـــۆن دەبین
ـــە  ـــا ئێســـتاش ل ـــیعە ت ـــەڵام ش ـــدا، ب ـــاو یەك ـــە ن ـــوون ل یەكگرت
ناوخۆشـــیاندا لـــە وڵاتێـــك بـــۆ وڵاتێكـــی دی جیـــاوازن. ئایـــا 
لـــەو بڕوایەدایـــت كـــە ئـــەم جیاوازییانـــە وایـــان لـــێ بـــكات 
مەترســـیی زیاتریـــان هەبێـــت چ بـــۆ نـــاو عێـــراق و چ بـــۆ 

ناوچەكـــەش؟
نـــە  دەكـــەن،  تەكفیركـــردن  تەبەنـــای  نـــە  ــــــ شـــیعەكان 
بڕواشـــیان بـــە كـــردەوەی تیرۆریســـتی خۆكوژییانـــە هەیـــە، 
بـــاش  ئەوروپیەكانیـــش  درواســـێكانیان،  بـــۆ  بەتایبەتـــی 
ئەمەیـــان درك پێكـــردووە، ئەمریكییەكانیـــش بـــەو شـــێوەیە 
مامەڵەیـــان لەگـــەڵ دەكـــەن كـــە گرووپـــە شـــیعیەكان لـــە 
ـــر  ـــووڕێن، زیات ـــدا هەڵدەس ـــی خۆیان ـــنووری هەرێمایەت ـــاو س ن
هەبوونیـــان لـــە نـــاو ئێـــران و عێـــراق و لوبناندایـــە، مەترســـیی 
ئەمـــان نەگواســـتراوەتەوە بـــۆ نـــاو پایتەختـــە ئەوروپییـــەكان 
مەترســـییەكانیان  كـــە  ســـەلەفی  جیهـــادی  ئـــەوەی  وەك 
گواســـتراوەتەوە بـــۆ هەمـــوو شـــوێنێك، بـــەڵام لایەنـــی ســـوننە 
ـــداو ســـوننەن،  ـــی كەن ـــەك نیـــن، خـــۆ وڵاتان ـــدا ی ـــە تێزەكانیان ل
ــدە و  ــەر قاعیـ ــە هەمبـ ــتیان لـ ــدی هەڵوێسـ ــە تونـ ــی بـ كەچـ
ــییان  ــوننەن و مەترسـ ــەر سـ ــە هـ ــووە، چونكـ ــش وەرگرتـ داعـ
ـــە  ـــش، داعـــش پێیوای ـــی كەنداوی خســـتۆتە ســـەر حكومەتەكان
كافـــرە،  ســـلولی  ئـــال  ســـعودیە حكومەتـــی  حكومەتـــی 

رۆژانـــە شـــانەی خەوتـــووی قاعیـــدە و داعـــش لـــە نـــاو 
ســـعودیە دەدۆزنـــەوە و بـــە تونـــدی ســـزایان دەدەن، ســـوننەكان 
هەڵوێســـتێكی یەكگرتوویـــان لـــە ناوخۆیانـــدا نییـــە، تەنانـــەت 
ســـەبارەت بـــە دەوڵەتانـــی ســـوننەی ناوچەكـــەش هـــەر یەكـــەو 
ـــە  ـــە ل ـــك نیی ـــن و رێككەوتنێ ـــێوەیەك هەڵوێســـت دەنوێن ـــە ش ب
نێـــوان خۆیانـــدا بـــۆ رووبەڕووبوونـــەوەی رووداوەكان، هەروەهـــا 
هەڵوێســـتی شـــیعەكانیش یەكگرتـــوو نییـــە، چەندیـــن دەنگـــی 
ـــی  ـــت هەمـــوو كارت ـــە نابێ ـــەوەی ك ـــەوە ب ـــەرز بوونەت شـــیعی ب
هەمـــوو  نایانەوێـــت  و  ئێرانـــەوە  بـــەرەی  بخرێتـــە  شـــیعە 
ـــەڵام  ـــت، ب ـــی بێ ـــی فەقیهـــی ئێران شـــیعە ملكەچـــی ویایەت
لەســـەر ئاســـتی دەنگـــی فەرمییانـــەی دەوڵـــەت جۆرێكـــی 
رەمزەكانـــی  لـــە عێراقـــدا چ حزبـــەكان و چ  و  دیكەیـــە 
واتـــە  ئێرانیـــن،  دەســـەڵاتی  پاشـــكەوتەی  دەســـەڵات 
ــتنەوەی  ــە بـــۆ یەكاخسـ ــدا هەیـ ــاو خۆیانـ ــان لەنـ دووبەرەكییـ
ـــەوە، ئەمـــەش وایكـــردووە  ـــان دەبێت ـــەی رووبەڕووی ـــەو بابەتان ئ
ـــەوە، وەك چـــۆن  ـــەڕووی داعـــش نەبن ـــەوە رووب ـــە یەكدەنگیی ب
یـــەك دەنگییـــەوە رووبـــەڕووی  بـــە  حكومەتـــی ســـعودیە 
ــەڕ  ــۆن حكومەتـــی قەتـ ــان وەك چـ ــەوە، یـ ــتان دەبێتـ تیرۆرسـ
بـــە یەكدەنگییـــەوە رووبـــەڕووی حكومەتـــی ســـوننەمەزەبی 

دیكـــە دەبێتـــەوە.
لـــە داهاتـــووی عێـــراق بڕوانیـــن،  *بـــە چ شـــێوەیەك 
ئەگـــەر لـــە روانگـــەی شـــیعەكانەوە تەماشـــای بكەیـــن؟
ـــە، بەڵكـــو روانینـــی  ـــا روانینـــی شـــیعی نیی ــــــ ئەمـــە تەنی
روانینـــە  گشـــتی  فەلەكـــی  لـــە  كـــە  حزبانەیـــە  ئـــەو 
شـــیعەگەریەكەوە تەماشـــای شـــتەكان دەكـــەن، هـــۆكاری 
ئـــەوەی عێـــراق بـــەم شـــێوەیەی لێهاتـــووە بـــە پلـــەی یەكـــەم 
ـــە شـــیعەگەرییەكانن، دیموكراتیـــەت تەنیـــا نابەســـترێتەوە  حزب
بـــە زۆرینـــەی دەنگـــی پـــاش هەڵبژاردنەكانـــەوە، چونكـــە 
ـــوان  ـــە نێ ـــی ســـەرەكی ل ـــش دیســـان رۆڵ ـــاش هەڵبژاردنەكانی پ
ـــان  ـــەو دۆخەی ـــەش ئ ـــەو حزبان ـــەوە، ئ ـــەش دەكرێن ـــەكان داب حزب
پێباشـــترو گونجاوتـــرە كـــە ئێســـتا عێراقـــی تێكەوتـــووە، لـــە 
كاتێكـــدا جوداخـــوازی لـــە رووی هەرێمایەتـــی و لـــە رووی 
نێودەوڵەتییـــەوە رەزامەنـــدی بـــۆ نادرێـــت، ئیتـــر دۆخ و كارەكان 
ـــە هـــەر خولێكـــی  ـــەم شـــێوەیە بەڕێوەدەچـــن و ل ـــان ب وەك خۆی
هەڵبژاردنـــدا هەمـــان كەســـایەتی و حزبەكانـــی ئێســـتای 
گۆڕەپانەكـــە هەڵدەبژێردرێنـــەوە، لەگـــەڵ گۆڕانكارییەكـــی 
ـــە  ـــدا، حزب ـــكردنەوەی رۆڵگێڕانەكان ـــە دابەش ـــاكار ل ـــادەو س س

ــترە. ــتایان پـــێ باشـ ــتەكان حاڵـــی وەك ئێسـ باڵادەسـ
ـــە،  ـــراق دەوڵەتێكـــی نیمچەمەزهەبی ـــن عێ ـــت بڵێی * دەكرێ

ـــە؟ ـــەواو مەزهەبی ـــان ت ی
- ئێســـتا ئـــەوەی لـــە مەیـــدان و واقیعەكـــەدا دەیبینیـــن، 
دەوڵەتێكـــی مەزهەبییـــە، بـــەڵام ئێمـــە كـــە دەڵێیـــن دەوڵەتێكـــی 
مەزهەبـــی، ئایـــا شـــیعە وەك مەزهـــەب حوكمـــدارن، لـــە 

ئێستا عێراق كاولە و وڵاتێكی 
داڕووخاوە، شتێكی تێدا نەماوە 
تا رۆڵێكی هەرێمایەتی، یان 

نێودەوڵەتی بتوانێ بەهانایەوە 
بچێت

13ساڵە هەڵە لەسەر هەڵە 
كەڵەكە دەكرێت، رزگاركردنی 

ئەم دۆخە لەسەر ئەم خۆڵەمێشە 
ناكرێت كە ناوی عێراقە، بەڵكو 

پێویستی بە دامەزرانەوەیەكی 
دەوڵەتییانەی تازەیە

چەندین دەنگی شیعی بەرز 
بوونەتەوە بەوەی كە نابێت 
هەموو كارتی شیعە بخرێتە 

بەرەی ئێرانەوە و نایانەوێت 
هەموو شیعە ملكەچی ویلایەتی 

فەقیهی ئێرانی بێت، بەڵام 
لەسەر ئاستی دەنگی فەرمییانەی 

دەوڵەت جۆرێكی دیكەیە و 
لە عێراقدا چ حزبەكان و چ 

رەمزەكانی دەسەڵات پاشكەوتەی 
دەسەڵاتی ئێرانین

كاتێكـــدا حكومەتێـــك كارەكان بەڕێـــوە دەبـــات، بـــەڵام كاروبـــار 
لەســـەر بناغـــەی مەزهـــەب بەڕێوەدەبرێـــن، بـــە نموونـــە لەگـــەڵ 
رێـــزم بـــۆ ســـەرۆك وەزیرانـــی عێـــراق حەیـــدەر عەبـــادی 
ــیعەیەك  ــی شـ ــت بەرگـ ــی نابێـ ــەی هەیەتـ ــەو پایـ ــی ئـ بەپێـ
ـــدا بكوتێـــت، بەڵكـــو  ـــە چلـــەی حوســـێندا بەخۆی بپۆشـــێت و ل
پێویســـتە وەك عێراقییـــەك نوێنـــەری هەمـــوو عێراقییـــەكان 
بێـــت، عێـــراق فرەمەزهـــەب و تائیفەیـــە، نابێـــت وەك كۆپـــی 
شـــیعەیەك هەمـــووان وەك یـــەك كۆپـــی بكـــەن، ناكرێـــت 
ـــەس لەســـەر  ـــان ب ـــە هەمـــوو چاوی ـــەو پۆســـتە باڵایان خـــاوەن ئ

یـــەك تائیفـــە، یـــان یـــەك مەزهـــەب بێـــت.
* زۆر كـــەس دەپرســـن كـــە عێـــراق لـــە زۆر لایەنـــەوە 
و  سیاســـەت  و  مەزهـــەب  رووی  لـــە  بـــووە،  ئێكســـپایەر 
ـــووە،  ـــەقامگیرییەوە پارچـــە پارچـــە ب ـــی س ـــووری و لایەن ئاب
ئـــەی ئەمەریـــكا بـــە ئومێـــدی چییـــە و دەیەوێـــت لـــەم 

عێراقـــە هەلاهەلایـــەدا فریـــای چـــی بكەوێـــت ؟
-  ئەمەریـــكا نایەوێـــت بـــە فریـــای عێـــراق بكەوێـــت، 
ســـەرەتا هـــەوڵ دەدرا دوور لـــە بنەمـــای مەزهەبـــی عێـــراق 
ئـــاوی  پێنـــاوی  لـــە  ئەمەریـــكا  ئـــەوەش  رزگاربكرێـــت، 
ناوچەوانـــی خـــۆی دەیكـــرد، كـــە ئـــەو هەمـــوو زیانـــە مـــاددی 
و مرۆییـــەی لـــە عێراقـــدا دابـــوو، بـــۆ ئـــەوەی لەبـــەردەم 
ـــراق  ـــەڵام ئێســـتا عێ ـــت، ب ـــەی خـــۆی شـــەرمەزار نەبێ گەلەك
كاولـــە و وڵاتێكـــی داڕووخـــاوە، شـــتێكی تێـــدا نەمـــاوە تـــا 
رۆڵێكـــی هەرێمایەتـــی، یـــان نێودەوڵەتـــی بتوانـــێ بەهانایـــەوە 
بچێـــت، راســـتكردنەوەی ئـــەم وێرانەیـــە پێویســـتی بـــە دەســـتوور 
ـــە،  و راســـتكردنەوەی هەمـــوو پرۆســـەی سیاســـی وڵات هەی
لـــەوە دەرچـــووە وا بزانرێـــت بـــە گۆڕینـــی بەرپرســـێك و هێنانـــی 
گرووپێكـــی ســـوننی بـــۆ دەســـەڵات عێـــراق چـــارە بكرێـــت، 
ــتی وا  ــی گشـ ــە دۆزێكـ ــتی بـ ــدا پێویسـ ــە عێراقـ ــۆرم لـ ریفـ
هەیـــە لـــە رەگ و رەچەڵەكـــەوە دەســـتی بـــۆ ببەیـــت، 13ســـاڵە 
هەڵـــە لەســـەر هەڵـــە كەڵەكـــە دەكرێـــت، رزگاركردنـــی ئـــەم 
ـــاوی عێراقـــە،  دۆخـــە لەســـەر ئـــەم خۆڵەمێشـــە ناكرێـــت كـــە ن
دەوڵەتییانەیـــە،  دامەزرانەوەیەكـــی  بـــە  پێویســـتی  بەڵكـــو 
چونكـــە بەهـــۆی ئـــەوەی دەوڵـــەت ناتوانێـــت خەڵكـــی خـــۆی 
ــە خـــۆی  ــەق بـ ــەك حـ ــرووپ و تایەفەیـ ــەر گـ بپارێزێـــت، هـ
دەدات هەرێمێكـــی ســـەربەخۆو هێـــزی ســـەربازی خـــۆی 
هەبێـــت، تـــا خـــۆی لەوانیتـــر بپارێزێـــت، هەرێمـــی كوردســـتان 
وەك هەرێمێكـــی ســـەربەخۆ لـــە ناوچوارچێـــوەی عێراقـــدا 
راســـتكردنەوەی  بـــۆ  بگێڕێـــت  كارا  رۆڵێكـــی  دەیتوانـــی 
عێـــراق  بەدەنـــی  بـــەر  تێكوپێكشـــكانەی  هەمـــوو  ئـــەو 
كەوتـــووە، بـــەڵام گرفتەكـــە لەوەدایـــە بەرپرســـانی هەرێمـــی 
ــەی  ــتنی هەرێمەكـ ــۆ پێشخسـ ــان بـ ــر خەمیـ ــتان زیاتـ كوردسـ
خۆیانـــە، بـــەڵام هـــەر گۆڕانكارییەكـــی ســـلبی لـــە بەغـــدا 
ـــە  ـــت، داعـــش ب ـــش دەبێ ـــرای لەســـەر ئەوانی ـــەوەی خێ رەنگدان

چـــی فـــراوان بـــوو؟ بەهـــۆی كاردانـــەوەی لێدانـــی بـــە زەبـــری 
مانگرتووانـــی ســـوننە و ئـــەو ســـتەمەی بەهـــۆی سیاســـەتی 
چەوتـــی نـــووری مالیكـــی بەرانبـــەر ســـوننە دەیگرتەبـــەر و 
ـــا  ـــورد تەنی ـــەدا ك ـــەو كات ـــا. ل ـــۆ دانەدەن كەســـیش ســـنووری ب
لەســـەر مافەكانـــی كوردســـتان دەدوان، تەنیـــا داخـــوازی 
ئەوەیـــان هەبـــوو گرفتەكانیـــان لەگـــەڵ بەغـــدا چارەســـەر 
ــدا  ــاو بەغـ ــە نـ ــە لـ ــك كـ ــەر گرفتێـ ــدا هـ ــە كاتێكـ ــەن، لـ بكـ
هەڵدەگیرســـا، ناڕاســـتەوخۆ كێشـــەیەكی لـــە نێـــو هەرێمـــی 
كوردســـتانیش هەڵدەگیرســـان، زۆربـــەی حزبـــە باڵادەســـتەكانی 
هەرێمـــی كوردســـتان لەبەرئـــەوەی حزبـــی نائایینـــی بـــوون، 
دەیانتوانـــی جۆرێـــك لـــە هاوســـەنگی رابگـــرن، دەیانتوانـــی 
مەدەنـــی  شـــێوازێكی  بـــە  یاســـاكاندا  داڕشـــتنەوەی  لـــە 
و دیموكراتییانـــە رۆڵیـــان هەبێـــت، نـــەك بەشـــێوەیەك هـــەر 
یاســـایەك كـــە دادەڕێژرایـــەوە پڕاوپـــڕی شـــەریعەتی یـــەك 
ــەوە،  ــك دادەڕێژرایـ ــەی ئایینێـ ــری زۆرینـ ــۆ خاتـ ــن و بـ ئاییـ
كـــورد لـــە داڕشـــتنەوەی دەســـتووردا زیاتـــر چاویـــان خســـتبووە 
ســـەر ئـــەوەی دەســـتوورێك هەبێـــت تەنیـــا بـــە دڵـــی خۆیـــان 
وەك  فەوتێنراوەكانیـــان،  مافـــە  دەســـەبەركردنی  بـــۆ  بێـــت 
ـــی  ـــۆ قۆناغێكـــی كورتخایەن ـــا ب ـــەو دەســـتوورە تەنی ـــەوەی ئ ئ
راگوزەربێـــت، ئەمـــە وایكـــرد رۆڵـــی كـــورد لـــە بەغـــدا لاوازبێـــت 
و ئـــەو رۆڵـــە گەورەیـــەی نەمێنێـــت كـــە دەســـەڵاتی حەقیقـــی 
ـــورد 54  ـــت، ك ـــی پێبدرێ ـــەی عێراق ـــی دەوڵەتیان ـــە بڕیاردان ل
نوێنەریـــان لـــە پەرلەمـــان هەیـــە، دەیانتوانـــی ئاڕاســـتە و 
رێـــڕەوی زۆر شـــت بگـــۆڕن و هێـــزی خۆیشـــیان هەبـــوو، 
ـــارەی  ـــی ژم ـــە دەنگدان ـــدی ب ـــا پێوەن ـــە تەنی ـــە بابەتەك چونك
كەســـەكانەوە نەبـــوو لـــە رووی چەندێتـــی، بەڵكـــو پێوەنـــدی بـــە 
رێككەوتنـــی نێـــوان فراكســـیۆنە پەرلەمانییەكانـــەوە هەبـــوو، 
ـــر شـــتەكان  هەمـــوو جـــارێ فراكســـیۆنەكان رێكدەكـــەون، دوات
ـــوان  ـــە رێككەوتنـــی نێ ـــەوە، چارەســـەرەكان ب ـــە دەنگدان دەخرێت
ـــە كـــەم و زۆریـــی دەنگـــەكان. فراكســـۆنەكان دەكـــران، نـــەك ب
* ئەگـــەر داعـــش تـــەواو بێـــت، ئایـــا تیـــرۆر و تۆقانـــدن 

لـــەم وڵاتـــە دەمێنێـــت؟
فاكتـــەرەوە  زۆر  بـــە  تۆقانـــدن  و  تیـــرۆر  نەمانـــی    -
بەســـتراوەتەوە، لەوانـــە چارەســـەری بنەڕەتـــی دۆزی سیاســـی 
ـــە  ـــەی ل ـــەو رێگـــە هەڵان ـــەوەی ئ ـــراق و رووبەڕووبوون ـــە عێ ل
كێشـــە  رووبەڕووبوونـــەوەی  بـــۆ  گیراونەتەبـــەر  بنەڕەتـــەوە 
بـــە  بەســـتراوەتەوە  هەروەهـــا  عێـــراق،  نـــاو  گەورەكانـــی 
چارەســـەری كێشـــەی ســـووریا و چارەســـەری ناكۆكییـــە 
هەرێمایەتییەكانـــی نێـــوان وڵاتانـــی ناوچەكـــە، هـــەر دەوڵەتـــەو 
ـــی  ـــە هەبوون ـــك ل ـــان كەڵ ـــان، ی ـــە شـــێوەكان زی ـــە شـــێوەیەك ل ب
داعـــش وەردەگرێـــت، لەبەرئەوەیـــە كـــە ناتوانـــم بڵێـــم كـــەی 
ــم  ــی بڵێـ ــە رەهایـ ــتوانم بـ ــت، ناشـ ــێ دێـ ــی پـ ــش كۆتایـ داعـ

ــرۆر كۆتایـــی دێـــت. كـــەی تیـ

پڕۆفیســـۆر نادیـــە ئۆربیناتـــی ئوســـتادی زانســـتی سیاســـەتە لـــە زانكـــۆی كۆڵۆمبیـــا و پســـپۆڕ و تایبەتمەنـــدە لەســـەر 
تیـــۆری سیاســـی، بەتایبەتـــی فیكـــری سیاســـی مۆدێـــرن و هاوچـــەرخ و سەرنووســـەری گۆڤـــاری »كۆنسێلتەیشـــن« 
ـــەی  ـــەو تەحەددییان ـــارەی ئ ـــۆ قســـەكردن لەب ـــی. ب ـــۆری دیموكرات ـــە لەســـەر تی ـــی نێودەوڵەتیی ـــە گۆڤارێكـــی رەخنەی ـــە ك ـ
ئەمـــڕۆ لـــە جیهانـــدا بـــە هـــۆكاری جیـــاواز رووبـــەڕووی دیموكراتـــی دەبنـــەوە، هەروەهـــا چۆنیەتـــی مامەڵەكـــردن لەگـــەڵ 
ئـــەو تەحەددییانـــە بـــۆ چارەســـەر كردنیـــان و چەنـــد پرســـێكی هەنوكەیـــی، ئـــەم دیمانەیەمـــان لەگـــەڵ خاتـــوو نادیـــە 

ـــۆ گـــوڵان خســـتەڕوو. ـــداو بەمجـــۆرە رای خـــۆی ب ـــی ئەنجام ئۆربینات

پڕۆفیسۆر نادیە ئۆربیناتی تایبەتمەند لە تیۆری سیاسیدا بۆ گوڵان:

لە ئەڵمانیا سنوورێك بۆ حزبە توندڕەوە 
رادیكاڵەكان دانراوە و رێگەیان پێ نادرێت 

دیموكراتی بەرەو هەڵدێر بەرن

دیموكراسی گۆڕینی تاكە 
لاوازەكانە بۆ تاكەكانی هاوكار 

لە پێناو ژیانێكی باشتردا

هەموو وڵاتان لە خاڵێكەوە 
دەستیان پێكردووە بۆ ئەوەی 

ببن بە دیموكراسی. من ئیتالیم 
و دەزانم فاشیزم و دوو جەنگ 
هەبوون، پێش ئەوەی بەرەو 
گۆڕانی دیموكراسی بچین، كە 
دەستپێكێكی درێژی هەیە و 

ساتی ئازاربەخشی زۆری تێدایە

لیبڕاڵیزم دوڵەمەندە و 
ئایینزایەكی سادە نییە. 
ئەوانەی كە دەیكەن بە 

ئایینزایەكی دۆگمایی سادەی 
وەك ئایین، خزمەتێكی خراپی 

لیبڕاڵیزم دەكەن

ئەوەی نوێیە ئەوەیە ئەمڕۆ 
هێزە ناسەقامگیرەكان پشت بە 
ئامرازەكانی پێوەندی دەبەستن 
كە زۆر بەتواناترن بەراورد بە 

رابردوو

* بـــۆ ئـــەوەی دیموكراســـی هەمیشـــەیی بێـــت، دەبێـــت 
هاوســـەنگییەكی بـــاش لـــە نێـــوان ئـــازادی و ســـەقامگیریدا 
گرفتـــە  لـــە  یەكێـــك  دیكـــە  مانایەكـــی  بـــە  بپارێزرێـــت. 
گرنگەكانـــی بـــەردەم دیموكراســـی پاراســـتنی ســـەقامگیری 
چـــی  كەواتـــە  بنەڕەتییەكانـــە.  ئازادییـــە  دابینكردنـــی  و 
روودەدات كاتێـــك دیموكراســـی كێشـــەی هەبێـــت لـــە رێگرتـــن 

لـــە پاشـــەگەردانی و دابینكردنـــی ســـەقامگیری؟ 
دەســـتپێبكەین.  یەكەمـــەوە  چوارگەشـــەی  لـــە  بـــا    -
ــۆی  ــەوەی خـ ــەر ئـ ــە لەبـ ــە دەوڵەتـ ــتی بـ ــی پێویسـ دیموكراسـ
رێكخـــراوە  بنەمـــای  لەســـەر  كـــە  حكومەتـــە  شـــێوەیەكی 
ــییەكان و  ــە سیاسـ ــنوورداركردنی فرمانـ ــتوورییەكان و سـ دەسـ
بـــاوەڕی بـــە ئاسایشـــی بنەڕەتـــی هەیـــە لـــە جێبەجێكردنـــی 
یاســـادا، كە لە ئەنجامدا سیســـتەمێكی وەزاری و بیرۆكراســـی 
ـــەم رووەوە دیموكراســـی وەك  ـــە. ل ـــە پەیكـــەرەی دەوڵەت دەبێت،ك
خوێـــن و گۆشـــت وایـــە بـــۆ پەیكەرەكـــە، چونكـــە گونجـــاوە بـــۆ 
رێكارەكانـــی هەڵبـــژاردن و دەســـەڵاتی نوێنەرانـــی سیاســـی. 
ــاوەوە  ــە ژن و پیـ ــتمانییان بـ ــوو هاونیشـ ــەیەدا هەمـ ــەم پرۆسـ لـ
بەشـــدارن لـــە دانانـــی یاســـادانەرانی سیاســـی و شـــەرعییەتیان 
پێـــدەدەن. بۆیـــە لێـــرەوە دیموكراســـی بـــاوەڕی بـــە سیســـتەمێكی 
مافەكانـــە كـــە نابێـــت پێشـــێل بكرێـــت و ئـــەو گەرەنتییـــە دەدات 
ــاكان و  ــا بەپێـــی یاسـ ــردن و ناچاركردنـــی یاسـ ــە جێبەجێكـ كـ
ــدا  ــتەمی دادگەریـ ــەربەخۆیی سیسـ ــر وردەكاری و سـ ــە ژێـ لـ
روودەدات. مافـــەكان و دابەشـــكردنەكانی دەســـەڵات دڵنیایـــی 
ــا  ــەك ناتوانێـــت وەك حاكمـــی رەهـ ــە هیـــچ زۆرینەیـ دەدات كـ
حوكـــم بـــكات و هیـــچ دەســـەڵاتێكی دەوڵەتـــی بەپێـــی بڕیـــاڕی 
ــی  ــی رێگەیەكـ ــی دیموكراسـ ــە كورتـ ــكات. بـ ــی كاربـ رەمەكـ
بیروبۆچوونەكانـــە  و  حكومەتـــەكان  پێكهێنانـــی  ئاڵـــۆزی 
پێچەوانەكـــەی  یـــان  ئاســـایش،  كـــە  بەوەیـــە  پێویســـتی  و 
نەبێـــت.  )توندوتیـــژی( كێشـــەیەكی هەمیشـــەیی رۆژانـــە 
لـــە  بەشـــدارە  كاتـــدا  لەهەمـــان  و  دەیەوێـــت  دیموكراســـی 
درووســـتكردنی ئاشـــتی لـــە كۆمەڵگـــەدا. رێگـــە دەدات بـــە 
خەڵكـــە جیـــاوازەكان بەرژەوەنـــدی جیـــاواز و بۆچوونـــی خۆیـــان 
هەبێـــت و ئاشـــتییانە كێبڕكـــێ بكـــەن بـــۆ گۆڕینـــی حكومـــەت 
و دەســـەڵات لـــە بەرانبـــەردا. دیموكراســـی بـــە »ســـازانی 
لۆژیكانـــە« دەژی و ئەمـــە دەســـتوورەكەیەتی، لەنێـــوان ئـــەو 
هێـــزە سیاســـییانەی بەڵێنیـــان داوە بـــە قســـە و ســـندوقەكانی 
هەڵبژاردنـــدا.  لەنـــاو  ئەمـــەش  بكـــەن،  شـــەڕ  دەنگـــدان 
لەبـــەر  كێبڕكێیـــە  ســـنوورداركردنی  بەڵێنـــی  دیموكراســـی 
ئـــەوەی بەڵێنێكـــە بـــۆ كێبڕكێـــی دەســـەڵاتی سیاســـی تەنیـــا 

ــرازە سیاســـییەكانەوە. لـــە رێـــی ئامـ
* لایەنێكـــی جوانـــی سیســـتمی دیموكراتـــی ئەوەیـــە كـــە 
دەڵێـــن وڵاتانـــی دیموكراتـــی لـــە دژی یەكتـــری شـــەڕ ناكـــەن.، 
ــانازییە دەكەیـــت كـــە دەوڵەتانـــی  ئایـــا چـــۆن باســـی ئـــەم شـ

دیموكراتـــی لـــە رۆژئـــاوا شـــانازی پێـــوە دەكـــەن؟ 

ــكل  ــەن مایـ ــە. لەلایـ ــەك نوێیـ ــا رادەیـ ــە تـ ــەم بیرۆكەیـ - ئـ
دۆیـــل ــــەوە كـــە زانایەكـــی سیاســـییە لـــە زانكـــۆی كۆڵۆمبیـــا 
لـــە ســـاڵانی هەشـــتاكاندا داهێنـــراوە. دۆیل-یـــش لـــە بیرۆكـــەی 
»ئاشـــتی هەمیشـــەیی« ئیمانوێـــل كانـــت ــــەوە پـــەرەی پێـــداوە 
ـــە  ـــەم دوو بیرۆكەی ـــەڵام ئ ـــە ســـاڵی ١٧٩٥دا نووســـراوە، ب كـــە ل
ـــە  جیـــاوازن. بەپێـــی بۆچوونـــی كانـــت، ئاشـــتی هەمیشـــەیی ل
رێـــی پێوەنـــدی و پشـــت پێبەســـتنی هاوبەشـــی لەســـەرخۆیە، 
ـــان  ـــن جەنـــگ و ناكۆكـــی، دەوڵەت ـــك جـــار دوای چەندی هەندێ
دەســـت دەكـــەن بـــە گـــەڕان بەشـــوێن پێوەندیـــی ئاشـــتییانەدا، 
بـــەڵام لەبـــەر ئـــەوە نـــا، كـــە یەكێـــك بەســـەریاندا بیســـەپێنێت، 
بەڵكـــو لەبـــەر ئـــەوەی دەوڵەتـــان بـــە كۆمەڵگـــە مەدەنییەكانیـــان 
كـــە لـــە ســـەر بنەمـــای مافـــەكان دەمـــەزراون، زوو، یـــان 
ـــدی  ـــە جیاتـــی جەنـــگ پێوەن درەنـــگ تێدەگـــەن كـــە باشـــترە ل
بازرگانـــی درووســـت بكـــەن. بـــەڵام ئـــەم پرۆســـەیە لـــە مێشـــكی 
كانتـــدا پێویســـتی بەكاتـــە، واتـــە پرۆســـەیەكی درێـــژە و دەبێـــت 
لـــە نـــاو دەوڵەتـــەكان خۆیانـــەوە دەســـت پێبـــكات، لەبـــەر ئـــەوەی 
و  بازرگانـــی  پێوەندیـــی  بـــە  پێویســـتییان  هاونیشـــتمانییان 
ـــەش  ـــە، ئەم ـــتومەك هەی ـــتنەوەی ش ـــی رۆیشـــتن و گواس ماف
پەرەدەســـەنێت بـــۆ سیســـتەمێكی دەســـتووری. ئـــەم گۆڕانـــە 
ناوخۆییـــە بەشـــدار دەبێـــت لـــە گۆڕینـــی پێوەندیـــی نێـــوان 
ـــۆ  ـــۆ رێككەوتنـــەكان. بەدڵنیاییـــەوە ب ـــە جەنگـــەوە ب ـــان ل دەوڵەت
ئـــەوەی ئەمـــە ســـەربكەوێت لەســـەر ئاســـتی جیهانـــی، پێویســـتە 
ـــان بچـــن.  ـــە دەســـتووریكردنی رەفتارەكانی ـــەرەو ئاڕاســـتەی ب ب
لێرەشـــەوە رێككەوتنەكانیـــان لا پەســـەند دەبێـــت لەجیاتـــی 
جەنـــگ و رێككەوتنـــە راســـتەكانیان لەجیاتـــی ئاگربەســـتی 
ــاری ئاشـــكرا لـــە جیاتـــی نهێنـــی  فـــرت و فێـــاوی و رەفتـ
لا پەســـەند دەبێـــت. هـــەر بۆیـــە لـــە بیرۆكەكـــەی كانتـــەوە، 
مایـــكل دۆیـــل یاســـایەكی گشـــتی زۆر گرنـــگ و ئاســـانی 
دەوڵەتـــان  هەمـــوو  ئەگـــەر  ئـــەوە  بەپێـــی  كـــە  پەرەپێـــداوە 
دیموكراســـی بـــن، ئـــەوا جەنـــگ كۆتایـــی پێدێـــت، لەبـــەر 
ئـــەوەی دەوڵەتانـــی دیموكراســـی شـــەڕ لەگـــەڵ یەكتـــر ناكـــەن. 
ئەمـــەش بەدڵنیایـــەوە لەلایەكـــەوە راســـتە و لەلایەكـــی تریشـــەوە 
ــانە  ــێوە ئاسـ ــەو شـ ــە بـ ــە قورسـ ــەم گریمانەیـ ــە. ئـ ــت نییـ راسـ
درووســـت ببێـــت، لەبـــەر ئـــەوەی دەوڵەتانـــی دیموكراســـی لـــە 
ــی  ــی نادیموكراتـ ــن حكومەتـ ــە چەندیـ ــن كـ ــدا دەژیـ جیهانێكـ
ــەربازی  ــزی سـ ــە هێـ ــەرە بـ ــت پـ ــەوە دەیانەوێـ ــە و لێرەشـ تێدایـ
بەهێـــز بـــدەن بـــۆ ئـــەوەی خۆیـــان بپارێـــزن و كەمتـــر دەســـەڵاتی 
مەدەنییـــان هەبێـــت. بەدڵنیاییـــەوە ئـــەوە راســـتە كـــە دەوڵەتانـــی 
دیموكراســـی دەیانەوێـــت پێوەندییەكانیـــان ئاشـــتییانە بێـــت، 
ــا لەبـــەر ئـــەوەی حكومـــەت پشـــت بـــە رێككەوتنـــی  هەروەهـ
ـــی  ـــی بەرپاكردن ـــە لەڕێ ـــە ك ـــەوەش قورس ـــتێت، ئ ـــك دەبەس خەڵ
شـــەڕ و داگیركارییـــەوە خەڵـــك رازی بكەیـــت، لەكاتێكـــدا 
لەكاتـــی جەنگـــدا بـــۆ بەرگـــری دەتواندرێـــت ئەمـــە بكرێـــت. 
ـــێنەر  ـــە داپڵۆس ـــە رژێم ـــی دیموكراســـی ب ـــا دەوڵەتان ـــەڵام هەت ب

كاتێك دەوڵەت لاواز بێت و 
نەتوانێت كۆنتڕۆڵی ناوچەیەك 
بكات، ئەوا مەترسی درووست 
دەبێت، كە ئەو ناوچەیە ببێتە 
پەناگەی هێزە ناسەقامگیرەكان

ئەو رێگەیەی كە دیموكراتی 
پێی بونیاد دەنرێت، دەبێت 
بیپارێزیت، رێگەی زۆریش هەیە 
بۆ پاراستنی و باشترین رێگەش 
خودی ئامرازە دیموكراسییەكانە

دیموكراسی كتوپڕ و لە رۆژێكدا 
درووست نابێت. پێویستە 
لەلایەن ئەو خەڵكەوە بە هەند 
وەربگیرێت كە دەیانەوێت، 
دیموكراسی ناتوانرێت هاوردە 
بكرێت و دەبێت لە ناوەوە 
درووست بكرێت، واتە یاساكانی 
گەمەكە ئاسانە بۆ تێگەیشتن، 
بەڵام قورسە جێبەجێبكرێن و 
قبووڵكردنیان بردنەوەیەكی 
گەورەیە

ــتر  ــەوا قورسـ ــن، ئـ ــەكان دەورە درابـ ــتەمكار و ئۆتۆكراتیـ و سـ
ــی  ــەواو رەوای دیموكراسـ ــەی تـ ــە رێگـ ــە بـ ــان كـ ــت بۆیـ دەبێـ

بجووڵێنـــەوە. 
*  بـــەم دواییانـــە چەندیـــن كێشـــەی جیهانـــی بەهـــۆی 
پەنابـــەران و لێشـــاوی كۆچبـــەران بـــۆ ئەوروپـــا درووســـت بـــوو، 
ناڕازیبـــوون  و  جیهانگیـــری  دژە  بزووتنەوەكانـــی  هـــەروەك 
و  راســـتڕەو  پارتـــە  ئەوروپـــا،  یەكێتـــی  درووســـتبونی  لـــە 
نەتەوەپەرســـتەكان دژی كۆچبـــەران و رێســـاكانی دیموكراســـی 
ـــد  ـــا چەن ـــی و ت ـــە دەبین ـــەم گۆڕانكارییان ـــتانەوە، چـــۆن ئ وەس

ــی؟  ــۆ دیموكراسـ ــە بـ ــە هەڕەشـ دەبنـ
یەكێتـــی  گرنگـــە.  مەســـەلەیەكی  ئەمـــە  پێموایـــە    -
ــۆی  ــازادی هاتوچـ ــۆ ئـ ــەوە بـ ــی كرانـ ــا وەك پرۆژەیەكـ ئەوروپـ
ئەوروپـــا  دەوڵەتانـــی  لەنێـــوان  كەلوپـــەل  و  هاونیشـــتمانییان 
مافێكـــی  ئەمـــە  بـــوو.  لەدایـــك  هاونیشـــتمانییانیاندا  و 
بنەڕەتییـــە لـــە رێككەوتنـــی رۆمـــای ١٩٧٥دا. هەتـــا ئـــەو 
ـــەوەی  ـــەر ئ ـــوون لەب ـــا داخراب ـــی ئەوروپ ـــە ســـنووری دەوڵەتان كات
ــان دوژمنـــی یەكبـــوون. رێككەوتنـــی رۆمـــای ١٩٧٥  دەوڵەتـ
ـــازادی  ـــەوەی مافـــی هاتوچـــۆی ئ ـــەر ئ ـــوو لەب زۆر گرنـــگ ب
خەڵكانـــە  ئـــەو  بـــۆ  بەدڵنیاییـــەوە  هەرچەنـــدە  راگەیانـــد، 
نـــا كـــە لـــە دەرەوەی ئەوروپـــاوە دێـــن، بەڵكـــو تەنیـــا بـــۆ 
هاونیشـــتمانییانی دەوڵەتانـــی ئەوروپـــا كـــە ئـــەو رێككەوتنەیـــان 
ـــەر  ـــوو، لەب ـــاش ب ـــەڵام ئەمـــە دەســـتپێكێكی ب ـــوو، ب ـــزا كردب ئیم
ــی  ــاو ناوچەیەكـ ــۆی لەنـ ــازادی هاتوچـ ــەی ئـ ــەوەی بیرۆكـ ئـ
سیاســـی  كەلتـــووری  نـــاو  خســـتە  سیاســـیدا  فراوانـــی 
ئەوروپـــاوە. ئەمـــە فراوانكردنـــی ئـــەو بیرۆكەیـــە بـــوو كـــە چیتـــر 
ســـنوورەكان پێویســـت نییـــە داخـــراو بـــن و پێویســـتە لـــە جیاتـــی 
ئـــەوە بكرێنـــەوە. یەكێتـــی ئەوروپـــا لەســـەر ئـــەو بیرۆكەیـــە 
لـــە دایـــك بـــوو لەبـــەر ئـــەوەی زۆر خەڵـــك پێویســـتییان بـــەوە 
ـــان  ـــەوە، ی ـــەوەی كار بدۆزن ـــۆ ئ ـــە هاتوچـــۆ بكـــەن ب ـــوو ئازادان ب
ـــە یەكـــەم بنەمـــای  ـــرن. بۆی ـــاواز هەڵبژێ ژیانێكـــی باشـــتر و جی
ــتر  ــی باشـ ــوری و كار و ژیانێكـ ــتی ئابـ ــردن پێویسـ هاتوچۆكـ
بـــوو. ئەمـــڕۆ ئـــەم بیرۆكەیـــە بـــۆ زۆر لـــە كۆچبـــەران كـــە 
ـــتێكی گرنگـــە،  ـــن ش ـــان بەجـــێ بهێڵ ـــی خۆی ـــدەدەن وڵاتان هەوڵ
لەبـــەر چەندیـــن هـــۆكار: لەبـــەر ئـــەوەی وڵاتانـــی خۆیـــان لـــە 
شـــەڕدان، لـــە جەنگـــی ناوخۆیـــی و وشكەســـاڵیدان و هەروەهـــا 
لەبـــەر ئـــەوەی كاریـــان نییـــە، بـــۆ ئەوەیـــە بژیـــن، هەندێـــك 
جاریـــش تەنیـــا بـــۆ ژیانـــی جەســـتەییە نـــەك ئابـــووری، بۆیـــە 
كۆچبـــەران و پەنابـــەران هـــۆكاری خۆیـــان هەیـــە كـــە رابكـــەن و 
بـــە شـــوێن ژیانێكـــی باشـــتردا بگەڕێـــن. بـــەم مانایـــە ناتوانیـــت 
ــتردا  ــی باشـ ــوێن ژیانێكـ ــە شـ ــە بـ ــت كـ ــك بگریـ ــە خەڵـ رێ لـ
دەچـــن و ناتواندرێـــت بەڕاســـتی ســـنوورەكان دابخرێـــن. بـــە 
بۆچوونـــی مـــن كێشـــەكە ئەوەیـــە كـــە پەنابـــەران زۆر زۆرن و بـــە 
كۆمـــەڵ كـــۆچ دەكـــەن بـــۆ ئەوروپـــا. ئەمـــە تەنیـــا كۆچكردنـــی 
چەنـــد كەســـێك نییـــە بـــە خۆیـــان و خێزانەكانیانـــەوە، بۆیـــە 

بووەتـــە هەڕەشـــە. ســـەرەڕای ئـــەوەش ئـــەو كۆچبەرانـــەی لـــە 
ســـووریا، یـــان ئەفریقـــاوە دێـــن، هەندێكجـــار لەلایـــەن رێكخـــراوە 
تاوانكارییەكانـــەوە بـــە قاچـــاخ دەبرێـــن و لەســـەر ئـــەو خەڵكـــە 
پـــارە پەیـــدا دەكـــەن. لـــە كۆتاییـــدا ئـــەم لێشـــاوی پەنابەرانـــە 
ـــەڕووی  ـــا ل ـــی ئەوروپ ـــاراوە كـــە وڵاتان ـــە ئ ـــە كاتێكـــدا هاتووەت ل
ئابوورییـــەوە لـــە دۆخێكـــی باشـــدا نیـــن. ئەوروپـــا لـــە ژێـــر 
بـــاری گۆڕانكارییەكدایـــە بـــە ئاڕاســـتەی یەكســـانی و كەمتـــر 
ــە  ــە چوونەتـ ــەم دواییانـ ــە بـ ــەی كـ ــەو وڵاتانـ ــدی. لـ دەوڵەمەنـ
ــادی  ــیان زیـ ــاری ئابووریشـ ــاری نالەبـ ــاوە، بـ ــی ئەوروپـ یەكێتـ
ـــدەدەم  كـــردووە، ســـەرەڕای دیموكراســـی و مافـــەكان. مـــن هەوڵ
بـــە ســـادەیی لـــە ئاڵـــۆزی رووداوەكان كـــە ئەوروپـــا رووبـــەڕووی 
ـــە  ـــە بێگان دەبێتـــەوە تێبگـــەم، وەك زیادبوونـــی هەســـتی تـــرس ل
و قەیرانـــە ئابوورییـــەكان پێكـــەوە، ئێســـتا تیرۆریزمیشـــی هاتـــە 
ــت  ــیدار بێـ ــە مەترسـ ــە بارودۆخەكـ ــەش وادەكات كـ ــەر، ئەمـ سـ
لـــە گۆشـــەنیگای چارەنووســـی ئەوروپـــاوە، لەبـــەر ئـــەوەی 
داخســـتنی ســـنوورەكان واتـــە نەتەوەپەرســـتی و شـــۆڤێنیزم و 
ــت و  ــە گرفـ ــەوە بـ ــان پێكـ ــە هەردووكیـ ــە، كـ ــە بێگانـ ــرس لـ تـ

ناخۆشـــن بـــۆ دیموكراســـی. 
ــكاڵ  ــیدا رادیـ ــەندووی دیموكراسـ ــی پەرەسـ ــە وڵاتانـ *  لـ
بەكاردێنـــن  دیموكراســـی  پرنســـیپەكانی  تونـــدڕەوەكان  و 
بـــۆ پێشـــێلكردنی حوكمـــی یاســـا، حوكمـــی یاســـاش بـــۆ 
كەمكردنـــەوەی دیموكراســـی، هەروەهـــا ئـــازادی رادەربڕیـــن 
و  بەكاردێنـــن  خـــراپ  خۆیـــان  تایبەتـــی  مەبەســـتی  بـــۆ 
ســـەقامگیری كۆمەڵایەتـــی دەخەنـــە مەترســـییەوە، ئەمـــە 

چـــۆن دەبینـــی؟ 
ـــەد دیموكراســـی  ـــە ق ـــە و ب ـــوێ نی -  ئەمـــە دیاردەیەكـــی ن
بـــە  پێویســـتییان  بۆچوونـــەكان  ئـــەوەی  لەبـــەر  كۆنـــە، 
فەزایەكـــی كراوەیـــە بـــۆ دەڕبڕینیـــان بـــە ئاشـــكرا و هەندێكجـــار 
مونافیســـەكان لـــە یـــاری سیاســـیدا دوژمنـــی دەســـتووری 
فرەییـــەكان  بیرۆكـــە  بـــۆ  كـــراوە  فـــەزای  دیموكراســـین. 
بەئاشـــكرا زەحمەتـــە ســـنووردار بكرێـــت، بەبـــێ مەترســـی 
ــار  ــە هەندێكجـ ــتەمەكە. بۆیـ ــەرتاپای سیسـ ــەر سـ ــتنە سـ خسـ
وا روودەدات گۆڕەپانـــی سیاســـی پێشـــبڕكێ بەكاردەهێندرێـــت 
لەلایـــەن گرووپـــە توندڕەوەكانـــەوە كـــە دیموكراســـی نیـــن بـــۆ 
ــەر  ــە ئەگـ ــەوەی هەیـ ــی ئـ ــەش مەترسـ ــان، ئەمـ ــازی خۆیـ نیـ
زۆرینـــە لـــە وڵاتـــی خۆیانـــدا بەدەســـت بێنـــن، ئـــەوا ئامـــادەن 
دەســـتوور بگـــۆڕن و سیســـتەمی دیموكراســـی بگـــۆڕن بـــە 
ــی وەك  ــە بیردۆزانـ ــك لـ ــەڵاتخواز. هەندێـ ــتەمێكی دەسـ سیسـ
ـــارە ناخۆشـــە  ـــەم ب ـــۆ ئـــەوەی خـــۆ ل ـــووە ب كارل شـــمیت، پێیانواب
لابدرێـــت، وا باشـــترە پێشـــبینی بكرێـــت و لـــە دەســـتووردا 
هەندێـــك ســـنووربەندی بـــۆ تونـــدڕەوان هەبێـــت. ئەمـــەش لـــە 
مـــاددەی ٢١ی دەســـتووری ئێســـتای ئەڵمانیـــادا هەیـــە كـــە 
بەشـــداری پارتـــە توندڕەوەكانـــی لـــە كێبڕكێـــی هەڵبژاردنـــدا 
لـــە چەپـــەوە بـــۆ راســـت بێبـــەری كـــردووە. ئەمـــەش پێـــی 

باشترە یاسایەك هەبێت لە 
دەستووردا كە رێ لە پارتە 

رادیكاڵەكان بگرێت و نەتوانن 
لە هەڵبژاردنەكاندا بەشداربن

دیموكراسی پرۆسەی فێربوونە لە 
ناكۆكییەكان و لێرەوە فێردەبین 

چۆن لە رێی كێبڕكێوە یەكتر 
زیاتر قبووڵ بكەین و لێبوردەیی 

جێبەجێ بكەین

ئینتەرنێت و ئایفۆن و چەندین 
رێگەی دیكەی پێوەندی دەنگی 

و رەنگی هەن كە زەحمەتە 
كۆنتڕۆڵ بكرێن. بەڵام یەكێك 

لە باشییەكانی دیموكراسی 
ئەوەیە كە لە بیرۆكە 

جیاوازەكان ناترسین و تەنیا لە 
رێی بیرۆكەوە شەڕكەری باشی 

بیرۆكەكان دەبین

 ،)militant democracy( دەوترێـــت: دیموكراســـی جەنـــگاوەر
یـــان ئـــەو دیموكراســـییەی كـــە خـــۆی دەپاریزێـــت. ئەمـــە 
ــز  ــنوورداركردنی خۆپارێـ ــنوورداركردن و سـ ــە سـ ــە لـ مۆدێلێكـ
كـــە هەندێـــك لـــە وڵاتانـــی دیموكراســـی هەڵیانبـــژاردووە، 
بـــەڵام هەموویـــان نـــا. بـــۆ نموونـــە ئیتاڵیـــا وا نییـــە، لەبـــەر 
ـــی كورســـییەكانی  ـــۆ كێبڕكێ ـــت: ب ـــەوەی دەســـتوورەكەی دەڵێ ئ
پارتـــە  هەمـــوو  زۆرینـــە،  بەدەســـتهێنانی  و  پەرلەمـــان 
سیاســـییەكان، تەنانـــەت خراپترینیـــان دەتوانـــن كێبڕكـــێ بكـــەن، 
ـــراوە  ـــەوە دەســـتوور دان ـــەو كات ـــە فاشـــییەكان ل ـــدە پارت -هەرچەن
ـــی  ـــە بۆچوون ـــراون-. بۆی ـــە دەســـتوورێكی دژەفاشـــییە وەلاخ ك
ـــە  ـــە. مـــن بۆخـــۆم پێموای ـــەم مەســـەلەیە هەی ـــاواز لەســـەر ئ جی
دیموكراســـی یارییەكـــی مەترســـیدارە و ناتوانیـــن هـــەر لـــە 
پێشـــەوەدا دڵنیـــا بیـــن كـــە بزووتنەوەیـــەك كـــە ســـەرەتا بـــە 
لـــە  دەمێنێتـــەوە  هـــەروا  دەســـتپێدەكات  خـــراپ  بۆچوونـــی 
پرۆســـەی كێبڕكـــێ سیاســـییەكاندا. هەروەهـــا دیموكراســـی 
پرۆســـەی فێربوونـــە لـــە ناكۆكییـــەكان و لێـــرەوە فێردەبیـــن 
ــن و  ــووڵ بكەیـ ــر قبـ ــر زیاتـ ــوە یەكتـ ــی كێبڕكێـ ــە رێـ ــۆن لـ چـ
لێبوردەیـــی جێبەجـــێ بكەیـــن، بـــەڵام باشـــترە یاســـایەك هەبێـــت 
ــت و  ــەكان بگرێـ ــە رادیكاڵـ ــە پارتـ ــە رێ لـ ــتووردا كـ ــە دەسـ لـ

نەتوانـــن لـــە هەڵبژاردنەكانـــدا بەشـــداربن. 
دیموكراســـی،  گرنگـــی  و  دیكـــە  بوارێكـــی    *
ــە  ــە كۆمەڵگـ ــە لـ ــازادە، واتـ ــای ئـ ــن و میدیـ ــازادی دەربڕیـ ئـ
و  هەبێـــت  ئـــازاد  میدیـــای  پێویســـتە  دیموكراســـییەكاندا 
دەشـــتوانین ببینیـــن كـــێ گرفـــت بـــۆ دیموكراســـی درووســـت 
ـــان رێگـــە  ـــە هەم دەكات، وەك ئیســـامی و پۆپۆلیســـتەكان ك
ـــی  ـــە لەجیات ـــدە سیاســـییەكانیان، بۆی ـــۆ پڕوپاگەن ـــن ب بەكاردێن
ئـــەوەی فاكتـــەری پاڵپشـــتی دیموكراســـی بـــن، ئـــەوا میدیـــا 
دەگـــۆڕن بـــۆ لاوازكردنـــی دیموكراســـی، كەواتـــە لێكەوتەكانـــی 

ــە چـــی دەبێـــت؟  ــەم گۆڕانـ ئـ
لـــە  رادەربڕینـــەوە  ئـــازادی  بـــارەی  لـــە  پرســـیارەكە   -
ــە  ــا رۆژنامـ ــەر تەنیـ ــە هـ ــتا، كـ ــی ئێسـ ــە، وەك كاتـ كاتێكدایـ
و كتێـــب و تەلەفـــۆن و تەلەفزیـــۆن نییـــە، بەڵكـــو ئینتەرنێـــت 
ــی  ــدی دەنگـ ــەی پێوەنـ ــەی دیكـ ــن رێگـ ــۆن و چەندیـ و ئایفـ
و رەنگـــی هـــەن كـــە زەحمەتـــە كۆنتـــڕۆڵ بكرێـــن. بـــەڵام 
لـــە  كـــە  ئەوەیـــە  دیموكراســـی  باشـــییەكانی  لـــە  یەكێـــك 
ــەوە  ــی بیرۆكـ ــە رێـ ــا لـ ــین و تەنیـ ــاوازەكان ناترسـ ــە جیـ بیرۆكـ
شـــەڕكەری باشـــی بیرۆكـــەكان دەبیـــن، كەواتـــە بۆچـــی لـــە 
بیرۆكـــەكان بترســـین، پێـــش ئـــەوەی لەبارەیانـــەوە بزانیـــن؟ 
ــن،  ــەوە بزانیـ ــەر بمانەوێـــت لەبارەیانـ ــەوەش، ئەگـ ــەرەڕای ئـ سـ
كارێكـــی بـــاش دەبێـــت كـــە بـــە ئاشـــكرا بەیـــان بكرێـــن. 
پارادۆكســـی ئـــازادی ئەوەیـــە كـــە بەتـــەواوی گرنگـــە بـــۆ 
ئـــەوەی رەخنـــە لەوانـــە بگریـــن كـــە مەترســـیدارن لەبـــەر ئـــەوەی 
ئـــازادی شـــتێكی بنەڕەتییـــە. بۆیـــە دەبێـــت فێربیـــن لەگـــەڵ 
فرەییـــدا بژیـــن و ئەمـــەش بۆچوونـــی منـــە. بارودۆخـــی 

قەیرانـــاوی هەیـــە وەك لـــە فەڕەنســـا و ئیتاڵیـــا و ئەڵمانیـــا 
كـــە  یەكگرتـــووەكان  وڵاتـــە  لـــە  تەنانـــەت  و  بەلجیـــكا  و 
تیایـــدا بـــۆ ئـــەوەی لـــە دژی تیرۆریســـتان بجەنگـــن، یـــان 
رێگـــە بگـــرن لـــە رێكخراوبوونـــی تیرۆریســـتان، بانگەشـــەی 
ـــە  ـــە ل ـــڕۆڵ بكـــەن. پێموای ـــا كۆنت ـــەن پێویســـتە میدی ـــەوە دەك ئ
هەندێـــك حاڵەتـــدا چاودێریكردنـــی میدیـــا تەنیـــا لەبـــەر ئـــەم 
هـــۆكارە نییـــە و چەنـــد هۆكارێكـــی دی لەخـــۆ دەگرێـــت. 
پرســـیارەكە ئەوەیـــە كـــە ئەوانـــەی دەتوانرێـــن چاودێـــری بكرێـــن 
ــەدا نیـــن و ناتوانیـــن بڵێیـــن ئاخـــۆ  ــر كۆنتڕۆڵـــی ئێمـ ــە ژێـ لـ
ـــەر  ـــە پێویســـتن لەب ـــن ك ـــە دەكرێ ـــا ئەوان ـــری تەنه ـــا چاودێ تەنی
هـــۆكاری ئەمنـــی، بـــەڵام دەبێـــت دانـــی پێـــدا بنێـــم كـــە ئەمـــە 
بـــەڵام دەبێـــت هەوڵبدەیـــن  ئاڵـــۆزە،  كێشـــەیەكی قـــورس و 
پشـــت بەحوكمـــی یاســـا ببەســـتین، یـــان دادگا و قەزایەكـــی 
ســـەربەخۆ كـــە بتوانـــن دیراســـەی ئەوانـــە بكـــەن كـــە شـــوێن 
پێوەندییـــە ئینتەرنێتییـــەكان دەكـــەون بـــۆ ئـــەوەی فراوانـــی 
ــە و  ــە قورسـ ــەڵام ئەمـ ــەن. بـ ــنووردار بكـ ــان سـ چاودێرییەكەیـ
لـــە راســـتیدا لـــە رووی بیـــردۆزی و پراكتیكیـــەوە ئاڵـــۆزە. 
بەگشـــتی بۆچوونـــەكان دەبێـــت كـــراوە و ئاشـــكرا بـــن، هەروەهـــا 
لـــە بارودۆخـــە ناخۆشـــەكاندا لەوانەیـــە مەترســـی كۆنتـــڕۆڵ 

ــت. ــاوی هەبێـ پاسـ
*  ئەگەر پاشەگەردانی لە وڵاتانی دیموكراسیدا هەبێت، 
ــپاندنی دیموكراســـی  ــۆ چەسـ ــە بـ ــك هەیـ ــە چ دەرفەتێـ كەواتـ

لـــەو وڵاتانـــەدا كـــە بـــە تـــەواوی لەپاشـــەگەردانیدان؟ 
-  ئـــەو وڵاتانـــەی كـــە لەپاشـــەگەردانی تـــەواودان، وڵاتانـــی 
زۆر لاوازی دیموكراســـین، بـــەڵام دیموكراســـی كتوپـــڕ و لـــە 
ـــەو خەڵكـــەوە  ـــەن ئ ـــت. پێویســـتە لەلای رۆژێكـــدا درووســـت نابێ
بـــە هەنـــد وەربگیرێـــت كـــە دەیانەوێـــت، دیموكراســـی ناتوانرێـــت 
ـــە  ـــت، وات ـــاوەوە درووســـت بكرێ ـــە ن ـــت ل ـــت و دەبێ ـــاوردە بكرێ ه
ـــە  ـــەڵام قورس ـــتن، ب ـــۆ تێگەیش ـــانە ب ـــە ئاس ـــاكانی گەمەك یاس
گەورەیـــە.  بردنەوەیەكـــی  قبووڵكردنیـــان  و  جێبەجێبكرێـــن 
بـــۆ  دیموكراســـی ئەمەیـــە. پرۆســـەیەكە قـــورس و درێـــژە 
ـــەی كـــە  ـــەو رێگەی ـــت. هەروەهـــا ئ ـــوە بەری ـــەوەی خـــۆت بەڕێ ئ
دیموكراتـــی پێـــی بونیـــاد دەنرێـــت، دەبێـــت بیپارێزیـــت، رێگـــەی 
زۆریـــش هەیـــە بـــۆ پاراســـتنی و باشـــترین رێگـــەش خـــودی 

ئامـــرازە دیموكراســـییەكانە.
* لـــە ١١ی ســـێپتەمبەردا تیرۆریـــزم شـــوێنێكی نەبـــوو بـــۆ 
ئـــەوە جیهـــان تێكـــی بشـــكێنێت، بـــەڵام لـــە دوای ســـەرهەڵدانی 
داعشـــەوە، ئێســـتا گۆڕانێـــك لـــە مێـــژووی تیـــرۆردا روویـــداوە، 
بۆیـــە مەســـەلەكە بەهێـــزی تیرۆریســـتان نییـــە، بەڵكـــو ئـــەو 
بۆشـــاییە كـــە دەوڵەتـــان لـــە ناوچەكـــەدا بەهـــۆی نەبوونـــی 
دەســـەڵاتیان بەســـەر ناوچەكانیانـــدا درووســـت بـــووە، بۆیـــە 
ئەگـــەر دەوڵەتـــان نەتوانـــن یاســـا بـــە ســـەر ناوچەكانـــی ژێـــر 
ــن  ــن بڵێیـ ــا دەتوانیـ ــەن، ئایـ ــدا جێبەجێبكـ ــڕەوی خۆیانـ قەڵەمـ
بـــۆ وڵاتانـــی  ئـــەو دەوڵەتـــە شكســـتخواردووانە هەڕەشـــەن 



ـی
ســ
ـــا
سـیـ

ژمارە )1053(  322015/12/7

دیموكراســـی؟ 
-  هـــاوڕام لەگەڵتـــدا، ئەمـــەش واتـــە ئەگـــەر ســـەیری 
مێـــژووی نـــوێ بكەیـــن، دەبێـــت بزانیـــن كارەســـات بـــوو كـــە 
دەوڵـــەت وەك دامـــەزراوە لەبـــەر یـــەك هەڵوەشـــێندرا، لەمـــەدا 
ـــدا  ـــەین لەگـــەڵ دەوڵەت ـــەدام حوس ـــە. گـــەر س ـــتم عێراق مەبەس
پێناســـە بكەیـــن، یـــان دیكتاتـــۆری بـــە دەوڵەتـــەوە ببەســـتینەوە، 
ـــە  هەڵەیەكـــی گەورەیـــە. دەوڵـــەت دەســـتكەوتێكی گرنگـــە و ل
عێراقدا راســـتیەك بوو. پاشـــان تێكشـــكێندرا و ئەنجامەكەشـــی 
لاوازییـــە لـــە كۆنتڕۆڵكردنـــی ناوچەكـــە و بـــەم شـــێوەیەش 
رێگـــە لـــە درووســـتبوونی گرووپـــە تیرۆریســـتییەكان ناگیرێـــت. 
هەمـــان شـــت بـــەم دواییانـــە لـــە لیبیـــا روویـــدا، بۆیـــە بەبـــێ 
ــە  ــراوە كـ ــە بیابانـــی كـ ــە جۆرێـــك لـ ــە دەبێتـ دەوڵـــەت ناوچەكـ
ـــكات.  ـــی ب ـــەوە و چالاك ـــت بپەڕێت ـــێك دەتوانی ـــدا هەركەس تیای
هـــەروەك وتمـــان، دەوڵـــەت شـــتێكی پێویســـتە بـــۆ دیموكراســـی. 
ـــت.  ـــەوەی دیموكراســـیت هەبێ ـــۆ ئ ـــت ب ـــەت هەبێ پێویســـتە دەوڵ
دەوڵـــەت گرنگـــە و ســـەرەكییە و بنەمایەكـــی بنەڕەتیـــە و 
دەبێـــت هەبێـــت. بـــە دڵنیایـــەوە كاتێـــك دەوڵـــەت لاواز بێـــت 
و نەتوانێـــت كۆنتڕۆڵـــی ناوچەیـــەك بـــكات، ئـــەوا مەترســـی 
درووســـت دەبێـــت، كـــە ئـــەو ناوچەیـــە ببێتـــە پەناگـــەی هێـــزە 
ناســـەقامگیرەكان. هەمومـــان ئـــەوە دەزانیـــن، هیـــچ شـــتێكی 
ــەوە  ــزی مەزنـ ــاس هۆبـ ــە تۆمـ ــە. لـ ــەوە نییـ ــەم بارەیـ ــوێ لـ نـ
تـــەواوی چـــی  بـــە  دەزانیـــن  ســـەدەی حەڤدەهەمـــەوە  لـــە 
مەترســـیدارە، بـــەڵام ئـــەوەی نوێیـــە ئەوەیـــە ئەمـــڕۆ هێـــزە 
ـــدی دەبەســـتن  ـــی پێوەن ـــە ئامرازەكان ناســـەقامگیرەكان پشـــت ب
كـــە زۆر بەتواناتـــرن بـــەراورد بـــە رابـــردوو. مـــن شـــارەزایەكی 
یـــان مەســـەلە ســـەربازییەكان  نێودەوڵەتـــی ئیســـتیخبارات، 
پێموایـــە  ئاســـایی  هاونیشـــتمانییەكی  وەك  بـــەڵام  نیـــم، 
ناتوانیـــن بـــە ئاســـانی تیرۆریســـتان تێكبشـــكێنین بـــە شـــەڕ، 
ئەمـــە باشـــترین ســـتراتیژ نییـــە، باشـــترین ســـتراتیژی ئـــەوە 
دەبێـــت كـــەوا لـــەو خەڵكانـــە بكەیـــت كـــە ئازاریـــان چەشـــتووە 
بەدەســـت تیرۆریســـتانەوە شـــەڕیان لەگـــەڵ بكـــەن، مەبەســـتم 
ئەوەیـــە دەبێـــت وەك مەســـەلەیەكی ناوخۆیـــی ببیندرێـــت، هیـــچ 
كەســـانێك ناتوانـــن باشـــتر و زیاتـــر بكـــەن، بێجگـــە لەوانـــەی 

كـــە ئازاریـــان چەشـــتووە بەدەســـتیانەوە. 
*  هەندێـــك دەڵێـــن مەترســـی لەســـەر لیبڕاڵیـــزم هەیـــە بـــەو 
ــە  ــێوەیەك كـ ــە شـ ــا بـ ــە ئایدیۆلۆژیـ ــزم ببێتـ ــتەی لیبڕاڵیـ ئاسـ
نەتواندرێـــت بەســـەریدا بچینـــەوە. تاچەنـــد لەگـــەڵ ئەمەدایـــت 
و ئەگـــەر ئەمـــە راســـت بێـــت، پێتوانییـــە كـــە دەبێتـــە هـــۆی 
بەریەككەوتنـــی  بیرۆكـــەی  و  جەنگـــەكان  نوێبوونـــەوەی 

شارســـتانیەتەكان؟ 
-  لیبڕالیـــزم ئەزموونێكـــی ئاڵـــۆزە و لەچەنـــد بیرۆكـــە و 
ــكاڵ  ــی رادیـ ــی نوێـ ــە لیبرالیزمـ ــووە. لەوانەیـ ــك پێكهاتـ هێڵێـ
هەبـــن، كـــە بۆچوونـــی خۆیـــان بـــە ســـەر لیبڕاڵیزمـــدا بســـەپێنن، 
ـــازادی چالاكـــی  ـــازادی و ئ ـــە بەرتەســـكن وەك دۆگمـــای ئ ك

و ئابـــووری كـــە ســـنوور بـــۆ دەســـتێوەردانی دەوڵـــەت دیـــاری 
دەكـــەن، بـــەڵام لەوانەیـــە لیبڕاڵـــی واش هەبـــن كـــە باوەڕیـــان 
ــەوە  ــێ ئـ ــەن و بەبـ ــن چاكـ ــانەكان یەكەمیـ ــە یەكسـ ــە مافـ وایـ
ـــە پەرەبســـێنێت و رێـــزی لێبگیرێـــت.  مـــرۆڤ ناتوانێـــت ئازادان
بۆیـــە لیبڕاڵیـــزم دوڵەمەنـــدە و ئایینزایەكـــی ســـادە نییـــە. 
ئەوانـــەی كـــە دەیكـــەن بـــە ئایینزایەكـــی دۆگمایـــی ســـادەی 
وەك ئاییـــن، خزمەتێكـــی خراپـــی لیبڕاڵیـــزم دەكـــەن. بـــاوەڕم 
بـــە پێكدادانـــی شارســـتانیەتەكانیش نییـــە، لەبـــەر ئـــەوەی ئـــەم 
ـــە دەرەوەی خۆمـــان.  ـــدەكات كێشـــەكە بەرین ـــردۆزە وامـــان لێ بی
ــای  ــاوا مانـ ــتانیەتی رۆژئـ ــم شارسـ ــتێك نازانـ ــەر شـ ــش هـ پێـ
چییـــە؟ رۆژئـــاوا جیهانێكـــی فرەیـــە و چەندیـــن جـــۆر رۆژئـــاوا 
هەیـــە. ئەگـــەر بچیـــت بـــۆ باشـــووری ئیتاڵیـــا و پاشـــان بچیـــت 
بـــۆ فینلەنـــدا، دەبینـــی كـــە چەندیـــن جـــۆری جیـــاوازی 
ـــاوا  ـــەك رۆژئ ـــا ی ـــە چـــۆن تەنی ـــە، بۆی ـــاوا هەی ـــا و رۆژئ ئەوروپ
دەبینـــی؟ بیرۆكەیەكـــی خراپـــە ئـــەم پرســـیارە بگۆڕیـــت بـــۆ 
جەمســـەربەندییەكی ئاســـان لـــە نێـــوان دوو دوژمنـــدا، لەبـــەر 
ئـــەوەی لـــە رووی ناوەكەیـــەوە هیـــچ یەكێـــك لـــەم دووانـــە 
ــن،  ــۆر نیـ ــەك جـ ــڵمانان، یـ ــۆن موسـ ــەروەك چـ ــن، هـ ــادە نیـ سـ
ئـــاواش رۆژئـــاوا یـــەك جـــۆر نییـــە، بۆیـــە پێمـــوا نییـــە ئـــەوە 

مۆدێلێكـــی بـــاش بێـــت.
* لـــە كۆتاییـــدا ئەگـــەر شـــتێكت مابێـــت بیلیـــت و ئێمـــە 

پرســـیارمان لەســـەر نەكردبێـــت؟
- دەمەوێـــت بڵێـــم هەمـــوو وڵاتـــان لـــە خاڵێكـــەوە دەســـتیان 
ــم  ــن ئیتالیـ ــە دیموكراســـی. مـ ــن بـ ــەوەی ببـ ــۆ ئـ ــردووە بـ پێكـ
و دەزانـــم فاشـــیزم و دوو جەنـــگ هەبـــوون، پێـــش ئـــەوەی 
ئەنجامـــی  كـــە  بچیـــن،  دیموكراســـی  گۆرانـــی  بـــەرەو 
هەیـــە  درێـــژی  دەســـتپێكێكی  یـــان  درێـــژە،  چیرۆكێكـــی 
دەڵێـــم  بـــەڵام  تێدایـــە،  زۆری  ئازاربەخشـــی  ســـاتی  كـــە 
ئـــەوە ســـاتێكی بـــەرزی بیناكردنـــە كـــە خەڵكێكـــی زۆری 
دەوێـــت، پرۆســـەیەكە كـــە لێـــوەی خەڵـــك حوكمڕانـــی خـــۆی 
دەكات. بۆیـــە دەرفەتێكـــی زۆر ناوازەیـــە بـــۆ درووســـتكردنی 
كۆمەڵگەیەكـــی ئـــازاد و خەڵكێكـــی خۆبەڕێوەبـــەر، ئێمـــە 
مرۆڤـــی ســـادەین كـــە كەموكـــوڕی و ســـنوورمان زۆرە و 
پێویســـتمان بـــە هـــاوكاری هەیـــە بـــۆ ئـــەوەی زۆر كێشـــە 
ـــەر  ـــە دیموكراســـییە لەب ـــە پێویســـتمان ب ـــن، بۆی چارەســـەر بكەی
ئـــەوەی دەمانەوێـــت لەگـــەڵ كەســـانی دیكـــەدا هـــاوكاری 
بكەیـــن و ناتوانیـــن خۆمـــان بـــە تەنیـــا بیكەیـــن، ئەگەرنـــا هـــەر 
یەكمـــان خۆمـــان تـــەواو دەكەیـــن و پێویســـتمان بـــە هـــاوكاری 
نابێـــت، بـــەڵام دەكرێـــت لـــە گۆشـــەگیریدا بژیـــن، بـــەڵام 
ــە دەبێـــت بارودۆخـــی  ــە. بۆیـ ــە نییـ ئەمـــەش بارودۆخـــی ئێمـ
لاوازی خۆمـــان بگۆڕیـــن بـــۆ پێویســـتی بـــە كەســـانی دیكـــە، 
ـــە  ـــتومەك، ئەم ـــامان و ش ـــە ســـەرچاوەی س ـــە ســـەرچاوە و ب ب
تاكەكانـــی  بـــۆ  تاكـــە لاوازەكان  دیموكراســـییە: گۆڕینـــی 

هـــاوكار لەپێنـــاو ژیانێكـــی باشـــتردا.  

هەندێك لە بیردۆزانی وەك 
كارل شمیت، پێیانوابووە بۆ 
ئەوەی خۆ لەم بارە ناخۆشە 
لابدرێت، وا باشترە پێشبینی 
بكرێت و لە دەستووردا هەندێك 
سنووربەندی بۆ توندڕەوان 
هەبێت. ئەمەش لە ماددەی ٢١ی 
دەستووری ئێستای ئەڵمانیادا 
هەیە كە بەشداری پارتە 
توندڕەوەكانی لە كێبڕكێی 
هەڵبژاردندا لە چەپەوە بۆ 
راست بێبەری كردووە

ئەم لێشاوی پەنابەرانە لە 
كاتێكدا هاتووەتە ئاراوە 
كە وڵاتانی ئەوروپا لەڕووی 
ئابوورییەوە لە دۆخێكی باشدا 
نین. ئەوروپا لە ژێر باری 
گۆڕانكارییەكدایە بە ئاڕاستەی 
یەكسانی و كەمتر دەوڵەمەندی

دیموكراسی بە »سازانی 
لۆژیكانە« دەژی و ئەمە 
دەستوورەكەیەتی، لەنێوان ئەو 
هێزە سیاسییانەی بەڵێنیان داوە 
بە قسە و سندوقەكانی دەنگدان 
شەڕ بكەن

دەوڵەتان بە كۆمەڵگە 
مەدەنییەكانیان كە لە سەر 
بنەمای مافەكان دەمەزراون، 
زوو، یان درەنگ تێدەگەن 
كە باشترە لە جیاتی جەنگ 
پێوەندی بازرگانی درووست بكەن

ئالام پاییند بەڕێوەبەری سەنتەری رۆژهەڵاتی ناوەڕاست لە زانكۆی ئۆهایۆ بۆ گوڵان:

سیاسەتەكانی نوری مالیكی و بەشار ئەسەد 
ژینگەی عێراق و سووریایان والێكرد بە ئاسانی 

تیرۆریستان گەشەی تێدا بكەن

* كاتێـــك بـــاس لـــە بارودۆخـــی رۆژهەڵاتـــی ناوەڕاســـت 
دەكەیـــن، ناتوانیـــن رۆڵـــی ســـعودیە لەبەرچـــاو نەگریـــن، 
ـــتەقینە  ـــە هەڕەشـــەیەكی راس ـــرۆر بووەت ـــە تی ـــی ك بەتایبەت
و كاریگـــەری خراپـــی كردووەتـــە ســـەر ســـەرجەم ناوچەكـــە. 

ـــە دژی داعـــش؟  ـــی ســـعودیە گرنگـــە ل ـــد رۆڵ ـــا چەن ت
دەگێڕێـــت  گرنـــگ  زۆر  رۆڵێكـــی  ســـعودیە    -
و كێشـــەی خـــۆی هەیـــە لەگـــەڵ یەمەنـــدا كـــە ئێـــران 
پشـــتگیری شـــیعەكانی دەكات، ئەمـــەش یەكێكـــە لـــە 
كێشـــەكان كـــە ســـعودیە هەیەتـــی. هەروەهـــا ســـعودیە 
كێشـــەی لەگـــەڵ لەســـەدا پانـــزدەی دانیشـــتووانی شـــیعەی 
خـــۆی هەیـــە و زۆر دەترســـێت كـــە لـــە شـــوێنانی دیكـــە 
ســـعودیە  لـــە  ناســـەقامگیری  لەوانەیـــە  و  تێوەبگلێـــت 
ـــت  ـــە دەبێ ـــاكات ك ـــەوە ن ـــعودیە ئ ـــە س ـــكات، بۆی دروســـت ب
ــعودیە  ــە سـ ــەوە كـ ــك وا بیردەكەنـ ــا خەڵـ ــكات. هەروەهـ بیـ
پاڵنـــەری هەیـــە و یەكێكـــە لـــە ســـەرەكیترین وڵاتانـــی 
زۆرینـــەی موســـڵمان و مەككـــە و مەدینـــەی هەیـــە و 
ــە  ــوێنە پیرۆزەیـ ــەو دوو شـ ــزەری ئـ ــعودیە پارێـ ــای سـ پاشـ
كـــە دوو شـــوێنی پیـــرۆز و گرنگـــن بـــۆ موســـڵمانان، 
ـــەم هـــۆكارە ســـعودیە زۆر كاری نەكـــردووە،  ـــەر ئ ـــە لەب بۆی
بـــەڵام هـــەر ســـعودیەش نییـــە، وڵاتانـــی تـــری عەرەبیـــش 
وەك میســـر و ئیمـــارات و قەتـــەر و كوەیـــت و ئـــەردەن 
-یـــش كاری زۆریـــان نەكـــردووە و چـــاوەڕێ دەكـــەن وڵاتـــە 
یەكگرتـــووەكان و بەریتانیـــا و فەڕەنســـا شـــەڕی داعـــش 
ـــاش بكـــەن و پارەكانیـــان  بكـــەن. چـــاوەڕوان دەكـــرا كاری ب

ســـەرف بكـــەن، ســـعودیە و ئیمـــارات و قەتـــەر و كوەیـــت 
ــراق و  ــووریا و عێـ ــە، سـ ــیان هەیـ ــارەی باشـ ــن پـ و بەحرەیـ
ئێـــران و توركیـــا و میســـر هێـــزی ســـەربازییان هەیـــە، 
ـــان نییـــە و  ـــداو ســـوپای گەورەی ـــەی كەن ـــەو وڵاتان ـــەڵام ئ ب
ـــی پێبكـــەن،  ـــە خۆیان ـــە بەرگـــری ل ـــان هەی ـــا ئەوەندەی تەنی
نـــەك بتوانـــن هێـــرش بكەنـــە ســـەر وڵاتـــان و گـــرووپ و 

رێكخـــراوە تیرۆریســـتییەكان. 
ـــە شـــارەزایان  ـــك ل ـــەوە هەندێ ـــە رووی ئایدیۆلۆژیی *  ل
ــعودیە  ــە سـ ــەی لـ ــەو ژینگەیـ ــە ئـ ــەوە دەدەن كـ ــاژە بـ ئامـ
هەیـــە تـــەواو گونجـــاوە بـــۆ پەرەســـەندنی بیرۆكەكانـــی 
ــوو  ــعودیە دژی هەمـ ــەڵام حكومەتـــی سـ وەك داعـــش، بـ
ناویشـــیاندا  لـــە  توندڕەوەكانـــە،  ئیســـامە  باڵەكانـــی 
ــارەی  ــە و رەفتـ ــەم پێگـ ــد ئـ ــا چەنـ ــە تـ ــەكان، بۆیـ ئیخوانـ
ـــە  ـــەو وڵات ـــعودیە رۆڵێكـــی گرنگـــی داوە ب ـــی س حكومەت

لەشـــەڕ دژی ئیســـامییە تونـــدڕەوەكان؟ 
-  ســـعودیە حـــەزی لـــە هیـــچ یەكێـــك لـــەو گرووپانـــە 
نەبـــووە، وەك دەزانیـــن قاعیـــدە و ئوســـامە بـــن لادن رێگەیـــان 
پێنـــەدرا لـــە ســـعودیە كار بكـــەن، هەرچەنـــدە بـــن لادن 
هاونیشـــتمانی ســـعودی بـــوو، بـــەڵام مافـــی هاونیشـــتمانی 
لێســـەندرابووەوە، هـــەر لەبـــەر ئـــەوەش لـــە ســـودان بـــوو، 
پاشـــان چـــوو بـــۆ ئەفغانســـتان، ســـعودیە بێبـــەری كردبـــوو، 
ـــی ١١ی  ـــەی پەلامارەكان ـــا، بەڵكـــو ئەوان هـــەر ئەمـــەش ن
ســـێپتەمبەریان لـــە ئەمەریـــكا ئەنجامـــدا، پانزەیـــان لـــە 
ســـعودیەوە هاتبـــوون و دووانیـــان لـــە میســـرەوە، یەكـــەم 

پڕۆفیســـۆر ئـــالام پایینـــد بەڕێوەبـــەری ســـەنتەری دیراســـاتی رۆژهەڵاتـــی ناوەڕاســـتە لـــە زانكـــۆی ئۆهایـــۆ و 
ئوســـتادی پێوەندییـــە نێودەوڵەتەتییەكانـــە لـــە بەشـــی دیراســـاتی نێودەوڵەتـــی و رۆژهەڵاتـــی نزیـــك لـــە هەمـــان زانكـــۆ. 
ـــی  ـــە دوای رووخان ـــووە ل ـــی ئەفغانســـتان ب ـــژكاری حكومەتەكان ـــەك ئەفغانســـتانییە و راوێ ـــە رەچەڵ ـــد ب پڕۆفیســـۆر پایین
رژێمـــی تاڵیبـــان لـــەو وڵاتـــە. بـــۆ قســـەكردن لەســـەر كێشـــە و ئاڵۆزییەكانـــی رۆژهەڵاتـــی ناوەڕاســـت و رۆڵـــی دەوڵەتانـــی 
كەنـــداو لـــە شـــەڕی دژی داعـــش و هەوڵـــەكان بـــۆ تێكشـــكانی داعـــش، ئـــەم وتووێژەمـــان لەگـــەڵ ئەنجامـــدا و بەمجـــۆرە 

وەڵامـــی پرســـیارەكانی گـــوڵان-ی دایـــەوە.

لـــە  بـــن لادن  كاری تیرۆریســـتی قاعیـــدە و ئوســـامە 
ســـعودیە ســـەریهەڵدا لـــە تـــاوەری خوبـــار كـــە ژمارەیـــەك 
ـــە  ـــە ســـعودیە دژی هەمـــوو گرووپ ـــوژران، بۆی ســـعودی ك
تونـــدڕەوەكان بـــووە، ئیتـــر قاعیـــدە بێـــت، یـــان ئیخـــوان، یـــان 
ـــەكان  ـــاوازەكان وەك تاڵیبان ـــرە جی ـــر و هیج ـــی تەكفی گرووپ
لـــە ئەفغانســـتان، واتـــە ســـعودیە حـــەزی لـــە گرووپـــە 
تونـــدڕەوەكان نییـــە و ئـــەم وڵاتـــە پێویســـتی بـــە گۆڕانـــكاری 
بچووكـــی شۆڕشـــگێرانە هەیـــە و ســـەقامگیری و ئاشـــتی 
لـــە ناوچەكـــەدا دەوێـــت و گرووپـــە تونـــدڕەوەكان كێشـــە 
دروســـتدەكەن بـــۆ ســـەقامگیری و ناســـەقامگیری لـــە 
ناوچەكـــەدا، ســـعودیە نایەوێـــت هیـــچ ناســـەقامگیرییەك 
لـــە رۆژهەڵاتـــی ناوەڕاســـتدا هەبێـــت، یـــان لـــە هـــەر 
شـــوێنێكی جیهانـــدا، بۆیـــە نەوتـــی خـــۆی دەفرۆشـــێت و 
كاروبـــاری خـــۆی هەیـــە و بـــۆ خـــۆی دەژی بـــە باشـــی 

ئەگـــەر جیهـــان لـــە ئاشـــتی ســـەقامگیریدا بێـــت. 
*  لـــەو كاتـــەوەی وڵاتانـــی كەنـــداو چـــوون بـــۆ كامـــپ 
ـــووەكان دەیەوێـــت ســـعودیە  ـــە یەكگرت دەیڤـــد، دەبینیـــن وڵات
و وڵاتانـــی كەنـــداو رۆڵێكـــی دیارتریـــان هەبێـــت لـــە شـــەڕی 
ــە  ــووە لـ ــۆ هەبـ ــە گفتوگـ ــەم دواییانـ ــتان و بـ دژ تیرۆریسـ
نێـــو وڵاتانـــی كەنـــداودا كـــە ســـعودیە و ئیمـــارات هێـــزی 
ســـەربازی بنێـــرن بـــۆ شـــەڕ دژی داعـــش، بۆیـــە ئەگـــەر 
ـــی  ـــگاوە وادەكات وڵاتان ـــەم هەن ـــد ئ ـــا چەن ئەمـــە بكـــەن، ت
كەنـــداو لـــە هاوپەیمانـــی نەریتییـــەوە ببـــن بـــە هاوپەیمانـــی 

ـــاوا؟  هەمیشـــەیی رۆژئ
-  هەمـــوو وڵاتانـــی كەنـــداو ئەندامـــی جامیعـــەی 
عەرەبیـــن، بـــەڵام ئـــەم جامیعەیـــە ناكارایـــە و میكانیزمـــی 
بەســـوودی نییـــە. بۆیـــە وڵاتەیەكگرتـــووەكان و بەریتانیـــا 
ــزی  ــداو هێـ ــی كەنـ ــەن وڵاتانـ ــاوەڕوان ناكـ ــا چـ و فەڕەنسـ
بەڵكـــو  بنێـــرن،  داعـــش  دژی  شـــەڕی  بـــۆ  زەمینـــی 
ئـــەو وڵاتـــە عەرەبییانـــە چـــاوەڕوان دەكـــەن ئەمەریـــكا 
و بەریتانیـــا ئەمـــە بكـــەن و تەنیـــا بەكەمـــی هێرشـــی 
رای  كـــە  شـــتێكە  ئەمـــە  بۆیـــە  كـــردووە،  ئاســـمانییان 
گشـــتی ئەمریكـــی زۆر دژیەتـــی و پێیانوایـــە ئەمـــە كێشـــە 
و مەســـەلەیەكی عەرەبییـــە و بۆچـــی وڵاتانـــی عەرەبـــی و 
جامیعـــەی عەرەبـــی هیـــچ ناكـــەن لـــە دژی ئـــەو گرووپـــە 
ــردووە و  ــان نەكـ ــەوان هیچیـ ــش، ئـ ــتییانە و داعـ تیرۆریسـ
ـــە  ـــن ك ـــت و ســـعودیەكان دەزان ـــەس ئەمـــە دەزانێ هەمـــوو ك
حكومەتەكەیـــان زۆر كاری لەبارەیـــەوە نەكـــردووە، داوا 
لـــە ئەمەریـــكا و ئەوانـــی دیكـــە دەكـــەن كـــە كارەكـــە 
بكـــەن، ئەمـــەش روونـــادات، لەوانەیـــە بیكـــەن، بـــەڵام 
لـــە هەمانكاتـــدا پێویســـتیان بـــە جۆرێـــك لـــە تێوەگانـــی 

ــت.  ــداو دەبێـ ــی كەنـ وڵاتانـ
بـــۆ  جیهانـــی  هەڕەشـــەیەكی  بووەتـــە  داعـــش    *

مرۆڤایەتی و كارە تیرۆریستییەكانیان لە هەموو شوێنێك 
ئەنجـــام دەدەن، وەك پەلامارەكانـــی ئـــەم دواییانـــەی پاریـــس 
كـــە وای لـــە فەڕەنســـا كـــرد زیاتـــر لـــە بارودۆخەكـــەوە 
بگلێـــت. لەلایەكـــی دیكـــەوە دەبینیـــن هەرێمـــی كوردســـتان 
پێنـــج ســـەد كیلۆمەتـــر ســـنووری هاوبەشـــی  هـــەزارو 
پێشـــمەرگەی  هێزەكانـــی  و  هەیـــە  داعشـــدا  لەگـــەڵ 
كوردســـتان لـــەو ســـنوورەدا شـــەڕ لەگـــەڵ داعـــش دەكـــەن 
ـــوون، ئەمـــەش وایكـــردووە هەرێمـــی كوردســـتان  و رایانگرت
ببێـــت بـــە بەشـــێك لـــەو هاوپەیمانییـــەی دژی داعـــش 
بارزانـــی  مەســـعود  ســـەرۆك  دواییانـــەش  بـــەم  هەیـــە، 
ـــد  ـــا چەن ـــە ت ـــرد، كەوات ـــی ك ســـەردانی ســـعودیە و ئیمارات
ئـــەم ســـەردانەی بارزانـــی وەك بەرەیەكـــی نـــوێ دژی 

داعـــش دەبیندرێـــت؟ 
ــەڕ  ــەكان شـ ــزە كوردییـ ــت هێـ ــەس دەزانێـ ــوو كـ -  هەمـ
ـــش  ـــك توركمانی ـــا هەندێ ـــەن و هەروەه لەگـــەڵ داعـــش دەك
هـــەن شـــەڕ لەگـــەڵ داعـــش دەكـــەن و هەروەهـــا ســـوپای 
ســـووریای ئـــازاد و ئەوانـــی دی لـــە ســـووریا شـــەڕ دەكـــەن، 
بـــەڵام ژمارەیـــان زۆر كەمـــە و ناتوانـــن بـــە تەنیـــا شـــەڕەكە 
بكـــەن و پێویســـتیان بـــە پـــارە و چـــەك هەیـــە. هەروەهـــا 
پێویســـتە هێـــزی دیكـــە هەبێـــت، واتـــە پێشـــمەرگە و 
ئەوانـــەی ناومـــان بـــردن ناتوانـــن بـــە تەنیـــا كارەكـــە بكـــەن، 
هـــەروەك وتـــت ئەمـــە هەڕەشـــەیەكی جیهانییـــە، ئەگـــەر 
هەڕەشـــەیەكی جیهانییـــە، ئـــەوا دەبێـــت ســـتراتیژیەكی 
جیهانـــی هەبێـــت لـــە دژی. بۆیـــە ئەگـــەر هەڕەشـــەن 
بـــۆ ســـعودیە و ئیمـــارات و قەتـــەر و كوەیـــت و میســـر 
و ســـووریا و عێـــراق، ئـــەوا دەبێـــت هەموویـــان شـــەڕی 
ــە  ــن هەڵـ ــراق گەورەتریـ ــە عێـ ــە لـ ــەن. پێموایـ ــەڵ بكـ لەگـ
لەلایـــەن حكومەتـــی نـــوری مالیكیـــەوە كـــرا كـــە بـــە 
جۆرێـــك سیاســـەتی كـــرد، ســـوننەكانی شـــەڕانگێز كـــرد، 
ـــوننەكانی  ـــە س ـــدا، بۆی ـــدا رووی ـــە سووریاش ـــت ل ـــان ش هەم
عێـــراق و ســـووریا یەكیـــان گـــرت و داعشـــیان دروســـتكرد. 
داعـــش ژمارەیەكـــی زۆر ئەندامانـــی حزبـــی بەعـــس و 
ســـوپای پێشـــووی عێـــراق و ســـووریای تێدایـــە و هێزیـــان 
ـــوری  ـــی بەشـــار ئەســـەد و ن ـــووە، بەتایبەت ـــەوە وەرگرت لەوان
مالیكـــی و ئێســـتاش حەیـــدەر عەبـــادی كاری زۆریـــان 
نەكـــردووە لەســـەر ئاســـتی حكوومـــی. بەشـــار ئەســـەد 
چاوەڕێـــی ئێـــران و رووســـیایە بیپارێـــزن، حەیـــدەر عەبـــادی 
دەیەوێـــت ئێـــران و ئەمەریـــكا حكومەتـــی عێراقـــی بپارێـــزن 
و خۆیـــان كاری جددییـــان نەكـــردووە. ئێســـتا دەبێـــت بەشـــار 
ئەســـەد و نـــوری مالیكـــی و حەیـــدەر عەبـــادی لۆمـــە 
بكرێـــن بـــۆ ئـــەو كێشـــانە و ئـــەو سیســـتەمانەی هەیانـــە 
كـــە خاكێكـــی بەپیتـــی دروســـت كـــردووە بـــۆ ئـــەو رێكخـــراوە 

ــتییە.  ــە تیرۆریسـ جیهانییـ

بەشار ئەسەد چاوەڕێی ئێران 
و رووسیایە بیپارێزن، حەیدەر 

عەبادی دەیەوێت ئێران و 
ئەمەریكا حكومەتی عێراقی 

بپارێزن و خۆیان كاری جددییان 
نەكردووە. ئێستا دەبێت بەشار 

ئەسەد و نوری مالیكی و حەیدەر 
عەبادی لۆمە بكرێن

هەموو وڵاتانی كەنداو ئەندامی 
جامیعەی عەرەبین، بەڵام 
ئەم جامیعەیە ناكارایە و 

میكانیزمی بەسوودی نییە. بۆیە 
وڵاتەیەكگرتووەكان و بەریتانیا 

و فەڕەنسا چاوەڕوان ناكەن 
وڵاتانی كەنداو هێزی زەمینی بۆ 

شەڕی دژی داعش بنێرن

یەكەم كاری تیرۆریستی قاعیدە 
و ئوسامە بن لادن لە سعودیە 
سەریهەڵدا لە تاوەری خوبار 
كە ژمارەیەك سعودی كوژران، 

بۆیە سعودیە دژی هەموو 
گرووپە توندڕەوەكان بووە، 

ئیتر قاعیدە بێت، یان ئیخوان، 
یان گرووپی تەكفیر و هیجرە 
جیاوازەكان وەك تاڵیبانەكان 

لە ئەفغانستان

هەرێمــی كوردســتان بــە قۆناغێكــی ســەختدا تێدەپــەڕێ 
لــە ئەنجامــی قەیرانــی دارایــی كــە رەنگــە ماوەیەكــی زۆر 
بەشــێوەیەكی  كــە عێــراق  ئــەو هەلومەرجــەی  بخایەنێــت، 
بــە  كوردســتانیش  هەرێمــی  و  تێپــەڕی  پێیــدا  گشــتی 
ئابــووری،  و  سیاســی  بــواری  لــە  تایبەتــی  شــێوەیەكی 
نەخاســمە ئــەو سیســتەمە سۆسیالیســتییەی كــە رژێمــی 
پێشــوو گرتبوویەبــەر بــەم پێیــە حكومــەت هەمــوو چالاكییــە 
كــە  دەســت،  گرتبــووە  كۆمەڵایەتییەكانــی  و  ئابــووری 
پێویســتە هەمــوو دەرچــووان لــە دامــەزراوە حكوومییــەكان 
ــد  ــەن چەن ــە لەلای ــوێن ك ــدێ رێوش ــڕای هەن ــن، وێ دابمەزرێ
ــی ژمارەیەكــی زۆری  ــۆ دامەزراندن ــەك پەیڕەوكــرا ب ئیدارەی
لــە  زۆر  كــە  حكوومییــەكان  فەرمانگــە  لــە  فەرمانبــەر 
پێویســتیی حكومــەت كەمتربــوو، ئــەو هەلومەرجــە بــووە 
لەبــەر  حكوومییــەكان  دامــەزراوە  لــە  هەڵاوســان  هــۆی 
ئــەو هەمــوو كارمەنــدە نەشــیاوانە، هەروەهــا ســەرهەڵدانی 
ــە  ــی حكومــەت ل ــی تێچوون ــی داپۆشــراو و زیادبوون بێكاری
بەكاربــردن. و خەرجییەكانــی  دەرماڵــە  و  رووی مووچــە 

سیســتەمی  لــە  بــازاڕ  سیســتەمی  رووكردنــە  بــۆ   
سۆسیالیســتییەوە وا پێویســت دەكات چــاو بــەو چالاكییانــەدا 
ــان دەدات و پێویســتە  ــە حكومــەت ئەنجامی بخشــێنرێتەوە ك
بــۆ كەرتــی تایبــەت بگۆڕدرێــن، بــەم رێگەیــەش دەكرێــت 

ژینگەیەكــی تــازە و دەرفەتــی تــازەی ئیشــكردن لــە كەرتــی 
تایبــەت بهێنرێتــە كایــەوە و هانــی فەرمانبــەران بدرێــت كــە 
واز لــە كاری حكومــەت بهێنــن و بارگرانیــی دارایــی ســووك 
ببێــت، هەروەهــا دیــاردەی بێكاریــی داپۆشــراو كــەم بكرێتەوەو 
ــی پەیمانگــە و  ــی دەرچووان ــۆ دامەزراندن ــازە ب ــی ت دەرفەت

كۆلێــژەكان بڕەخســێنرێت.
ــە پێداویســتییە  ــڕی ب ــای كارگێ ــی بەتوان ــی دەزگایەك بوون
بــۆ  دادەنرێــت  دەوڵــەت  بەڕێوەبردنــی  بنەڕەتییەكانــی 
سەرخســتنی پڕۆســەی پەرەپێدانــی ئابــووری و كۆمەڵایەتی 
دامــەزراوە  فــرە  ئــەو  پڕۆســانە،  ئــەو  بەردەوامبوونــی  و 
ــكارەكان  ــەن و دەســتگاو سیســتەم و رێ ــە لای ــە ل كارگێڕییان
ــەواو پێكدەهێنــن كــە پێویســتە گونجانێــك  دامەزراوەیەكــی ت
كارلێكیــان  و  ئەندامەكانیــان  ئەركــی  لەنێــوان  هەبێــت 
لەگــەڵ كۆمەڵگــە بــەو پــەڕی توانــاو لێهاتووییــەوە. جــا 
لــە  هەمیشــە  پەرەپێــدان  پێویســتییەكانی  ئــەوەی  لەبــەر 
گۆڕانكاریــی بەردەوامــدان، بۆیــە وەدیهێنانــی ئــەم مەبەســتە 
وا دەخــوازێ دامــەزراوەو دەســتگا كارگێڕییــەكان بــەردەوام 
لــە پەرەپێدانــدا بــن، لــە ســۆنگەی ئــەو پرەنســیپەوە پڕۆســەی 
پەرەســەندنی بەردەوامــی دامــەزراوەو دەســتە گشــتییەكان 
یەكــەم هەنــگاوی پەرەپێدانــی ئابــووری و كۆمەڵایەتییــە 

لــە هەرێمــدا.

بۆیە پێشنیاری ئەم رێكارانەی خوارەوە دەكەین:
 یەكەم: پوختەكردنی حكومەت

و  یەكگرتــوو  بەهێــزی  حكومەتێكــی  هێنانەكایــەی   .1
كارامــە كــە هەمــوو توێژەكانــی كۆمەڵگــەی كوردســتانی 
لەخــۆ بگرێــت و توانــای حوكمڕانیــی هەرێمــی هەبێــت بــۆ 
بەدیهێنانــی خواســت و ئاواتــی هاووڵاتیــان لــە میانــەی 
دابینكردنــی ئاســایش و هێنانەكایــەی دەرفەتــی كار بــۆ 
وەدیهێنانــی یەكســانی لــە نێــوان هەمــوو هاووڵاتیانــدا بــە 
چاوپۆشــی لــە ئینتیمــای سیاســی و بیروبــاوەڕی ئایینییــان.
2. چاوخشاندنەوە بە هەیكەلبەندی حكومەت، بە شێوەیەك 
كــە ژمــارەی وەزارەتــەكان كــەم بكرێتــەوەو هەندێكیــان تێكــەڵ 
هەندێكــی دیكەیــان بكرێــت و بكرێنــە وەزارەتــی پســپۆڕ، بــە 
شــێوەیەك كــە ژمــارەكان و ئەركەكانیــان لەگــەڵ قەبــارەی 
هەرێــم لــە رووی دانیشــتووان و چالاكییەكانیانــدا بگونجێــت، 

بۆیــە پێشــنیار دەكەیــن كــە وەزارەتــەكان بــەم شــێوەیە بــن:
ــی  ــاڵا )هــەردوو وەزارەت ــی ب ــەروەردەو خوێندن ــی پ أ: وەزارەت
لاوان  بەڕێوەبەرایەتییەكانــی  بــاڵاو  خوێندنــی  پــەروەردەو 

بگرێتــەوە(.
ب: وەزارەتــی تەندروســتی و ژینگــە )وەزارەتــی تەندروســتی 

و دەســتەی ژینگــە بگرێتــەوە(.
پ: وەزارەتــی داد و كاروبــاری كۆمەڵایەتــی) وەزارەتەكانــی 
داد، كارو كاروبــاری كۆمەڵایەتــی، ئەوقــاف و كاروبــاری 

ئایینــی، شــەهیدان و ئەنفالكــراوان بگرێتــەوە( .
ت: وەزارەتــی خزمەتگوزارییــەكان )وەزارەتەكانــی شــارەوانی، 
ئاوەدانكردنــەوە  و  نیشــتەجێبوون  گەیانــدن،  گواســتنەوەو 

بگرێتــەوە(.
ج: وەزارەتــی پەرەپێــدان )وەزارەتەكانــی پــان، پیشەســازی 
و بازرگانــی، كشــتوكاڵ و ســەرچاوەكانی ئــاو، دەســتەی 

وەبەرهێنــان بگرێتــەوە(.
چ: وەزارەتی رۆشنبیری و راگەیاندن.

ح: وەزارەتی وزە )وەزارەتی سامانە سروشتییەكان و هەندێ 
بەڕێوەبەرایەتــی ســەر بــە وەزارەتی كارەبا بگرێتەوە(.

خ: وەزارتی دارایی.
د: وەزارەتی ناوخۆ.

ر: وەزارەتی پێشمەرگە.
3. هەڵبژاردنــی وەزیــرەكان لەپــاڵ ئینتیمــای سیاســییان، 
ــای گرتنــە  بەپێــی لێهاتوویــی زانســتی و شــارەزایی و توان
دەبــێ  هەروەهــا  بێــت،  گــەورە  بەرپرســیارێتیی  ئەســتۆی 
تەكنۆكــرات بــن، تاكــو خەســڵەتی گشــتگیری و زانســتییان 

ــت. ــێ بدرێ پ
4. وەزارەتەكانــی حكومــەت ئەركــەكان بگرنــە ئەســتۆ لەســەر 
بنەمــای فەلســەفەی ئابــووری كــە حكومــەت دەیگرێتەبــەر 
و  ناســەنتڕالییەت  و  بــازاڕ  ئابووریــی  بــە  بەپشتبەســتن 

كاراكــردن و پاڵپشــتیكردنی رۆڵــی كەرتــی تایبــەت و بــۆ 
ــەكان پێویســتە  ــی وەزارەت ــی رۆڵ ــە دیاریكردن دڵنیابوونیــش ل
ســترایژییەتی دوورخایــەن دابنرێــت و نەخشــەی سیاســەتە 
خزمەتگوزارییــە  دابینكردنــی  بــە  تایبــەت  گشــتییەكان 
چاودێریــی  و  بكێشــرێت  هاووڵاتیــان  بــۆ  بنەڕەتییــەكان 

جێبەجێكــردن و بەدواداچــوون بكرێــت.
لــە  هەبێــت  دڵنیاییــش  بخشــێنرێتەوە،  چــاو  پێویســتە   .5
وەزارەتێــك  هەمــوو  ئەركەكانــی  و  ئامانــج  دیاریكردنــی 
یەكــدی  لەگــەڵ  شــێوەیەك  بــە  ئاشــكرا،  و  روونــی  بــە 
هەماهەنگــی  میكانیزمــی  بەمــەش  نەبێــت،  تێكچــڕژاو 
ــدا  ــەم بوارەش ــت، ل ــەتەكان بەهێزدەبێ ــە نەخشــەدانانی سیاس ل
وەزارەتــەكان  ئێســتای  یاســاكانی  دەكەیــن  پێشــنیار 
هەڵبوەشــێنرێنەوەو یاســای تایبــەت دەربكرێــن بــە ناونیشــانی 
ئەركەكانــی  تێیــدا  كــە  جێبەجێكــردن  دەســەڵاتی  یاســای 
هەمــوو وەزارەتــەكان دەســت نیشــان بكرێــن كــە بەرپرســن لــە 
دانانــی ســتراتیژییەكان و نەخشــەی سیاســەتەكانی تایبــەت 
ــەم شــێوەیە ئەركەكانــی جێبەجێكــردن  ــە چالاكییەكانیــان، ب ب
و پێشكەشــكردنی خزمەتگوزارییــەكان لــە دەســەڵاتی ئیــدارە 

دەبێــت. خۆجێیەكانــدا 
6. كەمكردنــەوەی ژمــارەی راوێــژكاران لــە وەزارەتەكانــدا 
بــە شــێوەیەك بــۆ هــەر وەزارەتێــك لــە 2 راوێــژكار تێنەپەڕێــت 
و پســپۆڕ و خــاوەن شــارەزایی بــن لــە بــواری ئەركەكانــی 

ــدا. وەزارەت
وەزارەتــەكان  لــە  گشــتییەكان  بەڕێوەبــەرە  ژمــارەی   .7
كەمبكرێتــەوە، بەپێــی ئەركەكانــی هــەر وەزارەتێك بەشــێوەیەك 
ــەت  ــە حكوم ــەری گشــتی ل ــە 75 بەڕێوەب ــان ل ــە ژمارەی ك

تێپەڕنــەكات.
 دووەم: نوێ كردنەوەی ئەم دامەزراوانە

1. دەستگای خانەنشینی و دەستەبەری كۆمەڵایەتی
كردنــەوەی دەســتگایەكی ســەربەخۆ بــە نــاوی دەســتگای 
خانەنشــینی و دەســتەبەری كۆمەڵایەتــی كــە بودجەكــەی 
بــە تــەواوی لــە بودجــەی حكومــەت جــودا بێــت، ئەركــی 
و  بێــت  خانەنشــینان  مووچــەی  پێدانــی  دەســتگایە  ئــەم 
داهاتەكەشــی لــە بڕینــی بەشــە خانەنشــینی فەرمانبەرانــی 
فەرمانگــە حكوومییــەكان بێــت، هەروەهــا لــە كارمەنــدان 
ــەو  ــی ئ ــۆ دابینكردن ــا ب ــەت، ج ــی تایب و بزنســمانانی كەرت
بودجەیــە لــە ئێســتادا پێویســتە هەنــدێ رێوشــوێن بگیرێتەبەر 
لەوانــە بانگهێشــتكردنی كۆمپانیاكانــی ناوخــۆ و دەرەوەی 
ــی،  ــارەی نەخت ــی پ ــە دابینكردن ــداریكردن ل ــۆ بەش ــەوت ب ن
ــدا  ــە داهاتەكەی ــەم دامەزراوەیــە وەبەرهێنــان ل كــە پێویســتە ئ

ــات. ــر بەدەســتهێنانی داه ــۆ زیات ــكات ب ب
2. دەستگای خزمەتگوزاریی مەدەنی.

كردنــەوەی دەســتگایەكی ســەربەخۆ بــە نــاوی دەســتگای 

كاروبــاری  هەمــوو  كــە  مەدەنــی  خزمەتگوزاریــی 
خزمەتگوزاریــی مەدەنیــی فەرمانبەرانــی هەرێــم بگرێتــە 
ئەســتۆ ئەوانــەی پەیوەســتن بــە رێنماییــەكان و بەرزكردنــەوەو 
هەڵبژاردنی بەرپرســانی كارگێڕی و راهێنانی فەرمانبەران.

3. دەستگای ئاوو ئاوەڕۆ
كردنەوەی دەســتگایەكی ســەربەخۆ بە ناوی دەســتگای ئاوو 
ــی ســتراتیژییەكان  ــان و جێبەجێكردن ــاوەڕۆ كــە ئەركــی دان ئ
و پانــەكان و دابینكردنــی ئــاوی پاكــی خواردنــەوە بێــت.

هەروەهــا پێداویســتییەكانی زێــراب و ئــاوەڕۆكان.
4. دەستگای كارەبا

كردنەوەی دەســتگایەكی ســەربەخۆ بەناوی دەســتگای كارەبا 
كــە ئەركــی هەمــوو كارەكانــی پەیوەســت بــە بەرهەمهێنــان و 
دابەشــكردنی وزەو چاككردنــەوەی ئامێرەكانــی كارەبایــی و 

كۆكردنــەوەی كرێــی كارەبــا بێــت.
5. دەستگای كوالیتی كۆنتڕۆڵ

كردنــەوەی دەســتگایەكی ســەربەخۆ كــە ئەركــی رێكخســتنی 
باشــیی  دەســتەبەركردنی  پێویســتییەكانی  رێــكارە  هەمــوو 
كاڵاو بەرهەمــە هــاوردە و پۆلێنكراوەكانــی نــاو هەرێــم بێــت، 
و هەمــوو  خــۆراك  كەلوپەلــی  و  دەرمــان  لــە  بریتیــن  كــە 
مــاددەو پێداویســتییەكانی بەكارهاتــوو لــە پــڕۆژە ســتراتیژیی 
و حكوومییــەكان و ناوخــۆدا. هەروەهــا تەكنۆكراتــی شــیاو 
ــەم دەســتگایانە لەئەســتۆ بگــرن و  ــی ئ و پســپۆڕ بەڕێوەبردن

بەپێــی لێهاتوویــی و كارامەیــی هەڵدەبژێردرێــن.
 ســێیەم: كەمكردنــەوەی قەبــارەی كارمەندانــی فەرمانگــە 

حكوومییــەكان
1. خانەنشــینكردنی كارمەندانــی فەرمانگــە حكوومییــەكان 
بــە مووچــەی ئێســتایان لــە نەخوێنــدەوار و بــێ بڕوانامــەی 

ســەرەتایی كــە تەمەنیــان 50 ســاڵە.
2. خانەنشــینكردنی كارمەندانــی فەرمانگــە حكوومییــەكان 
بــە مووچــەی ئێســتایان لــە خــاوەن بڕوانامــەی ســەرەتایی كــە 

تەمەنیــان 52 ســاڵە.
3. خانەنشــینكردنی كارمەندانــی فەرمانگــە حكوومییــەكان 
بــە مووچــەی ئێســتایان لــە خــاوەن بڕوانامــەی ناوەنــدی كــە 

تەمەنیــان 55 ســاڵە.
4. خانەنشــینكردنی كارمەندانــی فەرمانگــە حكوومییــەكان 
ــدی  ــە خــاوەن بڕوانامــەی دواناوەن ــە مووچــەی ئێســتایان ل ب

كــە تەمەنیــان 60 ســاڵە.
5. خانەنشــینكردنی كارمەندانــی فەرمانگــە حكوومییــەكان 
بــە مووچــەی ئێســتایان لــە خــاوەن بڕوانامــەی پەیمانگاكانــی 

تەكنیكــی كــە تەمەنیــان 63 ســاڵە.
6. دانانــی 65 ســاڵ بــۆ تەمەنــی خانەنشــینیی كارمەندانــی 
بڕوانامــەی  خــاوەن  لــە  حكوومییــەكان  فەرمانگــە 

بەكالۆریــوس.

7. دانانــی 66 ســاڵ بــۆ تەمەنــی خانەنشــینیی خــاوەن 
بڕوانامــەی ماجســتێر.

8. دانانــی 68 ســاڵ بــۆ تەمەنــی خانەنشــینیی خــاوەن 
بڕوانامــەی دكتــۆرا و بەرامبەرەكانــی.

 چوارەم: موڵكەكانی حكومەت:
هەیەتــی  خانووانــەی  و  شــوقە  ئــەو  حكومــەت   .1
بفرۆشــێتە ئەوانــەی تێیانــدا نیشــتەجێن بــەو نرخانــەی كــە 
لیژنەیەكــی پســپۆڕ دەستنیشــانی دەكات، چ بــە كاش 

یــان بــە قیســت.
2. حكومــەت هەمــوو ئــەو ئۆتۆمبیانــەی بــۆ بەرپرســان 
تەرخانكــراون بفرۆشــێت بــەو نرخانــەی لیژنەیەكــی پســپۆڕ 

دەستنیشــانی دەكات، چ بــە كاش یــان بــە قیســت.
لــە  زیــاد  و  نەگونجــاو  دیكــەی  موڵكێكــی  هــەر   .3

حكومــەت. پێویســتی 
 پێنجەم: خانووە بەكرێگیراوەكان

1. چاوخشــاندنەوە بە دابەشــكردنی بەڕێوەبەرایەتییەكان و 
بەشــەكانی وەزارەت و یەكخســتنیان لە بینایەی ســەربەخۆ 

كــە هەموویــان بــە شــێوەی یەكگرتــوو لەخــۆ بگرێــت.
2. دیاریكردنــی ئاســتی نرخــی تایبــەت بــەو كرێیانــەی 
بــەڵام  حكومــەت،  بەكرێگیراوەكانــی  بیناییــە  دەدرێنــە 
ــت. ــرێ لەبەرچــاو بگیرێ ــی ئێســتای ك ــێ هەلومەرج دەب

 شەشەم: خزمەتگوزارییە گشتییەكان
ــی  ــە كەرت ــەكان ب ــەوەی فەرمانگــە حكوومیی 1. پاككردن

ــەت بســپێردرێت. تایب
2. ئەركــی گواســتنەوەی فەرمانبــەران بــۆ فەرمانگــە 
تایبــەت  كەرتــی  بــە  پێچەوانــەوە  بــە  و  حكوومییــەكان 

بســپێردرێت.
3. ئەركەكانــی چاككردنــەوەی پەیوەســت بــەو بوارانــە بــە 

كەرتــی تایبــەت بســپێردرێت.
حكوومییــەكان  بینایــە  پاســەوانیكردنی  ئەركــی   .4
تایبــەت. كەرتــی  یــان  ناوخــۆ،  وەزارەتــی  بســپێردرێتە 
ــەی پێویســت  ــەو داواكارییان ــەوەی ئ ــەم: كەمكردن  حەوت

نیــن
أ: كەمكردنــەوەی ژمــارەی یاوەرانــی وەزیــران بــۆ 2 كــەس 

و لــە پێكهاتــەی وەزارەتــی ناوخــۆ بــن.
ب: هەڵوەشــاندنەوەی ژمــارەی ئەوانــەی بــۆ یاوەریكردنــی 

بریــكاری وەزارەتــەكان تەرخانكــراون.
بــۆ  شــوفێرانەی  ئــەو  پلــەی  هەڵوەشــاندنەوەی  ت: 
ــراون  ــەرە گشــتییەكان و بەرپرســانی حكوومــی دان بەڕێوەب
و هــەر بەرپرســێكیش خــۆی ئۆتۆمبیلەكــەی لێبخوڕێــت.
هەمــوو  لــە  بەردەســت  پلەكانــی  هەڵوەشــاندنەوەی  پ: 
لــە  فەرمانگــە حكوومــی و خزمەتگوزارییــەكان جگــە 

وەزیــرەكان. نووســینگەی 

 هەشتەم: بەتایبەتیكردنی هەندێ چالاكیی حكومەت
چەنــد  بەتایبەتیكردنــی  بــە  بكرێــت  دەســت  پێویســتە 
چالاكییەكــی هەنــدێ وەزارەت كــە ناخوازرێــت لــە سیاســەتی 
كارپێكــراوی ئابــووری ئەنجــام بدرێــن وەكــو تاقیگــەكان بــە 
هەمــوو جۆرەكانییــەوە، كۆكردنــەوەی كرێــی خزمەتگــوزاری 

وەك پــارەی كارەبــاو ئــاوو باجەكانــی حكومــەت.
 نۆیەم: دامەزراندنی كۆمپانیای هاوبەش

حكومــەت  لەنێــوان  هاوبــەش  كۆمپانیــای  دامەزراندنــی 
و كەرتــی تایبــەت و خەڵــك بەگشــتی بــۆ ئەنجامدانــی 
لەئەســتۆی  حكومــەت  كــە  چالاكــی  و  ئــەرك  هەنــدێ 

گرتــوون.
 دەیەم: هۆیەكانی دەرچوون

چــاو  كــە  دەخــوازێ  وەزارەتــەكان  ئێســتای  واقیعــی  أ: 
بخشــێنرێتەوە بــە هەیكەلبەندییەكانیــان بــۆ نموونــە وەزارەتــی 
پیشەســازی و بازرگانــی كــە هیــچ پیشەســازییەكی ناســراو 
ــی  ــی بازرگان ــە وەزارەت ــەوەی ك ــە جگــە ل ــدا نیی ــە هەرێم ل
ــك نییــە  ــەڵام هیــچ كەلوپەلێ ــاردەو هاوردەكــردن، ب ــا هەن وات
ــە  ــەكان ل ــەی كەلوپەل ــت و زۆرب ــاردەی دەرەوە بكرێ كــە هەن
دەرەوەی عێــراق هاوردەدەكرێــت، بۆیــە ئەركــی ئــەم وەزارەتــە 
زۆر ســنووردارە، هەمــان نموونــەش بــۆ وەزارەتــی كشــتوكاڵ 
و ســەرچاوەكانی ئــاو و گواســتنەوە گەیاندنــە كــە هیــچ 
ــی و وشــكانی  ــمانی و دەریای ــتنەوەی ئاس ــی گواس هۆیەك
كەرتــی  لایــەن  لــە  هــەر  گەیاندنیــش  هەروەهــا  نییــە، 

تایبەتــەوە بەڕێوەدەبردرێــت.
ب: جیاوازییەكــی گــەورەو دووفاقییــەك هەیــە لــە نێــوان 
یاســاكانی ئێســتای وەزارەتەكان ســەبارەت بەو ئەركانەی كە 
ــی یاســای دەســەڵاتی  ــان دەدەن، هەروەهــا دەركردن ئەنجامی
جێبەجێكــردن رۆڵــی حكومــەت بەهێــز دەكات و دووفاقیــی 

لــە ئەركــەكان ناهێڵێــت.
لــە  راوێــژكاران  زۆری  ژمارەیەكــی  ئێســتادا  لــە  پ: 
ــاو لێهاتووییــان نییــە لــە  وەزارەتــەكان كاردەكــەن، بــەڵام توان
رووی بڕوانامــەو پســپۆڕییەوە )بــۆ نموونــە لــە وەزارەتێكــی 
دیاریكــراودا 8 راوێــژكار هــەن كەچــی ئەركەكانــی ئــەو 

ســنووردارن(. زۆر  وەزارەتــە 
گشــتییەكان  بەڕێوەبــەرە  ژمــارەی  ئێســتادا  لــە  ت: 
لــەو ژمارەیــە زیاتــرە كــە بەپێــی قەبــارەی حكومــەت و 
میرنشــینی  نموونــە  بــۆ  پێویســتە،  هەرێــم  دانیشــتووانی 
كــە  بەڕێوەدەبــرێ  لەلایــەن شــارەوانیی دوبەیــەوە  دوبــەی 
بەرپرســە لە هەموو چالاكییەكی بیناســازی و گواســتنەوەو 
پــەروەردەو تەندروســتی و خزمەتگوزارییــە گشــتییەكان، ئــەم 
شــارەوانییەش لەلایــەن فەرمانبەرێكــەوە بەڕێوەدەبرێــت كــە 

پلــەی بەڕێوەبــەری گشــتییە. 
ج: ژمارەیەكی زۆری كارمەندانی فەرمانگە حكوومییەكان 

لــە نەخوێنــدەوارو خــاوەن بڕوانامــەی ســەرەتایی و ناوەندیــن 
بــە  دەكــرێ  خزمەتگوزاریــن،  پۆســتانەش  ئــەو  زۆربــەی 
كەرتــی تایبــەت بســپێردرێن، ئــەو كەســانەش كــە خانەنشــین 
دەكرێــن، دەتوانــرێ لای كەرتــی تایبــەت دابمەزرێــن كــە 
ئەمــەش دەبێتــە هــۆی چاككردنــی رەوشــی گــوزەران و 

ــان.  دارایی
چ: تێكەڵییــەك هەیــە لەنێــوان مووچــەی فەرمانبــەران و 
خانەنشــینان و پێداویســتیی هەردووكیشــیان لێكــدی جیــاوازە 

و پێویســتە جیابكرێنــەوە تاكــو بــەردەوام بێــت.
ح: بوونــی ژمارەیەكــی زۆری فەرمانبەرانــی نەخوێنــدەوار 
و خــاوەن بڕوانامــەی ناوەنــدی لــە فەرمانگــە حكوومییــەكان 
حكومەتــەوە،  ئەســتۆی  دەخاتــە  زۆر  پارەیەكــی  كــە 
وێــڕای ســەرمووچەی ســاڵانە و بەرزكردنــەوە پارەیەكــی 
زۆریــش بــۆ خەرجییەكانــی بەكاربــردن تەرخــان دەكرێــت. 
هەروەهــا بەشــێوەیەكی نەرێنــی كاردەكاتــە ســەر لێهاتوویــی 
لــەو  حكوومــی  دەســتگای  پێویســتە  كــە  سیســتەمەكە 
لــە  بدرێــت  پــێ  بواریــان  پاكبكرێتــەوەو  كەســانە  جــۆرە 
كەرتــی تایبــەت كاربكــەن و بەمــەش دەرفەتێكــی تــازە بــۆ 

دەڕەخســێنرێت. كۆلێــژەكان  دەرچووانــی 
كــە  هەیــە  زۆری  شــوقەی  و  خانــوو  حكومــەت  خ: 
داهاتێكــی  دەكــرێ  وەبەرنەهێنــراون،  چــاك  بەشــێوەیەكی 
فرۆشــتنی  رێــی  لــە  بدۆزرێتــەوە  گەنجینــە  بــۆ  دیكــە 
ــۆ  ــۆ نیشــتەجێبووانیان یاخــود ب ــوو و شــوقانە چ ب ــەو خان ئ

دیكــە. كەســانی 
ــە  ــی حكوومــی ك ــی ژمارەیەكــی زۆری ئۆتۆمبێل د: بوون
ــەكان  ــە فەرمانگــە حكوومیی ــۆ بەرپرســان تەرخانكــراون ل ب
و بــە جوانكاریــی فەرمانگــەكان دادەنرێــن و پێویســتە چــاو 
بەمــەدا بخشــێنرێتەوە و ئــەو ئۆتۆمبێانــە بفرۆشــرێن كــە 
پارەیەكــی زۆر بــۆ گەنجینــە دابیــن دەكات و بەرپرســانیش 
و  بەكاربێنــن  خۆیــان  تایبەتیــی  ئۆتۆمبێلــی  دەتوانــن 

هەرخۆشــیان لێــی بخــوڕن.
ر: لــە ئەنجامــی هەڵاوســانی كارگێــڕی و بوونــی دیــاردەی 
فەرمانگــە  زۆری  ژمارەیەكــی  داپۆشــراو  بێكاریــی 
حكوومییــەكان بوونەتــە نیمچــە قاوەخانە كە فەرمانبەران بۆ 
بەســەربردنی كات تێیــدا كۆدەبنــەوە، پێویســتە ســنوورێك بــۆ 
 ئەم دیاردە نەرێنییانەی فەرمانگە حكوومییەكان دابنرێت. 

ئــەم بابەتــە نووســەر وەك بیروبۆچوونــی تایبەتــی خۆی ســەبارەت 
بــە پرۆســەی چاكســازی لــە دامەزراوەكانــی هەرێمــی كوردســتان 
نووســیویەتی، ئێمــەش لــە روانگــەی كاری بەردەوامــی گــوڵان 
هەرێمــی  دامەزراوەكانــی  لــە  چاكســازی  پرۆســەی  لەســەر 

كوردســتان وەك خــۆی بــاوی دەكەینــەوە.

ئازادكردنـــی شـــنگال لـــە لایـــەن هێـــزی پێشـــمەرگەو 
و  بارزانـــی  ســـەرۆك  راســـتەوخۆی  بەسەرپەرشـــتی 
ـــەوەی  ـــان، جگـــە ل ـــزی ئاســـمانیی هاوپەیمان ـــی هێ هاریكاری
داســـتانێكی ســـەربازییانەی بـــێ وێنـــە بـــوو، هـــاوكات لـــە 
نـــوێ دادەنرێـــت،  بـــە قۆناغێكـــی  ئێزیدیەكانـــدا  ژیانـــی 
ســـەرۆكی هەرێمـــی كوردســـتان لـــە رۆژی2014/12/21 
لەســـەر چیـــای شـــنگالەوە بەڵێنـــی دا بـــە رزگاركردنـــی 
بەڵێنەكـــەی  رۆژی2015/11/13  لـــە  شـــنگال،  شـــاری 
بـــۆ كوردانـــی رەســـەنی ئێزیـــدی بەجێگەیانـــد و خۆشـــی و 
شـــادی خســـتە دڵـــی ئێزیدیەكانـــەوە، مەرجەعـــی گشـــتیی 
ئایینـــی ئێزیـــدی لـــە لێدوانێكـــی تایبەتیـــدا بـــۆ گـــوڵان 
ـــی دەكات كـــە  ســـوپاس و ستایشـــی ســـەرۆك مســـعود بارزان
ئـــەو بەڵێنـــەی بـــۆ كـــوردی رەســـەنی ئێزیـــدی جێبەجـــێ 
كـــردو لـــەو رۆژەدا بـــە پلانێكـــی ســـەركەوتووانەی ســـەربازیی 
هێـــزی پێشـــمەرگەوە توانـــی بـــە كەمتریـــن زیانـــەوە شـــاری 
ئـــەو  ئێزیدییـــەكان  بۆیـــە  هـــەر  بـــكات.  ئـــازاد  شـــنگال 
دانـــا،  نەتەوەیـــی  و  مێژوویـــی  رۆژێكـــی  بـــە  رۆژەیـــان 
لـــە راگەیەندراوێكیشـــدا میـــر تەحســـین بـــەگ میـــری 
ئێزیدییـــان داوای كـــرد هەمـــوو لایـــەك پێكـــەوە كاربكـــەن بـــۆ 

پارێزگاریكـــردن لـــەو ســـەركەوتنەی هێزەكانـــی پێشـــمەرگە 
بارزانـــی  مســـعود  راســـتەوخۆی  بەسەرپەرشـــتی  كـــە 
بەدەســـتهاتووە، شـــنگالەكەی پـــاش ئازادكردنـــی لـــە دەســـتی 
ـــب و چەوســـانەوە  تیرۆرســـتانی داعـــش شـــنگالەكەی تەعری
نییـــە. ئەمـــڕۆ شـــنگال بـــە دەســـتی خاوەنەكەیەتـــی كـــە 
كـــوردی رەســـەنی ئێزیدییـــە. بەئازادكردنـــی شـــنگال كـــە 
هەڵكەوتەیەكـــی جوگرافیـــای گرنگـــی ســـەربازیی هەیـــە، 
جارێكـــی تـــر تیرۆریســـتان لـــە تـــەواوی ئـــەو دەڤـــەرەدا ناتوانـــن 
لەبەرامبـــەر هێـــزی پێشـــمەرگەدا راوەســـتنەوە، ئەمـــە بێجگـــە 
لـــەوەی بـــە شـــێوەیەكی دیفاكتـــۆ شـــنگال گەڕایـــەوە ســـەر 
هەرێمـــی كوردســـتان. ئێســـتا لەنـــاو ئێزدییـــەكان خۆشـــی و 
شـــادییان بـــۆ گەڕایـــەوە و ئومێدیـــان بەســـەرۆك بارزانـــی زۆرە 
كـــە شارەكەشـــیان بـــۆ ئـــاوەدان بكاتـــەوەو كاری جیددیـــش بـــۆ 

بەجینۆسایدناســـاندنی خەڵكـــی شـــنگال بكرێـــت. 
 لەخوای گەورە داواكارین ئەم سەركەوتنە بكاتە خێر 

و ئاسوودەیی بۆ سەرجەم  ئێزیدی و موسڵمان و كریستیان 
و ئایینزاكانی ديكە

لـــە ســـەردانێكماندا بـــۆ قـــەزای شـــێخان وەكـــو تیمـــی 
ــۆ  ــێخ خەرتـ ــە بابەشـ ــەوت بـ ــان كـ ــوڵان چاومـ ــاری گـ گۆڤـ

ــەوەی  ــی ئـ ــدی و باسـ ــی ئێزیـ ــتیی ئایینـ ــی گشـ مەرجەعـ
كـــرد كـــە ســـەرۆك بارزانـــی بەڵێنەكانـــی خـــۆی بـــۆ تـــەواوی 
كـــورد و بەتایبەتـــی كوردیـــی ئێزیـــدی بردۆتـــە ســـەر و لـــە 
خـــوای گـــەورەش دەپاڕایـــەوە ئـــەم ســـەركەوتنە وەك خێـــر 
بەســـەر گەلـــی كوردســـتاندا بشـــكێتەوە و لێرەشـــدا دەقـــی 
ئێزیـــدی  ئایینـــی  گشـــتیی  مەرجەعـــی  وەڵامەكانـــی 

بڵاودەكەینـــەوە:
مســـعود  ســـەرۆكایەتی  بـــە  شـــنگال  »ئازادكردنـــی 
ـــۆ ئێمـــە گرنـــگ  ـــی ســـەرۆكی هەرێمـــی كوردســـتان ب بارزان
بـــوو، ئـــەم ســـەركەوتنە جگـــە لـــەوەی بەجێهێنانـــی بەڵێنـــی 
ــەر  ــەداو لەسـ ــە لـــە چەندیـــن بۆنـ ــوو كـ ســـەرۆك بارزانـــی بـ
چیـــای شنگالیشـــەوە بەڵێنـــی پێدابوویـــن، دوای ئـــەوەی 
ـــەڕووی  ـــەت خەڵكـــی شـــنگال رووب ـــدی بەتایب ـــی ئێزی كوردی
ـــن، ســـەرۆك  ـــە هات ـــی و دەربەدەریی ـــم و كۆمەڵكوژی ـــەو زوڵ ئ
ــە  ــنگال لـ ــەوەو شـ ــۆ بكاتـ ــان بـ ــە تۆڵەمـ ــن كـ ــی پێدایـ بەڵێنـ
دەســـتی تیرۆریســـتان ئـــازاد بـــكات، جارێكـــی تریـــش گەلـــی 
كوردســـتان ســـەلماندییانەوە كـــە هەموویـــان بـــران و پێكـــەوە 
ـــە كەرامـــەت و خـــاك و نیشـــتمانەكەیان دەكـــەن،  ـــی ل بەرگری
كوردســـتانیش هـــەر بـــە خاكـــی پێكەوەژیـــان و لێبووردەیـــی 

ئێمـــە  گەورەكـــەدا  ســـەركەوتنە  كاتـــی  لـــە  دەمێنێتـــەوە. 
وەكـــو شـــاندێكی ئێزیـــدی ســـەردانی مۆســـكۆمان كردبـــوو، 
ســـەرۆك مســـعود بارزانـــی بەڵێنەكـــەی جێبەجـــێ كـــردوو 
دڵـــی مـــن و تەواویـــی ئێزیدیەكانـــی خـــۆش كردەوە،لـــەم 
سەركەوتنەشـــدا ســـەرۆك بارزانـــی و فەرمانـــدەو تـــەواوی 
ــوو،  ــان نەبـ ــچ كەمتەرخەمییەكیـ ــمەرگە هیـ ــی پێشـ هێزەكانـ
بـــە هەمـــوو توانایانـــەوەو بـــە پێـــی پلانێكـــی ســـەركەوتووانەی 
ســـەربازییەوە توانییـــان لـــەو رۆژەدا ئـــەو ســـەركەوتنە گەورەیـــە 
بكەنـــە دیـــاری بـــۆ گەلـــی كوردســـتان، ئێمـــەش لـــەو رۆژەدا 
وەكـــو سوپاســـێك و رێزگرتنێـــك لـــە ســـەرۆكی نەتەوەیـــی 
كـــورد مـــەلا مســـتەفا بارزانـــی ســـەردانی ماڵـــی ژەنـــەراڵ 
بارزانیمـــان لـــە مۆســـكۆ كـــردوو چەپكـــە گوڵـــی وەفاداریمـــان 
ـــوو،  ـــە ئاوارەییـــدا تێیـــدا ژیاب ـــا كـــە ل ـــە دان ـــەو ماڵ ـــەردەم ئ لەب
ئـــەو ماڵـــە بـــۆ مـــاوەی 5 ســـاڵ جێـــی نیشـــتەجێبوونی 
بارزانـــی بـــوو، لەكاتـــی ئاوارەبـــوون و دەربەدەریـــدا لـــەوێ 

ژیانـــی دەبـــردە ســـەر. 
ـــارە  ـــە دووب ـــان زۆرە ك ـــنگال ئومێدم ـــی ش ـــاش ئازادكردن پ
ئـــەم  رووبكاتـــەوە  ئاوەدانیـــی  و  ئاســـوودەیی  و  هێمنـــی 
ناوچەیـــەو لەخـــوای گـــەورەش دەپاڕێینـــەوە ئـــەم ســـەركەوتنە 

ئازادكردنی شنگال و به ڵێنه كه ی 
سه رۆك بارزانی بۆ كوردی ئێزیدی 

سوپاس بۆ خوا كە پاڵپشتی هێزی پێشمەرگە و 
سەرۆكەكەمان بوو تا بەسەر داعشدا سەركەوتین

ئێزیدییەكانی پەرستگای لالش:

بەبێ هاوكاری دەرەكی و بە بێ 
دەستگیرۆیی هاوپەیمانەكان لەم 
بارودۆخی قەیرانی داراییەدا 
ئاوەدانكردنەوەی شنگال ئەركێكی 
قورسە، بەڵام ئومێدمان بە 
سەرۆك بارزانی زۆرە كە 
سەرۆكی حكومەتی هەرێمی 
كوردستان رابسپێرێت تاوەكو 
شنگالمان بۆ ئاوەدان بكاتەوە

ئەمە یەكەمین جارە لە مێژووی 
هاوچەرخدا سەرۆكێك خۆی 
و كوڕەكانی لە سەنگەرەكانی 
پێشەوەی شەڕدا بن، رۆڵی 
ئەوان لەبیر ناكەین كە 
رایگەیاند تۆڵەی كوردی رەسەنی 
ئێزیدی دەكەنەوە و بەڵێنیشیان 
پێداین كە ناوچەكانیشمان 
رزگار بكەن

ببێتـــە خێرێـــك بـــۆ گەلـــی كوردســـتان، داواكاریـــن لەســـەرۆك 
بارزانـــی ناحیـــەی بەعشـــیقەو كۆمەڵگـــەكان و تەواویـــی 
گوندەكانیـــش لەژێـــر دەســـتی تیرۆریســـتان دەربهێنێـــت و 
ــش  ــدات. ئێمەیـ ــۆ بـ ــمان بـ ــی دیلەكانیشـ ــی ئازادكردنـ هەوڵـ
هیـــچ  لـــەوەی  دەكەیـــن  بارزانـــی  ســـەرۆك  پاڵپشـــتی 
ئایینزاكانـــدا  و  ئاییـــن  پێكهاتـــەو  لەنێـــوان  جیاوازییـــەك 
ــزاكان  ــن و ئایینـ ــەوەو ئاییـ ــەرجەم نەتـ ــت و مافـــی سـ نەكرێـ
یەكڕیـــزی  بـــە  كوردســـتانیش  گەلـــی  و  بێـــت  پارێـــزراو 
بمێنێتـــەوە. هـــەر بـــەو بۆنەیـــەوە لەخـــوای گـــەورەی میهرەبـــان 
داواكاریـــن ئـــەم ســـەركەوتنە بكاتـــە خێـــر و ئاوەدانـــی و 
خۆشـــگوزەرانی و ئاســـوودەیی بـــۆ ســـەرجەم ئێزیـــدی و 
موســـڵمان و كریســـتیان و ئایینزاكانـــی دیكـــە، شـــەهیدەكانی 
پێشـــمەرگە و شـــەڕەڤانانیش جێگایـــان بەهەشـــت بێـــت و خـــوا 

ســـەبووری كەســـوكاریان بداتـــەوە.«
 ئێزیدییەكانـــی پەرســـتگای لالـــش ستایشـــی رۆڵـــی 

ــەن  ــمەرگە دەكـ ــزی پێشـ ــی و هێـ ــەرۆك بارزانـ سـ
هـــەر ســـەبارەت بەســـەركەوتنەكانی هێـــزی پێشـــمەرگەو 
گـــوڵان  گۆڤـــاری  تیمـــی  وەكـــو  شـــنگال  رزگاركردنـــی 
ســـەردانی قـــەزای شـــێخان و پەرســـتگای لالشـــمان كـــرد، 
ســـەرەتا حەمـــا خۆشـــمان ســـەیدۆ ئامـــاژەی بـــە گەورەیـــی ئـــەو 
ســـەركەوتنە كـــرد كـــە ســـەرۆك بارزانـــی و هێـــزی پێشـــمەرگە 
بەدەســـتی هێنـــاوە و لەمبارەیـــەوە وتـــی: »ســـەركەوتنی هێـــزی 
پێشـــمەرگە بەفەرماندەیـــی ســـەرۆك بارزانـــی دڵخۆشـــی و 
ـــۆ  ـــەی ب ـــا، بەڕاســـتی ســـەرۆك بەڵێنەك ـــە هێن ـــۆ ئێم شـــادی ب
ـــەردەوام  ـــەم ســـەركەوتنانە ب ـــن، ئومێدەواریشـــم ل جێبەجـــێ كردی
بـــن و بـــە یەكجارەكـــی داعـــش تیرۆریســـتان لـــەو دەڤـــەرە 
دووربخرێنـــەوەو بـــە هاریـــكاری هێـــزی ئاســـمانیی هاوپەیمانـــان 
و هێـــزی پیـــادەی كوردســـتان، شـــنگال لـــە ڕووی ســـەربازییەوە 
مەحكـــەم بكرێـــت، تـــا وەكـــو جارێكـــی تـــر رێگـــە بـــە هیـــچ 
ـــرش  ـــەوە هێ ـــورد نەدرێت ـــری دژ بەك تیرۆریســـت و هێزێكـــی ت
بكەنـــە ســـەر كـــوردی ئێزیـــدی و لـــە نـــاو مەنزڵگـــەو ناوماڵـــی 
ـــی  ـــە رۆڵ ـــت«. هـــەر ســـەبارەت ب ـــدا غەدرمـــان لێنەكرێ خۆمان
شـــنگالدا  رزگاركردنـــی  لـــە  بارزانـــی  مســـعود  ســـەرۆك 

هاووڵاتـــی مەحمـــا قاســـم وتـــی: »ســـەرۆك بارزانـــی و هێـــزی 
پێشـــمەرگە هیـــچ كەموكورتییـــان لـــە رزگاركردنـــی شـــنگال و 
ـــە  ـــان ب ـــەوان توانیی ـــوو، ئ ـــتانی داعـــش نەب ـــی تیرۆرس دەركردن
ماوەیەكـــی كـــەم، ســـەركەوتووانە بـــەو نەبەردییـــەوە كۆتایـــی 
ــنگال  ــاری شـ ــاو شـ ــنگال و نـ ــای شـ ــی چیـ ــە رزگاركردنـ بـ
بهێنـــن، لـــە كاتێكـــدا شەخســـی ســـەرۆك خـــۆی لەنزیـــك 
بەرەكانـــی شـــەڕەوە راســـتەوخۆ چاودێـــری و سەرپەرشـــتی 
جووڵـــەو هێرشـــەكان بـــكات، دەرئەنجـــام هـــەر ســـەركەوتنی 
ــەم رووەوە  ــەر لـ ــت.« هـ ــت دێـ ــێوەیە بەدەسـ ــەو شـ ــاوازەی بـ نـ
هاووڵاتـــی حاتـــەم باپیـــر وتـــی: »بەئازادكردنـــی شـــنگال دڵـــی 
ئێمـــە گەلێـــك خـــۆش بـــوو، ســـوپاس بـــۆ خـــوا كـــە پاڵپشـــتی 
ـــردوو بەســـەر داعـــش  ـــزی پێشـــمەرگەو ســـەرۆكەكەمانی ك هێ
دا ســـەركەوتن و شـــەرەفەدین و تـــاووس مەلـــەك لەگـــەڵ 
ـــە قارەمانێتـــی  ـــوون، ئینشـــائەڵڵا پێشـــمەرگە هـــەر ب ـــدا ب ئەوان
دەمێنێتـــەوەو خـــوا هێـــزی زیاتـــری دەداتـــێ.« ســـەبارەت بـــە 
رۆڵـــی مســـعود بارزانـــی ســـەرۆكی هەرێمـــی كوردســـتانیش 
هاتەئاخافتـــن:  بەمشـــێوەیە  ئێزیدییـــە  هاووڵاتییـــە  ئـــەو 
»مـــن و ئێزیدیـــەكان گەلێـــك سوپاســـی ســـەرۆك بارزانـــی 
و هەمـــوو پێشـــمەرگەیەك دەكەیـــن كـــە ئێســـتا لەســـەنگەری 
ئـــەو  بـــۆ  خـــۆم دادەچەمێنـــم  پێشـــمەرگایەتیدان، ســـەری 
ئازایەتـــی و بووێرییانەیـــان، جوامێریـــی ســـەرۆك بارزانـــی 
ــرا شـــنگال لەدەســـتی ئـــەو  ــانی نـــە دەتوانـ نەبووایـــە وابەئاسـ
دڕندانـــەی داعـــش رزگار بكرێـــت«. لـــەم رووەوە هاووڵاتـــی 
ئەمیـــن مـــادۆ وتـــی: »هـــەر پارچەیەكـــی كوردســـتان و 
ــن  ــۆش دەبیـ ــك دڵخـ ــە گەلێـ ــردن، ئێمـ ــە رزگاركـ ــارێك بێتـ شـ
ــە  ــەهیدێك كـ ــەر شـ ــەزاری هـ ــە مـ ــەزار رەحمـــەت لـ پێـــی، هـ
لەپێنـــاوی گەلەكەیـــدا خوێنـــی رژاو شـــەهید بـــوو، لـــەدژی 
زاڵمـــان و كافـــران خەباتـــی كـــرد، سوپاســـی ســـەرۆك بارزانیـــش 
ــو  ــردوو وەكـ ــری نەكـ ــە تەقصیـ ــتی جوامێرانـ ــن، بەڕاسـ دەكەیـ
پێشـــمەرگەیەك لەســـەنگەردا بـــوو تـــا ســـەركەوتنە گەورەكـــە 
بەســـەر تیرۆرســـتاندا بەدەســـت هـــات«. هاووڵاتـــی ئـــازاد 
ـــی شـــنگال لەســـەر دەســـتی  ـــوو رزگاركردن ـــی واب ـــرزاش پێ می
ــۆ  ــوو بـ ــك بـ ــمەرگە جەژنێـ ــزی پێشـ ــی و هێـ ــەرۆك بارزانـ سـ

سەرۆك مسعود بارزانی بەڵێنەكەی 
بەجێگەیاند و شنگالی ئازاد كرد، دڵی من و 

تەواوی ئێزیديیەكانی خۆش و شاد كردەوە

بابەشێخ خرتۆ مەرجەعی ئایينی گشتی ئێزیدی بۆگوڵان:

 لە رۆژی ئازادكردنی شنگال 
ئێمەی ئێزیدییان وەكو 
رێزگرتنێك لە سەرۆكی 

نەتەوەیی كورد مەلا مستەفا 
بارزانی، سەردانی ماڵی ژەنەراڵ 

بارزانی-مان لە مۆسكۆ كرد و 
چەپكە گوڵی وەفاداریمان لە 
بەردەم ئەو ماڵە دانا كە لە 

ئاوارەییدا تێیدا ژیابوو

جارێكی  دیكە گەلی 
كوردستان سەلماندییانەوە 

كە هەموویان بران و پێكەوە 
بەرگری لە كەرامەت و خاك 

و نیشتمانەكەیان دەكەن، 
كوردستانیش هەر بە خاكی 
پێكەوەژیان و لێبووردەیی 

دەمێنێتەوە

ـــی كوردســـتان، ئینشـــائەڵڵا شـــنگال  ـــەواوی گەل ـــدی و ت ئێزی
ــاوەدان  ــێوەیەش ئـ ــەو شـ ــەر بـ ــرا، هـ ــازاد كـ ــۆن ئـ ــو چـ هەروەكـ

دەكرێتـــەوەو دەبێتـــە ســـیمبولێكی بـــەرز بـــۆ كوردســـتان. 
 ئافرەتانی ئێزیدی: ئینشائەڵڵا بە سەرۆكایەتی 
مسعود بارزانی و هێزی پێشمەرگە  تەواوی خاكی 

كوردستان رزگار دەكرێت و دیلەكانیشمان ئازاد دەكرێن
بـــە  دڵگرانییـــان  ســـەرەڕای  شـــنگالیش  ئافرەتانـــی 
ــە  ــەڵام بـ ــەكان، بـ ــوردە ئێزیدیـ ــە كـ ــرەت و كچـ ــی ئافـ ڕفاندنـ
ورەو باوەڕێكـــی بـــەرزەوە، باســـیان لـــە ســـەركەوتنەكانی هێـــزی 
پێشـــمەرگە بەســـەر تیرۆریســـتانی داعـــش كـــرد، لـــەم رووەوە 
خاتـــوو ســـێوفێ كـــە 32 كەســـی خانەوادەكـــەی لـــە ژێـــر 
دەســـتی داعشـــدایە  وتـــی: » ئازادكردنـــی شـــنگال بـــۆ ئێمـــە 
ـــە ســـەرۆكایەتی  ـــوو، ئینشـــائەڵڵا ب كارێكـــی گەلێـــك مـــەزن ب
مســـعود بارزانـــی و هێـــزی پێشـــمەرگە تەواویـــی خاكـــی 
كوردســـتان رزگار دەكرێـــت و دیلەكانیشـــمان ئـــازاد دەكرێـــن.« 
هەروەهـــا هاووڵاتـــی خاتـــوو مەخمـــوور مـــادە وتـــی: »گەلێـــك 
ـــەم  ـــن، كـــە ل ـــزی پێشـــمەرگەو ســـەرۆك بارزانی ـــی هێ مەمنوون
ـــوو. »  خاتـــوو ســـەبری  مەینەتیـــەدا پشـــت و پەنـــای ئێمـــە ب
خەلـــەف كـــە خەڵكـــی نـــاو شـــاری شـــنگالەو لەپەرســـتگای 
ـــدی  ـــەی ئێزی ـــی: »ئێم ـــەك نیشـــتەجێیە وت ـــش وەك ئاوارەی لال
لەبـــەر نەتـــەوەو ئایینمـــان زوڵمێكـــی گەورەمـــان دەرهـــەق 
كـــراو ســـەدان كەســـمان كـــوژراو بـــێ سەروشـــوێنبوون، بـــە 
ئازادكردنـــەوەی ناوچەكانمـــان كەمێـــك ئـــەو ئازارەمـــان لەكـــۆڵ 
دەبێتـــەوە، بەتایبەتـــی ئازادكردنـــی شـــنگال كـــە بـــۆ ئێمـــە 
ـــە«. ســـعود حوســـێن باســـی  ـــن شـــوێنی پیـــرۆزی تێدای چەندی
لـــە رۆڵـــی ســـەرۆك بارزانـــی كـــردو وتـــی: »گەلێـــك كەیفمـــان 
هـــات كـــە شـــنگال ئـــازاد كـــرا، پێویســـتە ئـــەو رۆژە مێژووییـــە 
ــی  ــی دوژمنانـ ــە پیلانـ ــی، چونكـ ــی نەتەوەیـ ــە یادێكـ بكرێتـ

كـــورد دەرهـــەق بـــە ئێزیدییـــەكان شكســـتی پـــێ هـــات«. 
 ئومێدمان بە سەرۆك بارزانی زۆرە بڕیار بدات بە 

شێوەیەكی ئەندازیارییانەی هاوچەرخ شنگال ئاوەدان 
بكرێتەوە 

پـــاش ئازادكردنـــی شـــنگال پرۆســـەی ئاوەدانكردنـــەوەی 

شـــارەكەو تـــەواوی دەڤەرەكـــە بـــە لای ئێزیدییەكانـــەوە گرنگـــە. 
ــەركەوتنەكانی  ــی: »سـ ــدرێ وتـ ــەلات بەعـ ــەوە خـ لەمبارەیـ
ــری  ــر چاودێـ ــتی و لەژێـ ــە سەرپەرشـ ــمەرگە بـ ــزی پێشـ هێـ
هەرێمـــی  ســـەرۆكی  بارزانـــی  مســـعود  راســـتەوخۆی 
كوردســـتان بـــۆ ئێمـــە جێـــگای شـــانازییەكی گەورەیـــە، 
ئەمـــە یەكەمیـــن جـــارە لەمێـــژووی هاوچەرخـــدا ســـەرۆك 
خـــۆی و كوڕەكانـــی لەســـەنگەرەكانی پێشـــەوەی شـــەڕدا 
ــد  ــۆن رایگەیانـ ــە چـ ــن كـ ــر ناكەیـ ــەوان لەبیـ ــی ئـ ــن، رۆڵـ بـ
ـــی  ـــەوەو بەڵێن ـــدی دەكات ـــەنی ئێزی ـــوردی رەس ـــەی ك ـــە تۆڵ ك
پێداویـــن كـــە ناوچەكانیشـــمان رزگار بكاتـــەوە، بـــەدڵ و 
ســـەركەوتوو  ئینشـــائەڵڵا  و  دەكەیـــن  گیانـــەوە سوپاســـی 
ـــان  ـــە فرم ـــی زۆرە ك ـــەرۆك بارزان ـــمان بەس ـــت، ئومێدیش دەبێ
بـــە نێچیرڤـــان بارزانـــی ســـەرۆكی حكومەتـــی هەرێمـــی 
كوردســـتان و ئەندازیـــاری ئاوەدانـــی بـــدات تاوەكـــو شـــنگالمان 
بـــۆ ئـــاوەدان بكاتـــەوە، چونكـــە بـــێ هـــاوكاری دەرەكـــی و 
بـــێ دەســـتگیرۆیی هاوپەیمانـــەكان لـــەم بارودۆخـــی قەیرانـــی 
داراییـــەدا ئەمـــە ئەركێكـــی قورســـە، بـــەڵام ئـــەو پێوەندییـــە 
دیبلۆماســـی و هەماهەنگییـــە نێودەوڵەتییـــەی كـــە ســـەرۆك 
بارزانـــی هەیەتـــی دەتوانرێـــت ئاوەدانكردنـــەوەی شـــنگال 
ئەنجـــام بدرێـــت، مـــادام ماڵـــی بارزانـــی هەیـــە شـــنگالیش 
دێتـــە ئاوەدانكـــردن«. هەروەهـــا فەقـــێ حوســـێن مجـــەوری 
پەرســـتگای لالـــش وتـــی: » ســـەركەوتنەكانی پێشـــمەرگە 
لـــە شـــنگال لـــە تـــەواوی خەڵكـــی كوردســـتان و بەتایبەتیـــش 
ــازارو  ــك ئـ ــدەوارم كەمێـ ــەم، ئومێـ ــرۆز دەكـ ــان پیـ ــە ئێزیدیـ لـ
ئێزیـــدی  رەســـەنی  مەینەتیەكانـــی سەرشـــانی كوردانـــی 
ســـووك كردبێـــت، سوپاســـی رۆڵـــی پێشـــمەرگەو ســـەرۆك 
بارزانـــی دەكـــەم بـــۆ ئـــەم ســـەركەوتنەو لەخـــودای دلۆڤانیـــش 
لـــە خزمەتـــی  و  بێـــت  بڵندتـــر  ســـەر  هـــەر  دەپاڕێینـــەوە 
نەتەوەكەیـــدا بێـــت و هـــەر چـــۆن لـــە بەرەكانـــی شـــەڕدا 
ســـەركەوتن لـــەدوای ســـەركەوتن تۆمـــار دەكات، هاوشـــێوە لـــە 
ئاوەدانكردنـــەوەی شـــنگالیش دا پێویســـتە هەمـــوو لایەنـــەكان 
ــتی  ــەوە پاڵپشـ ــن و ئایینزاكانـ ــەو ئاییـ ــی پێكهاتـ ــە تەواویـ بـ

لـــێ بكـــەن«. 

رۆڵ و خەباتی ئافرەتانی 
باشووری كوردستان 

لە كۆنفرانسێكی یەكێتیی ئافرەتانی كوردستاندا

ســەرەتا هێمــای بــۆ ئــەوە كــرد كــە ئافرەتــی كــورد بــە 
درێژایی مێژوو رۆڵێكی باڵای لە شۆڕشە یەك لە دوای 
یەكەكانــی كورد هەبووە، ســەبارەت بە ئامانجیشــیان لە 
سازدانی ئەو كۆنفڕانسە زانستییە گوتی: »ئامانجمان 
لەم كۆنفرانسەدا بە دۆكیۆمێنت كردن و فۆرمەلەكردنی 
خەباتی ئافرەتی باشووری كوردستان و قوربانیدانییەتی 
بــۆ نیشــتمانەكەی لــە لایــەك و لــە لایەكــی دیكەوە بۆ 
خســتنەڕووی كاریگەریی شــەڕ بە شــێوەیەكی گشــتی 
لەســەر ئافــرەت بووە، سروشــتی جەنگیــش وایە كە پیاو 
زیاتــر دەبێتە قوربانی، بەڵام ئافرەت زەرەرمەندی یەكەم 
و كۆتاییــە و فاكتــەرە كۆمەڵایەتــی و ئابوورییەكانیــش 
هەماهەنگــی دەكــەن بــۆ ئەوەی باری ئافرەت ســەختتر 
بــێ. لــە قۆناغــی ئێســتامانداو لە ســایەی هەوڵەكانی 
حكومەتی هەرێمی كوردســتان و بزووتنەوەی ئافرەتان، 
ئافرەت لە هەرێمی كوردســتان بەشــدارییەكی كارای لە 
كایە سیاسی و ئابووری و كۆمەڵایەتی و رێكخراوەیی 
و میدیاییدا هەیە«، گوتیشی: »پاش هێرشی داعش، 
هێزی دژە ژیان هێزێك كە چەمكی كۆیلە و كەنیزەكی 
دووبــارە هێنایــەوە و لەو ناوچانەی كە دەســتی رەشــیان 
چوونــە  و  زانكــۆ  و  قوتابخانــە  دەرگای  پێگەیشــت، 
دەرەوەی بــە رووی ئافرەتانــدا داخســت، ئافرەتــان بــۆ 
رێگــری لــەو هێــزە جارێكــی دی هاوشــانی پیــاو وەك 
پێشمەرگە لە پاراستنی نیشتماندا بەشدار بوون و چەكی 
كوردایەتییــان كردە شــان، ئێمە وەكو یەكێتیی ئافرەتانی 
كوردســتان بــە پێویســتمان زانــی لــەم ئان و ســاتەدا كە 
شەڕێكی نەخوازراو بە سەر گەلەكەماندا سەپێنراوە، ئەو 
شــەڕەش لــە هەموو لایەنەكانییــەوە كاریگەریی نەرێنی 

یەكێتیــی ئافرەتانــی كوردســتان لــە ژێــر دروشــمی 
خەباتــی  وزەی  و  جۆشــدەرەوە  ئافــرەت  »خەباتــی 
نەتەوەییمانە«، بە ئامانجی بە دۆكیۆمێنت كردنی رۆڵ 
و خەباتــی ئافرەتانــی باشــووری كوردســتان لە خەباتی 
نەتەوەیی لە ماوەی شــۆڕش و راپەڕین و وێستگەكانی 
خەباتــی سیاســیی پاش راپەڕیــن، هەروەها كاریگەریی 
شەڕ بە شێوەیەكی گشتی لەسەر ئافرەت كۆنفرانسێكی 
زانســتی ســازكرد. لەو كۆنفرانســەدا كە بۆ ماوەی دوو 
رۆژ بــەردەوام بــوو، كۆمەڵێك بابەتی ئەكادیمی لەلایەن 

مامۆستایانی زانكۆ و نووسەرانەوە پێشكەش كران.
كۆنفرانسەكە بە ئامادەبوونی ژمارەیەك لە ئەندامانی 
ســەركردایەتی و مەكتەبی سیاســی پارتــی دیموكراتی 
كوردستان، نوێنەری مەكتەبی مەسرور بارزانی، چەندین 
پەرلەمانتار و بەرپرســی حزبی و حكوومی، ســەرۆكی 
زانكۆكانــی  مامۆســتایانی  و  ســەلاحەدین  زانكــۆی 
رێكخراوەكانــی  و  رۆشــنبیران  و  نووســەر  كوردســتان، 
كۆمەڵگــەی مەدەنــی و رێكخراوەكانــی ئافرەتــان بــە 
بــە  تایبــەت  فۆتۆگرافــی  پێشــانگەیەكی  كردنــەوەی 
ئافرەتانــی پێشــەنگ و كارا لــە نێــو خەباتــی سیاســی 
نەتــەوەی كــورد و بــە ســروودی نەتەوەیــی و خولەكێــك 
وەســتان بۆ رێزگرتن لە شــەهیدانی كوردســتان دەســتی 
پێكرد. دواتر چەندین كەســایەتیی ئەكادیمی و سیاسی 
وتــاری خۆیــان پێشــكەش كــرد و كۆمەڵێــك شــیكار و 
شرۆڤەی تایبەتییان سەبارەت بە گرنگیی كۆنفرانسەكە 

و ئامانج و كاردانەوەكانی خستەڕوو.
 د. ڤیــان ســلێمان ســكرتێری یەكێتیــی ئافرەتانــی 
كوردســتان، لە لێدوانێكــی تایبەتدا بۆ گۆڤاری گوڵان 

مێژووی ژنی كورد ناتوانێ بە 
تەنیا ئازاد بێ، كە ژن بەشێك 
بێت لە نەتەوەیەكی دیل و 
وابەستە. مێژووی كوردیش 
ناتوانێ بە تەنیا ئازاد بێ، 
كە مێژووی نەتەوەیەك بێت 
و نیوەی كۆمەڵگەكەی دیل و 
چەوساوە بێت

مێژووی كورد و مێژووی ژنی 
كورد دووانەیەكی دیلن، لە 
رابردوویەكی دوورەوە تاوەكو 
دوێنێش كە رابردووە و كاتێكی 
لە دەستچووە ئەو مێژووە بە 
دیلێتی تۆمار بووە و بواری 
سڕینەوەی مەحاڵە

لەســەر تاكەكانی كۆمەڵگە دروســتكردووە، لەســەر خۆ 
ئامادەكــردن بــۆ قۆناغــی دوای شــەڕ كاری جــددی 
بكەیــن. وەك دەزانــن دوو پارچــەی كوردســتان تووشــی 
ئــەو شــەڕە نەگریســە بــووە، بەشــێكی زۆری خەڵكــی 
رۆژئاوای كوردستان ئاوارەی باشووری كوردستان بوون 
و لــە كەمپــەكان ژیــان بەســەر دەبەن، بــۆ بەرگەگرتنی 
ئەو دەربەدەری و ناخۆشییانە بڕیارمان دا بە شێوەیەكی 
زانســتی كۆمەڵــێ پــڕۆژەی كردەیــی كە لــە ئەنجامی 
دیراســەكردنی بارودۆخەكــە ئامادە كــراوە، ئەنجام بدەین 
و بە شــێوەیەكی زانســتییانە رەفتار لەگەڵ كاریگەرییە 

نەرێنییەكانی ئەم شەڕە نەگریسەدا بكەین.«
مەهابــاد قەرەداغی بەرپرســی پەیمانگــەی یەكێتیی 
كۆمەڵایەتییــەكان،  پرســە  بــۆ  كوردســتان  ئافرەتانــی 
ســەبارەت بــە هەمــان پــرس بە گوڵانی گوتــی: »ئێمە 
وەكــو كــورد بەگشــتی، قۆناغــی جۆربەجــۆری پــڕ لە 
كارەســاتمان تێپەڕانــدووە، ئەگــەر لاپەڕەكانی مێژوومان 
هەڵبدەینــەوە، رەنگــە هێنــدەی پریســكێك ترووســكایی 
تێــدا بــەدی نەكەیــن كــە چــرای خەباتــی ئێســتامانی 
پــێ هەڵبكەیــن، لەبــەر رووناكی ئەو چرایەش ئێســتا و 
داهاتوومــان بخوێنینــەوە، مێــژووی كــورد مێژوویەكــی 
سیاســیی رووتە، مێژووی كورد مێژووی ئەو شەڕانەیە 
كە داگیركارانی خاكەكەی بەسەر كوردیاندا سەپاندووە، 
مێــژووە  لەنــاو  بەتایبەتــی،  كــورد  ژنــی  وەكــو  ئێمــە 
دیلەكەشــدا كــە هــی نەتەوەكەمانە و لەســەرەوە ئاماژەم 
پێــداوە، مێژووەكی دیلترمان هەیە، بێ كاریگەری ژنی 
كــورد، لەنــاو مێــژووی نەتەوەیەكــدا كە پیاوانیشــی بێ 
كاریگەر، یان كەمكار بوون، رەنگێكی ناشایستەتری لە 

دیلێتی بەو مێژووە دەدا.
ژنانــی كــورد ئــەو ریزپەڕانــەی لێبتــرازێ كــە لــە 
پەســندان و ئامــاژە پێكردنێكــی رۆڵ و كاریگەرێیانــە، 
وێنــەی )حەپســەخانی نەقیــب و عادیلــە خانــم و قەدەم 
خێر و خانزادی ســۆران و یەك دوو ژنی تر(، درێخییان 
نەكــردووە، بــۆ قۆناغی خۆیان نموونــەی ژنی كاریگەر 
هــۆی  بــە  كــە  ئاشــكرایە  كاریگەرێتیشــیان  و  بــوون 
دەســەڵاتدارێتی بنەماڵەكەیــان بــووە، ئــەم چەنــد ژنەی 
لــێ بتــرازێ، ژنــی كــورد لە مێــژووی خۆیــدا خاوەنی 
رووناكییــەك نییــە. مێــژووی ژنــی كــورد، مێژوویەكی 
دیلە و گومانی تێدا نییە كە نەك پێویســتە بەڵكو هەر 

دەبێ ئازاد بكرێت.
كەواتە مێژووی كورد و مێژووی ژنی كورد دوانەیەكی 
دیلــن، لــە رابردووییەكــی دوورەوە تاوەكــو دوێنێــش كــە 
رابردووە و كاتێكی لە دەستچووە، ئەو مێژووە بە دیلێتی 
تۆمــار بــووە و بــواری ســڕینەوەی مەحاڵــە، بــەڵام لــە 
ئەمڕۆوە تا دواڕۆژێكی نزیك و دوور و هەموو ئەو رۆژ 
و ساڵانەی كە لە داهاتووماندان ئەوانیش مێژوون، بەڵام 
مێژوویەكــی هێشــتا تۆمــار نەبوون و بواری نەخشــاندن 
و رەنگاندنــی ئــەو مێــژووە بە دەســتمانەوەیە. بە هەموو 
پێوەرێكی زانستی و بە لۆژیك و هاوكێشە ئاوەزییەكان، 
ئازادكردنــی دانەیەكــی ئەم دووانەیە بــێ ئەویتریان وەك 
كارێكی ناتەواو و ناڕێك دەداتە دەستەوە، مێژووی ژنی 
كورد ناتوانێ بە تەنیا ئازاد بێ، كە ژن بەشێك بێت لە 
نەتەوەیەكی دیل و وابەســتە. مێژووی كوردیش ناتوانێ 
بە تەنیا ئازاد بێ، كە مێژووی نەتەوەیەك بێت و نیوەی 

كۆمەڵگەكەی دیل و چەوساوە بێت.

پاش هێرشی داعش، هێزی دژە 
ژیان هێزیك كە چەمكی كۆیلە و 

كەنیزەكی دووبارە هێنایەوە و 
لەو ناوچانەی كە دەستی رەشیان 
پێگەیشت، دەرگەی قوتابخانە و 
زانكۆ و چوونە دەرەوەی بە رووی 

ئافرەتاندا داخست

ئامانجمان لەم كۆنفڕانسەدا 
بە دۆكیۆمێنت كردن و 

فۆرمەلەكردنی خەباتی 
ئافرەتی باشووری كوردستان و 

قوربانیدانی بۆ نیشتمانەكەی لە 
لایەك و لە لایەكی دیكەوە بۆ 
خستنەڕووی كاریگەری شەڕ بە 

شێوەیەكی گشتی لەسەر ئافرەت 
بووە، سروشتی جەنگیش وایە 

كە پیاو زیاتر دەبێتە قوربانی، 
بەڵام ئافرەت زەرەرمەندی یەكەم 

و كۆتاییە 


